
CQ	TF	er	félagsrit	ÍRA	og	hóf	blaðið	göngu	sína	árið	1964.	
Heiti	blaðsins	er	 fengið	úr	 fjarskiptamáli	 radíóamatöra	og	
útleggst	 sem	 “kall	 til	 allra	 íslenskra	 radíóamatörstöðva”.	
Megintilgangur	 CQ	 TF	 er	 að	 vera	 umræðuvettvangur	 og		
upplýsingamiðill	 ÍRA,	 samhliða	 wiki	 vefsíðum	 félagsins.	
Blaðið	er	að	jafnaði	gefið	út	4	sinnum	á	ári,	í	janúar,	apríl,	
júlí	og	október.	Blaðið	er	birt	á	spjallvef	ÍRA	sem	pdf	skjal	
og	 að	 auki	 prentað	 og	 dreift	 til	 þeirra	 félagsmanna	 sem	
þess	óska.

Ritstjóri	og	ábyrgðarmaður	CQ	TF	er
Kristinn	Andersen,	TF3KX.
Netfang:	cqtf@ira.is
GSM:	825-8130

Umbrot:	Þórunn	Edda	Bjarnadóttir

Hvað er aMatör radÍó?
Radíóamatörar	eru	þeir	sem	standast	próf	og	fá	leyfi	hjá	
yfirvöldum	 í	 hverju	 landi	 til	 þess	að	 stunda	 fjarskipti	 og		
hanna	og	smíða	búnað	til	þeirra.	Hér	er	því	ekki	eingöngu	um		
áhugamenn	um	 fjarskipti	að	 ræða,	heldur	virka	þátttak-
endur	 sem	 leggja	 stund	 á	 fjarskiptin	 og	 í	 því	 liggur	
munurinn	á	“áhugamanni”	og	“amatör”.

Amatörum	 er	 úthlutað	 alþjóðlegum	 kallmerkjum	 sem	
þeir	 auðkenna	 sig	 með	 í	 fjarskiptum	 og	 hefjast	 íslensk		
kallmerki	á	bókstöfunum	TF.

Amatör	 radíó	 á	 sér	 fjölmargar	 hliðar.	 Tækni	 fjarskipt-	
anna	höfðar	til	margra,	s.s.	hönnun	og	gerð	senditækja,		
móttakara	 og	 loftneta,	 en	 radíóamatörar	 hafa	 víða	
komið	við	sögu	 í	þróun	 fjarskiptatækninnar.	Notaðar	eru		
ýmsar	 aðferðir	 við	 fjarskiptin,	 s.s.	 tal,	 mors,	 mynd-
sendingar	 og	 stafrænar	mótunaraðferðir.	 Sumir	 státa	 af	
fjarskiptum	kringum	jarðkringluna	með	einföldum	heima-
smíðuðum	tækjum	og	sáralitlu	afli	úr	vasaljósarafhlöðum,	
meðan	aðrir	leggja	metnað	í	öfluga	senda	og	loftnet	og	ná	
árangri	 í	 alþjóðlegum	keppnum	amatöra.	 Radíóamatörar	
hafa	 hannað	 og	 smíðað	 gervihnetti	 sem	 endurvarpa	
sendingum	milli	landa	og	enn	aðrir	nota	yfirborð	tunglsins	
til	 að	 spegla	 radíó-sendingum	 til	 fjarlægra	 heimshluta.		
Þekking	 radíóamatöra	 á	 tækni	 og	 nýtingu	 skilyrða	 í		
háloftunum	 til	 fjarskipta	 er	 ómetanleg	 auðlind	 og	 hefur	
oft	skipt	sköpum	í	neyðartilvikum	þegar	hefðbundin	fjar-
skiptakerfi	hafa	brugðist.

kristinn andersen, tf3kX

Ritstjóraspjall

Öflugt vetrarstarf að baki 
Eins	og	undanfarin	ár	hefur	félagsstarfið	
liðinn	vetur	verið	með	blómlegasta	móti	
og	þar	eiga	þakkir	skildar	formaður,	stjórn	
og	aðrir	félagsmenn	sem	hafa	borið	uppi	
starfið.	Vetrardagskráin,	fyrir	áramót	og	
eftir,	 var	 vönduð	 og	 áhugaverð,	 með	
fjölda	 fyrirlestra	 og	umræðufunda	 sem	
náðu	 til	 nær	 allra	 kima	 áhugamálsins	
okkar.	 Félagsaðstaðan	 er	 með	 glæsi-
legasta	móti	og	stöðin	vel	búin	tækjum.		
Að	þessu	leyti	hefur	félagið	líklega	aldrei	
staðið	betur.		
Til	 samanburðar	verður	mér	hugsað	 til	
starfsemi	 radíófélagsins	 sem	ég	gekk	 í	
þegar	ég	var	við	nám	í	Bandaríkjunum	

fyrir	allmörgum	árum.		Þetta	var	félagið	
RATS	 (Radio	 Amateur	 Transmitting	
Society)	 í	 borginni	 Nashville,	 sem	 að	
meðtöldu	 nágrenni	 taldi	 vel	 á	 aðra	
milljón	íbúa.		Félagsfundir	voru	einu	sinni	
í	mánuði,	þar	sem	stjórnin	afgreiddi	mál	
í	viðveru	félaganna,	sem	jafnan	mættu	
um	10-20,	og	meira	var	venjulega	ekki	
gert	 á	 þeim	 samkomum.	 Félagið	 fékk	
inni	í	húsnæði	Rauða	krossins	fyrir	þessa	
fundi	og	félagsstöð	var	engin.		Í	þessum	
samanburði	megum	við	vera	hreykin	af	
starfi	félagsins	okkar.

Viðburðir á næstunni
Aðalfundur	 ÍRA	 er	 á	 næsta	 leiti,	

laugardaginn	19.	maí.	Af	öðrum	innan-
landsviðburðum	 minni	 ég	 sérstaklega	
á	 TF	 VHF-leikana,	 sem	 fara	 fram	 í	
fyrsta	skipti	fyrstu	helgina	í	júlí,	TF	úti-
leikana	 sem	 fara	 fram	 um	 verzlunar-
mannahelgina	 og	 vonandi	 mun	 vaskur	
hópur	 félagsmanna	 gera	 Vita-	 og	
vitaskipahelginni	í	ágúst	góð	skil	eins	og	
undanfarin	ár.
Skilafrestur	 efnis	 í	 júlíhefti	 CQ	 TF	 er	
sunnudaginn	 24.	 júní.	 Sumarið	 verður	
komið	 vel	 af	 stað	 og	 frásagnir,	myndir	
og	annað	efni	um	amatör	radíó	er	alltaf	
vel	þegið	í	blaðið	okkar.

73	–	Kiddi,	TF3KX

CQ	TF		|  3		

Fyrr	en	varir	er	veturinn	liðinn	og	sumarið	farið	sýna	sig	í	hlýrra	veðri	og	bjartari	kvöldum.		Þetta	blað,	
sem	er	aprílhefti	CQ	TF,	er	seinna	á	ferðinni	en	ég	ætlaði	og	það	sér	dagsins	ljós	þegar	maímánuður	
er	genginn	í	garð.	Um	er	að	kenna	óvenjumiklum	önnum	hjá	mér	að	undanförnu	og	bið	ég	lesendur	
forláts	ef	þeir	hafa	verið	orðnir	óþreyjufullir.

1. janúar – Vetrardagskrá 2012.
Vetrardagskrá	 Í.R.A.	 fyrir	 tímabilið	
janúar-apríl	2012	var	birt	 til	kynningar	
á	heimasíðu	og	póstlista	félagsins	þann	
1.	 janúar.	Samkvæmt	dagskránni	 urðu	
alls	 10	 erindi	 í	 boði	 á	 tímabilinu	 (jafn	
marga	 fimmtudaga),	 auk	 sýningar	
nýrrar	 heimildarmyndar	 frá	 T32C	 DX-
leiðangrinum	 sem	 farinn	 var	 í	 október	
s.l.	 Að	 þessu	 sinni	 urðu	 svokallaðar	
sunnudagsopnanir	 færri	 en	 hafa	 verið	
og	 verða	 kynntar	 sérstaklega,	 með	
góðum	fyrirvara.	Dagskráin	var	í	heild	til	
kynningar	í	janúarhefti	CQ	TF.	Verkefnið	
var	 í	 umsjón	 Kjartans	 H.	 Bjarnasonar,	
TF3BJ,	 varaformanns,	 og	 eru	 honum	
þökkuð	frábær	störf.

3. janúar - Logger32 í þýðingu 
TF3VS.
Reynsluþýðing	 á	 dagbókarforritinu	
Logger32	 á	 íslensku	 kom	 út	 þann	 3.	

janúar.	 Þýðingin	 var	 gerð	 af	 Vilhjálmi	
Ívari	 Sigurjónssyni,	 TF3VS.	 Forritið	 er	
ókeypis	 og	 er	 fáanlegt	 á	 vefslóðinni	
„logger32.net“.	 Hafi	 menn	 sett	 forritið	
upp	nýlega,	nægir	að	sækja	uppfærslu,	
en	 hafi	 menn	 eldri	 útgáfur	 verður	 að	
sækja	það	frá	grunni.	Að	sögn	Vilhjálms,	
eru	 þýðingar	 í	 deildinni	 „support	 files“	
og	nægir	að	sækja	TF	skjalið,	afþjappa	
því	 í	 sömu	möppu	og	 forritið	 er	 og	þá	
kemur	þýðingin	inn	af	sjálfu	sér.	

Stjórn	Í.R.A.	vill	koma	á	framfæri	þakk-
læti	til	Vilhjálms	fyrir	hönd	félagsmanna	

fyrir	þessa	vinnu.	Líklega	er	um	að	ræða	
fyrsta	 dagbókarforritið	 af	 þessu	 tagi	
sem	þýtt	er	á	íslensku.

5. janúar – Fimmtudagserindi 
TF2LL.
Fyrsta	 fimmtudagserindi	 á	 vetrardag-
skrá	 félagsins	 á	 árinu	 2012	 fór	 fram	 í	
félagsaðstöðunni	 í	 Skeljanesi	 þann	 5. 
janúar.	 Fyrirlesari	 kvöldsins	 var	 Georg	
Magnússon,	TF2LL.	Georg	nefndi	erindið	
„Loftnetsframkvæmdir hjá TF2LL í 
Norðtungu í Borgarfirði sumarið 2010“.	
Erindið	 var	 afar	 fróðlegt	 og	 útskýrði	
hann	 ítarlega	 forsendur	 fyrir	 vali	 á	
loftnetum,	 rótor,	 turnsmíðinni	 sjálfri	
og	nauðsynlegum	aukahlutum.	 Í	 öllum	
tilvikum	var	 leitast	við	að	vanda	vel	 til	
verks	 enda	 um	 að	 ræða	 mannvirki	 til	
frambúðar.	 Meðal	 annars	 var	 leitað	 til	
verkfræðistofu	með	hönnun	undirstöðu	
turnsins,	auk	þess	sem	mannvirkið	var	

Jónas BJarnason, tf2JB

Frá formanni...

Þessar	línur	eru	ritaðar	þegar	vika	er	eftir	af	marsmánuði	2012	og	eru	þá	liðnir	þrír	mán-
uðir	frá		síðustu	skrifum	á	þessum	vettvangi.	Margt	áhugavert	hefur	gerst	í	félagsstarfinu	á	
þeim	tíma	og	verður	leitast	við	að	gera	grein	fyrir	því	helsta	hér	á	eftir,	að	mestu	í	tímaröð.

teiknað	upp	og	sett	í	umhverfismat.	
Tilskilin	 leyfi	 lágu	 fyrir	 haustið	 2010	
og	 reisti	 Georg	 turninn	 fullbúinn	 með	
loftnetum	 þann	 21.	 október	 það	 ár.	
Power	 Point	 glærur	 frá	 erindinu	 hafa	
verið	vistaðar	á	heimasíðu.	Erindið	var	
vel	 sótt	 og	 komu	 yfir	 30	 félagsmenn	
í	 félagsaðstöðuna	 í	 Skeljanesi	 þetta	
fimmtudagskvöld.

5. janúar – TF3CW í 2. sæti yfir 
heiminn.
Úrslit	 í	 CQ	 WW	 WPX	 SSB	 keppninni	
2011	 voru	 kunngerð	 þann	 5. janúar.	
Samkvæmt	 upplýsingum	 frá	 keppnis-
nefnd	 CQ	 tímaritsins	 varð	 Sigurður	
R.	 Jakobsson,	 TF3CW,	 í	 2.	 sæti	 yfir	
heiminn	og	 í	1.	sæti	 í	Evrópu.	Heildar-
stig	voru	7.473.415.	Hann	keppti	í	ein-
menningsflokki	á	20	metrum,	hámarks-
afli.	Sigurður	var	vel	fyrir	ofan	árangur	
þeirra	 stöðva	 sem	 næstar	 komu,	 t.d.	
OH4A	sem	var	með	6.886.168	heildar-
stig	 og	 S55T	 sem	 var	 með	 6.763.484	

heildarstig.	 Stjórn	 Í.R.A.	 óskar	 Sigurði	
til	 hamingju	 með	 þennan	 glæsilega	
árangur.

5. janúar – Gjöf til minningar um 
TF3LG.
Guðmundur	Gunnarsson,	TF3GG,	 færði	
félaginu	 að	 gjöf,	 TEN-TEC	 sendi-/
móttökustöð	 frænda	 síns,	 Leifs	 Guð-
mundssonar,	 TF3LG,	 heitins	 þann	 5. 
janúar.	Gjöfin	samanstendur	af	Ten-Tec	
Omni	D	Model	746	100W	CW/SSB	stöð;	
Ten-Tec	Model	202	MOE	220V/23.8VDC	
aflgjafa	og	Ten-Tec	Model	215	Ceramic	
borðhljóðnema.	Leifur	lést	þann	1.	apríl	
2010.	Hann	var	leyfishafi	nr.	17.	Stjórn	
Í.R.A.	 þakkar	 Guðmundi	 Gunnars-
syni,	 TF3GG	 og	 öðrum	 aðstandendum	
rausnarlega	gjöf.

11. janúar - CQ TF 1. tbl. 2012.
Nýtt	hefti	félagsritsins	CQ	TF,	1.	tbl.	2012	
kom	út	þann	11.	janúar	á	rafrænu	formi	
og	 þann	 25.	 janúar	 á	 prentuðu	 formi.	
Á	forsíðu	er	 ljósmynd	af	Vilhjálmi	Ívari	
Sigurjónssyni,	 TF3VS,	 sem	 var	 tekin	 á	
uppboði	á	flóamarkaði	félagsins	að	hausti	
í	október	2011.	Á	baksíðu	er	ljósmynd	af	
Benedikt	Guðnasyni,	TF3TNT,	sem	tekin	
var	í	fjarskiptaherbergi	TF3IRA.	Á	meðal	
efnis:	 Ritstjóraspjall	 Kristins	 Andersen,	
TF3KX;	 greinin:	 „Frá	 formanni...“	 í	
umsjá	 Jónasar	 Bjarnasonar,	 TF2JB;	
greinin:	 „Ráðstefna	 IARU	 Svæðis	 1	 og	
undirbúningur	 WRC-12“	 eftir	 Kristján	
Benediktsson,	TF3KB;	greinin:	 „TF-VHF	
leikarnir	 2012	 –	 hugmynd	 í	 mótun“	
eftir	 Guðmund	 Löve,	 TF3GL;	 greinin:	
„Stiklað	á	stóru	í	starfi	radíóskáta“	eftir	
Andrés	 Þórarinsson,	 TF3AM;	 greinin:	
„DX	 hornið	 –	 ARRL	 DXCC	 listinn“	 eftir	

Óskar	 Sverrisson,	 TF3DC;	 fundargerð	
stjórnarfundar	nr.	5/2011	eftir	Sæmund	
E.	Þorsteinsson,	TF3UA,	ritara;	greinin:	
„Helstu	 DX	 keppnir	 í	 janúar-maí“	 eftir	
Jónas	 Bjarnason,	 TF2JB;	 og	 kynning	
á	 vetrardagskrá	 Í.R.A.	 starfsárið	
2011/2012	 fyrir	 tímabilið	 janúar-apríl	
2012	eftir	Kjartan	H.	Bjarnason,	TF3BJ.	
Blaðið	er	alls	32	blaðsíður	að	stærð	og	
hið	 vandaðasta.	 Stjórn	 félagsins	 óskar	
Kristni	 Andersen,	 TF3KX,	 ritstjóra,	 til	
hamingju	með	glæsilegt	blað.

12. janúar – Fimmtudagserindi 
TF3AM.
Fimmtudagserindið	þann	12. janúar	var	í	
höndum	Andrésar	Þórarinssonar,	TF3AM	
og	nefndist	það	„Heimasmíði	tvípóla	fyrir	
HF	í	bílskúrnum	(láréttra	og	lóðréttra)“.	
Hann	útskýrði	m.a.	þær	forsendur	sem	
hann	 	gefur	 sér	 við	 smíðar	á	 tvípólum	
úr	 álrörum	 fyrir	 10,	 15	 og	 20	 metra	
böndin	 –	 og	 ennfremur,	 hvað	 varðar	
uppsetningu	 miðað	 við	 lágmarkshæð	
yfir	 jörð.	 Hann	 útskýrði	 verkefnið	 á	
hinum	ýmsu	stigum	smíðanna	og	fræði-
legar	 forsendur	 fyrir	 smíðinni,	 svo	 og	
þá	hugsun	að	nota	sem	mest	handbært	
efni	(þ.e.	kaupa	sem	minnst)	til	að	verk-
efnið	yrði	sem	ódýrast	 í	 reynd.	Andrés	
sýndi	Power	Point	glærur	 frá	tilraunum	
sínum,	 m.a.	 frá	 uppsetningu	 lóðréttra	
tvípóla	 við	 heimili	 sitt	 í	 Mosfellsbæ,	
sem	 eru	 fæddir	 með	 samsíða	 fæðilínu	
og	 af	 uppsetningu	 á	 krosstvípólum	við	
sumarhús	 í	 TF1-kallsvæði.	 Erindið	 var	
vel	 sótt	 og	 komu	 yfir	 30	 félagsmenn	
í	 félagsaðstöðuna	 í	 Skeljanesi	 þetta	
fimmtudagskvöld.	

19. janúar – Gjöf í fjarskiptaherber-
gi Í.R.A.
Félaginu	 bárust	 að	 gjöf	 leðurklædd	
undirlegg	 á	 skrifborð	 í	 janúarmánuði.	
Þeim	var	komið	fyrir	á	fjarskiptaborðum	
í	félagsaðstöðunni	þann	19. janúar.	Um	
er	 að	 ræða	 tegund	 „Knös“	 frá	 IKEA,	

Sigurður R. Jakobsson, TF3CW, náði 
2. sæti yfir heiminn og varð í 1. sæti í 
Evrópu.

Georg Magnússon TF2LL í félagsaðstöðunni í Skeljanesi 5. janúar. Ljósmynd: 
TF3LMN.

vörunúmer	 30129964.	 Stjórn	 Í.R.A.	
þakkar	þessa	gjöf	til	félagsins.	

23. janúar – WRC-2012; nýtt 600 
metra band. 
Alþjóðleg	 radíófjarskiptaráðstefna	
Alþjóðafjarskiptasambandsins	 (ITU),	
WRC-12,	 (World	 Radiocommunication	
Conference	2012)	var	sett	í	Genf	í	Sviss	
þann	23. janúar.	Ráðstefnan	stóð	yfir	í	
þrjár	 vikur	 og	 lauk	 17.	 febrúar.	 Frum-
varp	 nr.	 1.23	 um	 nýtt	 amatörband	 í	
tíðnisviðinu	472-479	kHz	hlaut	jákvæða	
niðurstöðu	á	ráðstefnunni.	Nýja	bandið	
verður	 heimilað	 á	 víkjandi	 grundvelli.	

Hámarksútgangsafl	 miðast	 við	 1W	
(EIRP)	en	leyfishafar	í	löndum,	þar	sem	
landfræðileg	lega	er	umfram	800	km	frá	
tilgreindum	þjóðlöndum	munu	geta	sótt	
um	heimild	fyrir	allt	að	5W	(EIRP).	
Stjórn	 Í.R.A.	 hafði	 verið	 í	 sambandi	
við	 fulltrúa	 stofnunarinnar	 frá	 því	
snemma	 á	 árinu	 2011	 vegna	 málsins	
og	 tíðar,	 þegar	 ljóst	 varð	 að	 frumvarp	
nr.	1.23	yrði	tekið	á	dagskrá	og	studdi	
sendinefnd	 PFS	 á	 ráðstefnunni	 frum-
varpið	um	nýja	amatörbandið.	Póst-	og	
fjarskiptastofnun	 voru	 færar	 formlegar	
þakkir	 félagsins	 þann	 5.	 mars	 fyrir	
stuðning	við	málið.	Vísað	er	 til	ágætra	
upplýsinga	 um	 ráðstefnuna,	 í	 grein	
Kristjáns	 Benediktssonar,	 TF3KB,	 í	 1.	
tbl.	CQ	TF	2012.

23. janúar - TF3DX/m.
Fram	kom	á	póstlista	félagins	þann	23.	
janúar,	 að	 Vilhjálmur	 Þór	 Kjartansson,	
TF3DX,	var	þá	kominn	með	sambönd	við	
PJ4C	DX-leiðangurinn	 á	 öllum	 böndum	
nema	 160	 metrum	 –	 úr	 bílnum.	 Ekki	
liggur	fyrir	hvort	honum	tókst	einnig	að	
ná	sambandi	á	160	metrunum	áður	en	
leiðangursmenn	pökkuðu	saman.	
Þótt	vissulega	sé	ekki	um	sambærilegt	
afrek	 að	 ræða	 og	 í	 október	 s.l.,	 þegar	
hann	 hafði	 sambönd	 við	 T32C	 DX-
leiðangurinn	á	öllum	böndum	úr	bílnum	

á	morsi,	um	12	þúsund	km	vegalengd,	
þá	er	vegalengdin	 til	PJ4C	 frá	TF	engu	
að	 síður	 um	 7	 þúsund	 km	 (þótt	 ekki	
sé	 svo	að	 skilja	 að	vegalengdin	ein	 sé	
algildur	mælikvarði).

24. janúar – Stöðutaka í morsi.
Guðmundur	Sveinsson,	TF3SG,	setti	til-
kynningu	 á	 heimasíðu	 félagsins	 þann	
24. janúar	 þess	 efnis,	 að	 ráðgert	 sé	
að	 félagið	 bjóði	 upp	 á	 stöðutöku	 í	
móttöku	 og	 sendingu	 morsmerkja	 í	
vor	 og	 opnaði	 um	 leið	 fyrir	 móttöku	
skráninga.	 Stöðutakan	 mun	 fara	 fram	
í	 félagsaðstöðunni	 við	 Skeljanes	 og	
verður	dagsetning	og	tími	auglýst	með	
góðum	fyrirvara.	Þeir	sem	eiga	eftir	að	
skrá	sig	til	þátttöku	geta	gert	það	með	
því	 að	 senda	 póst	 á	 tölvu-	 póstfang	
Guðmundar:	dn@hive.is
26. janúar – Fimmtudagserindi 
TF3GL.
Fimmtudagserindið	 þann	 26. janúar	
var	í	höndum	Guðmundar	Löve,	TF3GL,	

og	 nefndist	 það:	 „VHF	 leikar	 2012;	
möguleikar	 á	 VHF/UHF	 samböndum;	
og	 sögur	og	 staðreyndir	um	útbreiðslu	
merkja	 í	 þessum	 tíðnisviðum“. Guð-
mundur	fór	yfir	tillögur	sínar	að	reglum	
og	 stigagjöf	 í	 VHF-leikum	 sem	 hug-
myndin	 er	 að	 halda	 fyrstu	 helgina	 í	
júlí	 í	 sumar.	 Í	 umræðum	 voru	 flestir	
sammála	 því	 að	 hafa	 reglurnar	 og	
stigagjöfina	 einfalda.	 Sem	 stendur,	 er	
keppnin	 hugsuð	 sem	 “fully	 assisted”	
og	 aðeins	 vegalengd	 telur	 til	 stiga,	
en	 hafa	 má	 mest	 sex	 sambönd	 við	
hverja	stöð	á	hverju	bandi.	Síðari	hluti	
erindisins	 fjallaði	 um	 bylgjuútbreiðslu	
og	bylgjuhegðan	á	VHF	og	UHF,	og	um	
hjálparforrit	 til	 að	 skoða	 og	 reikna	 út-
breiðslumyndir	 og	 radíólinka.	 Power	
Point	 glærur	 frá	 erindinu	 hafa	 verið	
vistaðar	 á	 heimasíðu.	 Þrátt	 fyrir	mikið	
vetrarríki	 í	 höfuðborginni	 og	 erfiða	
færð	mættu	á	þriðja	tug	félagsmanna	í	
Skeljanesið	þetta	fimmtudagskvöld.

Guðmundur Sveinsson TF3SG á morsi 
á spaðalyklinum frá TF3IRA. Ljósm.: 
TF3LMN.

Andrés Þórarinsson TF3AM í félagsaðstöðunni í Skeljanesi 12. janúar. Ljósmynd: 
TF3LMN.

Undirlegg á fjarskiptaborði‑B í fjar‑
skiptaherbergi TF3IRA.

Vilhjálmur Þór Kjartansson TF3DX.

27. janúar –	Viðtæki TF3KJ.
Samantekt	 Carls	 Jóhanns	 Lilliendahl,	
TF3KJ,	um	smíði	á	lágsláttarviðtæki	fyrir	
80	metra	bandið	sem	vinnur	á	AM,	CW	
og	 SSB	 var	 sett	 á	 heimasíðu	 félagsins	
þann	 27. janúar	 til	 kynningar.	 Carl	
Jóhann	smíðaði	tækið	árið	1978	með	það	
í	 huga	 að	 auðvelda	 nýliðaleyfishöfum	
að	koma	sér	upp	góðu	tæki	 til	viðtöku	
á	 bandinu,	 en	 eins	 og	 höfundur	 segir	
sjálfur	er	tækið	mjög	einfalt	 í	smíðum.	
Allar	 teikningar	 og	 leiðbeiningar	 eru	
framúrskarandi	vel	unnar,	auk	þess	sem	
hann	 hannaði	 prentrásarplötur	 fyrir	
smíðina.	 Þá	 fylgja	 greinargóðar	 upp-
lýsingar	um	kassann	sem	hann	hannaði	

og	 smíðaði	 sjálfur	 utan	 um	 viðtækið.	
Viðtækið	 var	 smíðað	 eftir	 upphaflegri	
teikningu	 frá	 Kristjáni	 Benediktssyni,	
TF3KB.	Vefslóð	á	heimasíðu:	
http://www.ira.is/download/
attachments/4557309/80-
m+vi%C3%B0t%C3%A6ki+++-+-
j%C3%BAn%C3%AD+1978+-.pdf

31. janúar – Aukið rými í sal.
Sama	 dag	 og	 aðgengi	 að	 tímaritaeign	
félagsins	 var	 endurbætt,	 þann	 31. 
janúar,	 var	 gerð	 bragarbót	 í	 öðrum	
hluta	samkomusalar	félagsins	á	1.	hæð	
í	Skeljanesi.	Þá	var	ákveðið	að	færa	ís-
skáp	félagsins	í	eldhúsaðstöðu	í	salnum	

–	 og	 í	 hans	 stað	 eru	 komnir	 stólarnir	
þrír	 við	 ljósritunarvélina.	 Við	 þessa	
breytingu	 „létti“	 töluvert	 yfir	 salnum	
eins	og	sjá	má	á	meðfylgjandi	ljósmynd.		

31. janúar – Bætt aðgengi að 
tímaritaeign.
Í	 hverjum	 mánuði	 berast	 félaginu	 9	
tímarit	 frá	 jafn	 mörgum	 landsfélögum	
radíóamatöra	 víða	 um	 heim.	 Tímaritin	
liggja	 frammi	 í	 félagsaðstöðunni	 við	
Skeljanes	 þar	 sem	 félagsmenn	 hafa	
aðgang	að	þeim,	auk	þess	sem	mönnum	
gefst	 kostur	 á	 að	 taka	 ljósrit	 upp	 úr	
þeim	frítt	–	m.a.	í	stærðinni	A3,	sem	til	
dæmis	getur	tekið	heila	opnu	í	QST	yfir	
á	eitt	ljósritunarblað.

Félaginu	 bárust	 nýlega	 að	 gjöf	 40	
vandaðar	 innstungumöppur	 úr	 harð-
plasti.	Í	tilefni	þess,	brettu	stjórnarmenn	
upp	ermar	þann	31. janúar	og	var	komið	
á	skipulagi	og	nýrri	uppröðun	tímarita-
eignar	 félagsins	 í	 bókaskáp	 í	 sam-
komusal	á	1.	hæð	í	Skeljanesi.	

Eftir	breytingu,	hefur	hvert	tímarit	eigin	
hillu	 sem	 er	 merkt	 með	 nafni	 þess.	

Guðmundur Löve TF3GL fjallaði um væntanlega VHF leika og útbreiðslu radíóbylgna 
í VHF/UHF sviðunum. Ljósmynd: TF3LMN.

Carl J. Lilliendahl TF3KJ á sólríkum sumardegi. Takið eftir númeraplötunni.

Bókaskápurinn eins og hann lítur út eftir 
breytingu. Ljósmynd: TF2JB.

Hver hilla er merkt viðkomandi tímariti 
sem auðveldar aðgengi. Ljósm.: TF2JB.



CQ	TF		|  7		

Árgangar	 tímaritanna	 CQ DL, QST, 
RadCom	 og	 norrænu	 tímaritanna	 OZ, 
Amatør Radio	 og	 QTC	 liggja	 frammi	
fyrir	 árin	 2008-2012,	 en	 tímaritin	
Radioamatööri, Radio REF	 og	 Radio 
Rivista	 liggja	 frammi	 fyrir	 árin	 2010-
2012.	
Eldri	 áragangar	 hafa	 verið	 fluttir	 í	
geymslu.	Sjá	lista	yfir	tímaritin	í	töflunni	
hér	að	ofan.

4. febrúar – AlfaSpid í lag – og þó...
Laugardaginn	 4. febrúar	 var	 AlfaSpid	
rótor	félagsins	komið	fyrir	á	ný	í	loftnets-
turni	 félagsins	 við	 félagsaðstöðuna	 í	
Skeljanesi.	
Veðuraðstæður	voru	kjöraðstæður,	 um	
5°C	lofthiti	og	logn.	Benedikt	Sveinsson,	
TF3CY,	 annaðist	 viðgerð	 á	 rótornum	
og	 stjórnaði	 uppsetningu.	 Honum	
til	 aðstoðar	 uppi	 í	 turni,	 var	 Baldvin	
Þórarinsson,	TF3-Ø33	og	á	 jörðu	niðri,	
Sigurður	R.	Jakobsson,	TF3CW	og	Guð-
mundur	 Sveinsson,	 TF3SG.	 Reynir	
Björnsson,	 TF3RL	 og	 Jónas	 Bjarnason,	
TF2JB	horfðu	á	(en	sá	síðarnefndi	lagaði	
reyndar	kaffi...).	Menn	mættu	á	staðinn	

kl.	 12	 á	 hádegi	 og	 tók	 verkið	 tæp	 5	
korter	og	laust	fyrir	kl.	13:30	var	stað-
fest	 í	 fjarskiptaherberginu	 að	 rótorinn	
snérist. Í	 ljós	 kom	 hins	 vegar	 nokkru	
síðar,	að	rótorinn	gefur	ekki	púlsa	niður	
í	 fjarskiptaherbergið	 heldur	 stendur	
vísunin	 föst	 í	 24	gráðum.	Til	 skýringar	
skal	 tekið	 fram,	að	á	AlfaSpid	 rótorum	
er	ekkert	„stopp“	sem	slíkt,	heldur	þarf	
að	 vista	 það	 í	 minni	 stjórnkassans.	 Ef	
ekkert	 er	 gert	 í	 málinu,	 gæti	 rótorinn	
snúist	of	langt	og	slitið	af	sér	alla	kapla.	
Þann	 1. mars	 gerðu	 þeir	 Yngvi	
Harðarson,	TF3Y	og	Sæmundur	E.	Þor-
steinsson,	TF3UA,	mælingar	á	stýrikapli	
til	að	finna	út	hvað	hamlaði.	Niðurstaða	
þeirra	 var	 sú	 að	 rótorinn	 hafi	 líklega	
ekki	verið	rétt	tengdur	við	samsetningu	
eftir	 viðgerðina.	Hugmyndin	er	að	 fara	
yfir	tengingarnar	í	rótornum	og	lagfæra	
við	allra	fyrsta	tækifæri.	Þegar	þetta	er	
skrifað	 hafa	 ákjósanlegt	 veðurlag	 og	
tími	manna	ekki	farið	saman.

4. febrúar – 36% hækkun hjá korta-
stofu.
Guðmundur	 Sveinsson,	 TF3SG,	 QSL	
Manager	félagsins,	tilkynnti	á	heimasíðu	
þann	4.	febrúar,	um	hækkun	kortagjalds	
úr	 7	 krónum	 í	 9,50	 krónur.	 Ástæða	
hækkunarinnar	 er	 hækkun	 gjaldskrár	
Íslandspósts	 sem	 nemur	 um	 53%	 frá	
því	síðasta	gjaldskrá	kortastofunnar	var	
kynnt	í	september	2010.

8. febrúar – Endurvarpamál; 
TF3RPA.
Eftirfarandi	 erindi	 barst	 til	 stjórnar	
félagsins	 frá	 Guðmundi	 Löve,	 TF3GL,	
þann	8. febrúar	er	varðar	endurvarpann	
TF3RPA	á	Skálafelli.

„Í	 ljósi	 nokkurrar	 endurvakningar	 á	
VHF-viðskiptum	 að	 undanförnu,	 fer	
undirritaður	þess	á	leit	við	stjórn	Í.R.A.	
að	hún	hlutist	til	um	uppfærslu	á	VHF-
endurvarpanum	á	Skálafelli.	 Þá	er	 lagt	
til,	 að	 endurvarpinn	 verði	 einnig	 búinn	
radíólink	á	UHF,	sem	tengja	megi	hann	
við	 aðra	 endurvarpa	 innan	 færis	 til	 að	
stækka	 „þjónustusvæðið“	 enn	 frekar,	
enda	 má	 gera	 slíkt	 á	 þann	 hátt	 að	
einnig	 sé	 hægt	 að	 nota	 endurvarpann	
einn	 og	 sér.	 Undirrituðum	 er	 ljóst	 að	
tilurð	Skálafellsendurvarpans	má	þakka	
ósérhlífnu	 framlagi	 þeirra	 félagsmanna	
sem	að	 því	 stóðu.	 Líta	má	 á	 viðbætur	
þessar	hvorutveggja	sem	viðurkenningu	
á	þessu	brautryðjendastarfi,	 ekki	 síður	
en	sem	 framlag	samtímans	 til	amatör-
samfélagsins.	Loks	skal	það	tekið	fram	
að	erindi	þetta	er	fyrst	og	fremst	til	þess	
ætlað	að	koma	málinu	á	 skrið	og	 skil-
greina	 grunnforsendur,	 en	 útfærslur	
og	 framkvæmd	 munu	 vitanlega	 þurfa	
að	 fara	 í	 ítarlegt	 tæknilegt	mat	 þar	 til	
bærra	manna“.

Með	 erindi	 Guðmundar	 fylgdu	
tveir	 viðaukar.	 Í	 viðauka-A	 eru	 út-
breiðslumyndir	 þeirra	 þriggja	 endur-
varpastaðsetninga	 á	 Suðvesturlandi	
utan	 Reykjavíkur,	 sem	 félagið	 nýtir	 í	
dag,	Skálafells,	Bláfjalla	og	Búrfells	og	
í	 viðauka-B,	 eru	 nánari	 útfærslur	 fyrir	
endurvarpa,	radiólink	og	önnur	tæki.

Rit Útgefandi Tungumál Útgáfutíðni

CQ TF ÍRA, Íslenskir radíóamatörar Íslenska Ársfjórðungslega

OZ EDR, Experimenterende Danske 
Radioamatører Danska Mánaðarlega

Amatør Radio NRRL, Norsk Radio Relæ Liga Norska Mánaðarlega

QTC SSA, Föreningen Sveriges Sänd-
areamatörer Sænska Mánaðarlega

Radioamatööri SRAL, Suomen Radioamatööriliitoo OY Finnska Mánaðarlega

QST ARRL, American Radio Relay League Enska Mánaðarlega

RadCom RSGB, Radio Society of Great Britain Enska Mánaðarlega

CQ DL DARC, Deutscher Amateur-Radio-Club e.V. Þýska Mánaðarlega

Radio REF REF Réseau des Émetteurs Français Franska Mánaðarlega

Radio Rivista ARI, Associazone Radioamatori Italiani Ítalska Mánaðarlega

Frá uppsetningu AlfaSpid rótors félags‑
ins 4. febrúar. Ljósmynd: TF2JB.

Vinnuaðstaða Kortastofu Í.R.A. í Skelja‑
nesi. Ljósmynd: TF2JB.

Stjórn	Í.R.A.	tók	erindið	fyrir	á	stjórnar-
fundi	nr.	8/2012	þann	17.	febrúar	og	var	
gerð	 eftirfarandi	 bókun	 í	 fundargerð:	
„TF3GL	óskar	eftir	því	að	stjórn	hlutist	til	
um	uppfærslu	á	endurvarpa	á	Skálafelli.	
Eigendafélag	Péturs	á	núverandi	endur-
varpa.	 Formaður	 hefur	 lauslega	 rætt	
málið	 við	 TF3JA	 sem	 tók	 vel	 í	 málið.	
Félagsmaður	 vill	 gefa	 nýjan	 endur-
varpa	með	 öllu.	 Formaður	 ræðir	málið	
betur	 við	 TF3JA	og	þeir	 ákveða	nánari	
útfærslu	þess“.
Fundur	var	haldinn	um	málið	þann	23.	
febrúar.	Fundinn	sátu	Jónas	Bjarnason,	
TF2JB,	 Jón	 Þóroddur	 Jónsson,	 TF3JA	
og	Guðmundur	 Löve,	 TF3GL.	 Farið	 var	
yfir	 erindi	 TF3GL	 til	 stjórnar	 félagsins.	
Fundurinn	var	vinsamlegur	og	jákvæður.	
TF2JB	lýsti	yfir	stuðningi	og	vilja	stjórnar	
Í.R.A.	 þess	 efnis	 að	 félagið	 komi	 að	
málinu.	 Jón	 Þóroddur	 hyggst	 boða	 til	
fundar	 í	 eigendafélagi	 Péturs.	 Að	þeim	
fundi	 loknum,	 var	 hugmyndin	 að	hann	
hefði	 samband	við	aðila	og	 í	 framhaldi	
yrði	 fundað	 ásamt	 TF3ML	 sem	 hefur	
gefið	vilyrði	fyrir	fjármögnun	nýs	endur-
varpa	og	búnaðar.	

Annar	 fundur	 var	 haldinn	 um	 málið	
þann	9.	mars	með	sömu	aðilum	að	við-
bættum	 Ólafi	 Birni	 Ólafssyni,	 TF3ML.	
Fram	 kom	á	 þeim	 fundi,	 að	 ekki	 hafði	
verið	 efnt	 til	 fundar	 í	 eigendafélagi	
Péturs	og	lýsti	Jón	Þóroddur	því	yfir,	að	
hann	hafi	hvort	eð	er	fullt	umboð.	Þeir	
TF3JA	og	TF3ML	munu,	strax	og	veður	
leyfir,	 leggja	 á	 fjallið	 til	 að	 komast	 að	
því	hvað	hrjáir	endurvarpann	og	bauðst	
Ólafur	til	að	kosta	nauðsynlega	viðgerð.	
Í	framhaldi,	er	hugmyndin	að	fest	verði	
kaup	á	nýjum	endurvarpa	fyrir	TF3RPA	í	
sumar	og	mun	Ólafur	leggja	út	fyrir	inn-
kaupsverði	hans.	Aðilar	voru	ásáttir	að	
funda	á	ný	þegar	ástæður	kalla	á	slíkt.

9. febrúar – Fimmtudagserindi 
TF3CW og TF3Y.
Sigurður	R.	Jakobsson,	TF3CW	og	Yngvi	
Harðarson,	 TF3Y	 fluttu	 erindi	 um	 al-
þjóðlegar	 keppnir	 í	 félagsaðstöðunni	 í	
Skeljanesi	 þann	 9. febrúar.	 Þetta	 var	
þriðja	árið	í	röð	sem	þeir	félagar	halda	
tölu	um	viðfangsefnið.	 	Að	þessu	sinni	
var	 lögð	áhersla	 á	undirbúningsþáttinn	
og	m.a.	 fjallað	 um	 allt	 frá	 því	 hvernig	
best	 er	 að	 greina	 fjarskiptadagbækur	
(frá	 fyrri	 keppnum)	 til	 matarræðis	 og	
hvíldar,	auk	þess	sem	fram	kom	að	ekki	
er	 síður	 nauðsynlegt	 að	 tæki	 og	 allur	
búnaður	sé	vel	yfirfarinn	og	ef	hægt	er,	
að	hafa	tæki	til	vara.	Á	þriðja	tug	félags-

manna	hlýddu	á	erindið	sem	stóð	yfir	til	
kl.	22:30.

9. febrúar – TKR 750 til viðgerðar.
Kenwood	 TKR-750	 VHF	 endurvarps-
stöð	félagsins	var	sett	í	viðgerð	þann	9. 
febrúar	og	tók	Ari	Þórólfur	Jóhannesson,	
TF3ARI,	 stöðina	að	sér.	Á	meðan	TKR-
750	 er	 til	 viðgerðar	 er	 lánsendurvarpi	
frá	TF3WS	notaður	á	Hagatorgi.	

12. febrúar – Sérstök sunnudags-
opnun.
Vilhjálmur	 Þór	 Kjartansson,	 TF3DX,	
flutti	 fyrsta	 sunnudagserindið	 á	 yfir-
standandi	 vetrardagskrá	 þann	 12. 
febrúar.	Vilhjálmur	kynnti	erindið	eftir-
farandi:	 „Ætlunin	 er	 að	 fjalla	 um	 það	
sem	heitir	“duality”	á	ensku,	sem	ég	hef	
lengi	þýtt	sem	“tvídd”	við	kennslu.	Þá	er	
skoðuð	 samsvörun	 í	 jöfnum	 og	 rásum	
þegar	 víxlað	 er	 spennu	 og	 straumi“.	
Vilhjálmur	 fór	 á	kostum	 í	 yfirferð	 sinni	

sem	hófst	stundvíslega	kl.	10	árdegis	og	
voru	 umræður	 fjörugar	 og	 stóðu	 fram	
yfir	 kl.	 13:00.	 Alls	 mættu	 18	 félags-
menn	í	Skeljanesið	að	þessu	sinni.

17. febrúar – Mótun neyðarfjar-
skiptastefnu
Umræður	 fóru	 fram	 á	 stjórnarfundi	 nr.	
8/2012	 þann	 17. febrúar	 um	 mótun	
neyðarfjarskiptastefnu	 fyrir	 Í.R.A.	
Þetta	 efni	 hefur	 verið	 til	 umfjöllunar	
innan	 stjórnar	 félagsins	 [einkum]	
síðastliðin	 misseri	 og	 má	 m.a.	 nefna	
fimmtudagserindi	 Jóns	 Þórodds	 Jóns-
sonar,	 TF3JA,	 neyðarfjarskiptastjóra	
félagsins	um	þetta	efni	sem	haldið	var	
þann	 1.	 desember	 s.l.	 Jón	 Þóroddur	
var	 einmitt	 gestur	 á	 téðum	 stjórnar-
fundi	 ásamt	 Sigurði	 Óskari	 Óskars-
syni,	TF3WIN,	sem	sýnt	hefur	áhuga	á	
þessum	málum.	Í	fundargerð	fundarins	
er	gerð	grein	við	umræðum,	sbr.	eftir-
farandi	útdrátt.

Yngvi Harðarson TF3Y og Sigurður R. Jakobsson TF3CW í Skeljanesi 9. febrúar 2012. 
Ljósmynd: Jón Svavarsson TF3LMN.

Vilhjálmur Þór Kjartansson TF3DX var með erindi á fyrstu sunnudagsopnun félags‑
ins 2012 þann 12. febrúar. Ljósmynd: TF2JB.

TF2JB,	 formaður	 félagsins,	 las	 upp	
erindisbréf	 neyðarfjarskiptastjóra.	 Þar	
kom	 fram,	 að	 Í.R.A.	 telur	 starfsemi	 á	
sviði	 neyðarfjarskipta	mikilvæga	og	að	
hana	þurfi	að	efla.	Hann	rakti	starfsemi	
á	 sviði	 neyðarfjarskipta	 sem	 staðið	
hefur	 verið	 að	 undanfarið,	 m.a.	 nýleg	
erindi	 neyðarfjarskiptastjóra	 Í.R.A.	 og	
fulltrúa	 almannavarnadeildar	 RLR	 á	

vettvangi	 félagsins,	 þátttöku	 TF3IRA	 í	
alþjóðlegum	 neyðarfjarskiptaæfingum	
undir	 merkjum	 GlobalSET	 og	 erindi	
neyðarfjarskiptastjóra	á	aðalfundi	2011,	
auk	skrifa	í	félagsritið	CQ	TF.	Fram	kom	
m.a.	hjá	TF3JA,	að	sambandi	hafi	verið	
haldið	 við	 neyðarfjarskiptastjóra	 IARU	
svæðis	1.	Hann	telur	að	virkni	og	vægi	
þessa	 þáttar	 í	 starfsemi	 landsfélaga	
radíóamatöra	 vera	 að	 aukast.	 Þetta	 sé	
m.a.	önnur	af	tveimur	meginrökum	fyrir	
því	 að	 radíóamatörar	 hafi	 þau	 sérrétt-
indi	sem	þeir	njóta.	Aðstæður	til	undir-
búnings	neyðar	hafi	gerbreyst	á	síðasta	
áratug	og	mikið	batnað.	Sumir	líti	svo	á	
að	aðkoma	amatöra	sé	í	samkeppni	við	
þau	neyðarfjarskiptakerfi	sem	fyrir	eru.	
Það	sé	misskilningur.	Nauðsynlegt	sé	að	
láta	aðila	í	neyðarþjónustu	vita	um	getu	
radíóamatöra	og	að	þeir	séu	í	myndinni	
þegar	neyðarfjarskipti	eru	annars	vegar.	
Fram	kom	m.a.	hjá	TF3WIN,	að	hann	hafi	
lengi	 haft	 áhuga	 á	 efninu.	 Hann	 sagði	

best	 að	 hafa	 hlutina	 einfalda.	 Áhugi	 á	
amatörradíói	hafi	minnkað	eftir	lok	kalda	
stríðsins.	Hann	sagði	að	félagið	ætti	að	
óska	 eftir	 því	 að	 fá	 áheyrnaraðild	 hjá	
almannavarnadeild	 ríkislögreglustjóra.	
TF3CY	tók	til	máls	og	sagði	bandaríska	
radíóamatöra	hafa	staðið	sig	vel	þegar	
fellibylurinn	 Katarína	 gekk	 yfir.	 Hann	
sagðist	ekki	telja	íslenska	radíóamatöra	
hafa	mikið	 að	 bjóða	 í	 augnablikinu	 og	
varpaði	 fram	 þeirri	 spurningu	 hversu	
margir	 ef	 einhverjir	 leyfishafar	 hefðu	
varaafl	heima	hjá	sér.	

TF3BJ	tók	til	máls	og	sagðist	telja	málið	
áhugavert.	Hann	nefndi	 að	 Í.R.A.	 gæti	
til	dæmis	aðstoðað	við	fræðslu	og	tekið	
þátt	 í	 æfingum	 þar	 sem	 talstöðvar	
eru	 notaðar.	 Aðrar	 spurningar	 væru	
knýjandi.	Hve	margir	 eiga	 t.d.	 tilbúinn	
neyðarfjarskiptabúnað	 í	 tösku?	 	 Úti-
leikarnir	 og	vitahelgin	 væru	mikilvægir	
til	 æfinga	 á	 þessu	 sviði.	 Hugsanlega	
mætti	 koma	 á	 laggirnar	 viðburðum	
þar	 sem	 samband	 er	 haft	 við	 aðila	
eins	 og	 Landsbjörg.	 Þetta	 yrði	 aldrei	
„stórt“	 hjá	 félaginu	 nema	 að	 búinn	
yrði	 til	 áhugi	 hjá	 flokki	manna.	 TF3SG	
tók	 undir	 það	 sjónarmið	 að	 neyðar-
fjarskipti	 og	 tilveruréttur	 radíóamatöra	
tengist.	 Neyðarfjarskiptastjórn	 DARC	
í	 Þýskalandi	 sé	 einmitt	 að	 skipuleggja	
sig	 á	 ný	 eftir	 lok	 kalda	 stríðsins.	 Þeir	
væru	komnir	lengra	en	við	og	hafi	gefið	
út	 magn	 efnis	 sem	 væri	 aðgengilegt.	
TF3UA	 sagði,	 að	þekking	 á	 radíói	 væri	
mikil	innan	Í.R.A.	og	e.t.v.	hefði	Í.R.A.	af	
miklu	að	miðla	til	aðila	í	neyðarþjónustu.	
TF3EE	 benti	 á	 að	 radíóamatörar	 væru	
„fastir“	 á	 amatöraböndunum	 og	 næðu	
ekki	 út	 fyrir	 þau	 að	 óbreyttu.	 TF3JA	
sagði	 fyrsta	 skrefið	 að	 koma	 okkur	 á	
framfæri.	 TF2WIN	 sagði	 okkur	 hafa	
margt	fram	að	færa,	til	dæmis	móttöku	
gervitunglamynda	 fyrir	 Veðurstofuna,	
sambönd	 við	 útlönd	 og	 innanlands.	
Samþykkt	var	að	setja	upp	starfshóp	á	
vegum	félagsins	þar	sem	þetta	málefni	
verði	 rætt	 og	 stefna	 félagsins	mótuð	 í	
neyðarfjarskiptum.	TF3BJ	nefndi	að	skrá	
skyldi	 bjargirnar	 (e. resources).	 Einnig	
snúist	 málið	 um	 tengsl	 og	 tengslanet,	
hver	séu	tengsl	okkar	 inn	 í	Landsbjörg	
eða	 Almannavarnir?	 	 Að	 svo	 mæltu	
þakkaði	TF2JB	gestum	fyrir	komuna	og	
góðar	og	gagnlegar	umræður.	

17. febrúar - TF3CY hættir sem 
stöðvarstjóri.
Á	 stjórnarfundi	 nr.	 8/2012,	 þann	 17. 
febrúar	 óskaði	 Benedikt	 Sveinsson,	
TF3CY,	 eftir	 að	 hætta	 sem	 stöðvar-
stjóri	 félagsstöðvarinnar	þar	 sem	hann	

hefur	ekki	tíma	til	að	sinna	stöðinni	sem	
skyldi.	Þess	var	farið	á	leit	við	Benedikt	
á	fundinum	að	hann	taki	að	sér	að	sinna	
embættinu	 uns	 nýr	 stöðvarstjóri	 er	
fundinn	og	mun	hann	gera	það.	Benedikt	
var	skipaður	í	embættið	á	stjórnarfundi	
nr.	 11/2011	 þann	 10.	 mars	 í	 fyrra	 og	
tók	formlega	við	embættinu	á	stjórnar-
fundi	nr.	12/2011	þann	29.	mars.	Hann	
hafði	verið	í	embætti	í	rétta	11	mánuði	
þegar	 hann	 ákvað	 að	 hætta.	 Benedikt	
eru	þökkuð	góð	störf	 í	þágu	félagsins	í	
erfiðu	embætti.

18. febrúar – Frábær árangur 
TF3CW.
Sigurður	 R.	 Jakobsson,	 TF3CW,	 keppti	
frá	 félagsstöðinni,	 TF3W,	 í	 alþjóðlegu	
ARRL	 DX	 keppninni	 á	 morsi,	 helgina	
18.-19.	 febrúar.	 Sigurður	 keppti	 í	 ein-
menningsflokki	 á	 öllum	 böndum,	 fullu	
afli.	 Niðurstaðan	 í	 keppninni	 var eftir-
farandi:	 2.675	 QSO,	 243	margfaldarar	
eða	 nær	 2	milljónir	 heildarstiga. Þessi	
niðurstaða	er	ótrúlega	góð	þegar	 tekið	
er	 tillit	 til	 bilana	 í	 búnaði	 og	 truflana	 í	
segulsviðinu	á	sunnudeginum.

Sigurði	tókst	m.a.	að	sigra	OH8X	í	fyrsta	
skipti	í	alþjóðlegri	keppni.	Báðar	stöðvar	
kepptu	 í	 sama	 flokki	 og	 var	 viðvera	
álíka,	TF3W=35	klst.	og	OH8X=38	klst.	
Í	 meðfylgjandi	 töflu	 má	 sjá	 að	 OH8X	
hafði	engin	sambönd	á	160	metrum	og	
að	munurinn	er	mikill,	okkur	 í	vil	á	80	
metrum.	Það	á	sama	á	við	um	10	og	15	
metrana.	
Kim	 Östman,	 OH6KZP,	 var	 á	 lyklinum	
hjá	 OH8X	 í	 Arkala,	 en	 hann	 er	 einn	
af	 yngri	 „stjörnuoperatörum“	 finnska	
keppnishópsins.	

Í	annan	stað	verður	að	segja	að	gaman	
er	 að	 Sigga	 tókst	 að	 sigra	OHØX,	 auk	
Toivo,	ES5RR	sem	„keyrði“	keppnina	frá	
ES5TV,	sem	er	einhver	stærsta	stöðin	í	
Evrópu.	 Sjá	 athyglisverðan	 samanburð	
úr	 keppnisdagbókum	 6	 efstu	 stöðva	 í	
sama	keppnisflokki	og	TF3W.	Gefinn	er	

Mynd frá erindi Jóns Þórodds Jónssonar 
TF3JA um neyðarfjarskipti sem haldið 
var í félagsaðstöðunni í Skeljanesi 1. 
desember s.l. Ljósmynd: Jón Svavars‑
son, TF3LMN.

Víðir Reynisson deildarstjóri hjá Al‑
mannavarnadeild RLR flutti erindi um 
neyðarfjarskipti í Skeljanesi frá sjónar‑
miði embættisins. Ljósmynd: Jón Svav‑
arsson TF3LMN.

Benedikt Sveinsson TF3CY í fjarskipta‑
herbergi Í.R.A.

upp	fjöldi	QSO-a	á	bandi	og	fjöldi	marg-
faldara	innan	sviga.

Miklar	 truflanir	 í	 segulsviðinu	 á	
sunnudag	 lokuðu	 nánast	 á	 fjarskipti	
á	 öllum	 böndum	 (K-gildi	 9).	 Af	 þeirri	
ástæðu	 var	 QSO	 hlutfall	 á	 milli	 daga	
80%	 á	 laugardeginum	 og	 20%	 á	
sunnudeginum,	þrátt	 fyrir	35	klst.	við-
veru	 í	keppninni.	 (Til	 skýringar:	K-gildi	
5	 og	 yfir	 flokkast	 sem	 segulstormur).	
Í	 annan	 stað	 reyndist	 Harris 110	 RF	
magnari	 félagsins	 bilaður.	 Bilunin	
hafði	 þau	 áhrif,	 að	 minnka	 þurfti	 afl	
stöðvarinnar	í	30-50W	á	40,	80	og	160	
metrum.	Á	10,	15	og	20	metrum	reynist	
unnt	 að	 keyra	 hann	 í	 nokkurn	 tíma	
á	700W	en	síðan	datt	hann	út	 ca.	á	5	
mín.	 fresti	 niður	 í	 u.þ.b.	 60W	 (í	 miðri	
sendingu).	

TF3W	 var	 QRV	 á	 öllum	 böndum,	 þ.e.	
160	metrum	 til	 10	metra.	 SteppIR	 3E	
þriggja	 staka	Yagi	 loftnet	 félagsins	 var	
notað	 á	 10,	 15	 og	 20	 metrum.	 New-

Tronics	 Hustler	 5-BTV	 stangarloftnet	
félagsins	var	notað	á	40	metrum.	Guð-
mundur	 Sveinsson,	 TF3SG,	 lánaði	
ferðaloftnet	sitt	á	80	metrum	sem	er	21	
metra	hátt	stangarloftnet	og	Sigurður	R.	
Jakobsson,	TF3CW,	lánaði	18	metra	háa	
rápstöng	fyrir	„L“	loftnet	á	160	metrum.

21. febrúar – Nýtt ítarefni á 
heimasíðu.
Tvenn	ný	skjöl	með	Power	Point	glærum	
voru	sett	inn	á	heimasíðu	félagsins	þann	
21. febrúar.	Annars	vegar	er	um	að	ræða	
glærur	 frá	 fimmtudagserindi	 Bjarna 
Sigurðssonar, sérfræðings hjá Póst‑ 
og fjarskiptastofnun, “Geislunarhætta 
í tíðnisviðum radíóamatöra”	 sem	 flutt	
var	þann	8.	desember	s.l.	og	hins	vegar,	
glærur	 frá	 sunnudagserindi	 Ársæls 
Óskarssonar, TF3AO, “Að byrja RTTY 
keppnisferilinn”	 sem	flutt	var	þann	19.	
nóvember	s.l.	Nokkru	áður	var	gengið	frá	
glærum	frá	erindi	Georgs	Magnússonar,	
TF2LL,	frá	erindi	hans	þann	5.	janúar.

22. febrúar – Próf til amatörleyfis 
28. apríl.
Stjórn	 Í.R.A.	 samþykkti	 á	 fundi	 nr.	
7/2012	 þann	 17.	 febrúar,	 að	 kanna	
hugsanlegan	 áhuga	 manna	 á	 að	 sitja	
próf	til	amatörleyfis	þann	28.	apríl	n.k.	
án	undangengins	námskeiðs.	Var	þetta	
gert	í	ljósi	þess,	að	nokkrir	einstaklingar	
höfðu	sett	sig	í	samband	við	félagið	og	
skýrt	 frá	 áhuga	þessa	efnis.	 Í	 samráði	
við	 prófnefnd	 var	 ákveðið	 að	 kanna	
málið	frekar	og	var	tilkynning	sett	inn	á	
heimasíðu	og	póstlista	þann	22.	febrúar	
og	voru	skilaboðin	endurtekin	8.	og	11.	
mars.	
Tilskilið	 var	 að	 næg	 þátttaka	 fengist	
og	voru	áhugasamir	beðnir	um	að	skrá	
nafn	 sitt	 og	 tölvupóstfang	á	 ira@ira.is.	
Skráning	 var	 þannig	 opin	 í	 þrjár	 vikur	
til	og	með	16.	mars	n.k.	Á	þessum	tíma	
skráðu	sig	alls	15	manns.	

Próf	 til	 amatörleyfis	 verður	 því	 haldið	
laugardaginn	 28.	 apríl	 að	 fenginni	
jákvæðri	 umsögn	 Póst-	 og	 fjarskipta-
stofnunar.	 Félagið	 mun	 efna	 til	 sér-
staks	 kynningarkvölds	 fyrir	 hópinn	 í	
Skeljanesi	 miðvikudaginn	 30.	 mars	 og	
reynist	áhugi,	verður	leitast	við	að	bjóða	
upp	á	dæmatíma	og	yfirferð	eldri	prófa,	
nemendum	 til	 undirbúnings	 í	 vikunni	
fyrir	páska.

23. febrúar – Fimmtudagserindi 
TF3KB.
Fimmtudagserindið	 þann	 23.	 febrúar	
var	 í	 höndum	 Kristjáns	 Benedikts-
sonar,	 TF3KB	 og	 nefndist	 það	
„Ráðstefnan	í	IARU	Svæði	1	árið	2011;	
helstu	 niðurstöður“.	 Í	 umfjöllun	 sinni,	
lýsti	 Kristján	 uppbyggingu	 alþjóða-
starfs	 radíóamatöra.	 Hann	 fór	 vel	 yfir	
feril	 og	 þróun	 umræðunnar	 innan	
hreyfingarinnar	og	tók	dæmi	um	faglega	
og	 farsæla	 lausn	mála	 þann	 tíma	 sem	
hann	 hefur	 annast	 embætti	 tengiliðar	
Í.R.A.	í	alþjóðastarfinu,	auk	þess	að	fjalla	
um	niðurstöður	ráðstefnu	IARU	Svæðis	
1	sem	haldin	var	í	S-Afríku	í	ágúst	2011.	
Kristján	 fjallaði	 jafnframt	 um	 helstu	
niður-stöður	 alþjóðlegrar	 radíófjar-
skiptaráðstefnu	 ITU,	 WRC-12	 (World	
Radio	communication	Conference	2012)	
sem	 varða	 amatöra	 og	 lauk	 þann	 17.	
febrúar.	Þar	bar	hæst,	nýtt	amatörband	
á	heimsvísu	í	tíðnisviðinu	472-479	kHz.	
Erindið	 var	 vel	 sótt	 og	 komu	 á	 þriðja	
tug	 félagsmanna	 í	 	 Skeljanes	 þetta	
fimmtudagskvöld.
23. febrúar – Byggingarreglugerð 
nr. 112/2012.
Kristján	 Benediktsson,	 TF3KB,	 vakti	
athygli	 á	 nýrri	 byggingarreglugerð	 nr.	

Guðmundur Sveinsson TF3SG, Baldvin Þórarinsson TF3‑Ø33 og Sigurður R.  
Jakobsson TF3CW undirbúa uppsetningu 80 metra stangarloftnets TF3SG fyrir  
morskeppnina.

Kall-
merki 160m     80m 40m     20m  15m 10m Heildar-

stig

TF3W 2 (2) 58 (28) 358 (49) 828 (58) 1134 (59) 294 (47) 1,949,346

ES5RR 15 (11) 139 (27) 542 (53) 853 (58) 789 (56) 228 (39) 1,877,580

OH8X 0 (0) 28 (13) 454 (52) 1153 (59) 931 (59) 185 (40) 1,841,757

GM7R 24 (10) 165 (30) 583 (52) 772 (57) 809 (57) 196 (32) 1,755,012

OH0X 0 (0) 97 (30) 501 (52) 780 (55) 724 (56) 36 (15) 1,348,464

LN8W 0 (0) 57 (24) 467 (49) 750 (58) 615 (54) 17 (10) 1,115,010

112/2012	er	hann	flutti	ofangreint	erindi	
sitt	 um	alþjóðamálin	 í	 Skeljanesi	 þann	
23. febrúar.	Kristján	á	þakkir	skildar	fyrir	
að	koma	þessum	upplýsingum	á	 fram-
færi	við	félagið	enda	virðist	reglugerðin	
hafa	komið	öllum	jafn	mikið	á	óvart.	Um	
er	 að	 ræða	 heildarendurskoðun	 bygg-
ingarreglugerðar	 í	 kjölfar	 þess	 að	 ný	
lög	 um	 mannvirki,	 nr.	 160/2010	 voru	
samþykkt	 árið	 2010.	 Ýmis	 nýmæli	 eru	
í	 þessari	 nýju	 reglugerð,	 m.a.	 áhersla	
á	 svokallaða	 algilda	 hönnun	 og	 sjálf-
bærni	 í	 mannvirkjagerð	 auk	 fyrir-
ferðarmikilla	 neytendaverndarákvæða.	
Eftir	 ábendingu	 Kristjáns,	 hafa	 félags-
menn	nokkuð	 fjallað	um	málið	á	póst-
lista	félagsins.	Reglugerðin	var	síðan	til	
umfjöllunar	 á	 stjórnarfundi	 nr.	 9/2012	
þann	9.	mars.	Á	þeim	 fundi	 kom	m.a.	
fram	 sú	 skoðun,	 að	 fjarskiptamöstur	
heyri	 líklega	ekki	undir	téða	reglugerð.	
Málið	verður	til	nánari	umfjöllunar	innan	
stjórnarinnar	og	tekið	upp	á	ný	á	næsta	
fundi.	

27. febrúar - APRS merki frá 
TF3CCP.
Þann	 27. febrúar	 barst	 félaginu	 fyrir-
spurn	 frá	 radíóamatör	 sem	 starfar	 hjá	
Háskólanum	 í	 Reykjavík	 þess	 efnis,	
hvort	 félagið	 eða	 einstakir	 félagsmenn	
gætu	 aðstoðað	 verkfræðinema	 í	 námi	
við	 skólann,	 við	 auðkenningu	 ferils	
loftbelgs	 með	 notkun	 APRS	 merkja.	
Mál	atvikuðust	þannig,	að	Jón	Þóroddur	
Jónsson,	TF3JA,	tók	málið	að	sér	ásamt	
einstaklingum	úr	óformlegum	APRS	hópi	
innan	 félagsins.	 Sótt	 var	 um	 sérstakt	
kallmerki	til	Póst-	og	fjarskiptastofnunar	
vegna	verkefnisins,	TF3CCP.	Eftirfarandi	
samantekt	frá	TF3JA	var	síðan	sett	inn	á	
heimasíðu	félagsins	þann	11.	mars.

Í	 tengslum	við	„8.	EVE	Online	Fanfest“	
hátíð	 tölvuleikja-framleiðandans	 CCP	
sem	 haldin	 verður	 í	 Reykjavík	 dagana	
22.-24.	 mars	 n.k.	 ætla	 nokkrir	 nem-
endur	 í	 Háskólanum	 í	 Reykjavík	 að	
senda	 upp	 „geimskip“	 hangandi	 neðan	
í	loftbelg.	Eitthvað	skemmtilegt	verður	í	
loftbelgnum	en	það	sem	snýr	að	radíó-
amatörum	er	 að	 þeir	 hafa	 áhuga	 á	 að	
nota	APRS	til	að	ferilvakta	flugið.	Ein	til-
raunauppsending	fór	nýlega	fram	og	var	
“SPOT”	 notað	 til	 að	 ferilvakta	 belginn.	
Í	 það	 skiptið	 fór	 belgurinn	 í	 boga	 yfir	
Ísland	 og	 endaði	 í	 hafinu	 miðja	 vegu	
milli	Færeyja	og	Íslands.	Það	sem	kom	
á	óvart	 var	að	SPOT	 sendi	 engar	upp-
lýsingar	 á	 miðkafla	 leiðarinnar,	 engin	
skýring	hefur	enn	fengist	á	því	en	ein-
hverjum	datt	í	hug	að	hugsanlega	væri	
ferilvöktunin	 ekki	 höfð	 virk	 í	 SPOT	
kerfinu	 eftir	 vissa	 hæð	 og	 ofar,	 af	
öryggisástæðum.

Meginverkefni	 okkar	 radíóamatöra	 er	 í	
raun	að	tryggja	að	núverandi	APRS	kerfi	
verði	 virkt	 og	 fram	 kom	 hugmynd	 um	
að	nýta	 loftnetið	 sem	ætlað	 fyrir	 sam-
skipti	 við	 gervihnetti	 í	 félagsaðstöðu	
Í.R.A.	 í	 Skeljanesi	 fyrir	 APRS	 á	
meðan	 á	 fluginu	 stendur.	 Undirritaður	
gerir	 ráð	 fyrir	 að	 sjá	 um	 að	 tengja		
TF3RPG	 við	 loftnetið	 og	 áætlar	 að	
tengja	 lágsuðsmagnara	 við	 stöðina	 til	
að	 auka	 næmni	 hennar.	 Væntanlega	
verða	fleiri	úr	APRS	hópnum	í	Skeljanesi	
þegar	 flugið	 fer	 fram	 og	 verður	 opið	
fyrir	 alla	 félagsmenn	 að	 koma	 og	
fylgjast	 með.	 TF3ARI	 er	 með	 áætlanir	
á	 prjónunum	 um	 að	 keyra	 austur		
fyrir	 fjall	 og	 vera	 með	 stafapétur/
I-gátt	 í	 bíl	 og	 auka	 þannig	 enn	

frekar	 möguleika	 þess	 að	 feril-	
vöktunin	takist	vel.

Loftbelgurinn	fer	mjög	hratt	upp	og	nær	
líkast	 til	 um	 30-35	 km	 hæð	 og	 þess	
vegna	verulegar	líkur	á	að	bæði	TF3RPG	
og	TF8TTY	nái	sendingum	hans	megnið	
af	flugtímanum.	HR	hópurinn	ætlar	ekki	
að	 láta	 loftbelginn	 fljúga	 mjög	 lengi	
kannski	í	um	það	bil	tvo	tíma	og	þá	eru	
líkur	á	að	hann	fari	um	300	km	frá	upp-
hafsstað,	 í	 hvaða	 átt	 er	 kannski	 ekki	
alveg	vitað	núna	en	líkur	á	að	hann	fari	
svipaða	 leið	og	 í	 fyrsta	 tilraunafluginu.	
Verkefnið	 er	 spennandi	 og	 upplagt	
tækifæri	fyrir	sem	flesta	sem	áhuga	hafa	
á	APRS	að	fylgjast	með	og	jafnvel	setja	
upp	eigin	búnað,	stafpétra	eða	I-gáttir,	
til	 dæmis	 væri	 virkilega	 áhugavert	 að	
sjá	hvort	Akureyri	gæti	náð	einhverjum	
hluta	leiðarinnar.

Síðara	æfingaflug	loftbelgs	nemendanna	
sem	 fór	 á	 loft	 þann	17.	mars	 gekk	 að	
óskum.	Loftbelgurinn	fór	hæst	í	um	30	
km	hæð	og	lenti	við	Búðarháls	norður	af	
Sultartangalóni,	nálægt	Gljúfurleitarleið.	
APRS	merkin	frá	TF3CCP	skiluðu	sér	vel	
allan	tímann.	Róbert	H.	Jónsson,	TF8TTY	
á	 síðustu	 sendingu	 sem	 náðist	 þegar	
belgurinn	var	í	um	3	km	hæð	yfir	jörðu.	
Hópur	manna	 fór	 síðan	 inn	 á	 hálendið	
að	 lendingarstaðnum	 og	 endurheimtu	
loftbelginn.	Lokaflugið	verður	24.	mars,	
ef	veður	leyfir.

29. febrúar – Gervihnattadiskur.
Boð	barst	frá	Ara	Þórólfi	Jóhannessyni,	
TF3ARI	 þann	 29. febrúar	 þess	 efnis	
að	 félaginu	 (og	 félagsmönnum)	
væri	 velkomið	 að	 nýta	 fjarskipta-

Kristján Benediktsson TF3KB í félags‑
aðstöðunni í Skeljanesi 23. febrúar. 
Ljósm.: TF2JB.

Myndin er af æfingarloftbelgnum sem settur á  loft 17. mars s.l. frá Reykjavíkurflug‑
velli. Ljósmynd: TF3LMN.

disk	 (parabólu)	 sem	 er	 staðsettur	 á	
Keflavíkurflugvelli.	 Diskurinn	 er	 allstór,	
eða	10	metrar	að	þvermáli	og	hefur	Ari	
nýlega	 fest	 kaup	 á	 gripnum	 og	 með-
fylgjandi	húsnæði.	Ari	reiknar	með	að	fá	
aðgang	að	stjórnhúsinu	fyrir	páska.	

Á	stjórnarfundi	nr.	9/2012	þann	9.	mars	
voru	 samþykktar	 þakkir	 til	 Ara	 fyrir	
boðið	og	að	litið	verði	til	þess	að	hvaða	
notum	loftnet	af	þessu	tagi	geti	orðið	í	
starfi	félagsins.

4. mars - TF1RPB brátt QRV.
Stefnt	 er	 að	 því	 að	 endurvarpsstöðin	
TF1RPB	í	Bláfjöllum	verði	QRV	við	fyrsta	
tækifæri.	 „Páll“	 hefur	 nú	 verið	 úti	 í	
rúmlega	 4	mánuði	 eftir	 að	 stagfesta	 á	
háum	 tréstaur	 sem	 hélt	 uppi	 loftneti	
fyrir	 stöðina	 slitnaði	 í	 ofviðri	 seint	 í	
október	s.l.	Það	olli	því	að	staurinn	féll	
til	 jarðar	 og	 brotnaði.	 Í	 framhaldi	 var	
hann	 fjarlægður	 af	 umsjónaraðila	 á	
staðnum.	 Sigurður	 Harðarson,	 TF3WS,	
hefur	 fengið	 inni	 fyrir	 endurvarpann	 á	
nýjum	 stað	 og	 fyrir	 loftnetið	 á	 öðrum	
háum	 tréstaur	 (ekki	 fjarri).	 Óvanalega	
erfitt	 veðurfar	 undanfarnar	 vikur	 hefur	
seinkað	verkefninu.

4. mars – Nýtt fjarlægðarmet á 50 
MHz.
Ólafur	 B.	 Ólafsson,	 TF3ML	 og	 Kari	
Hämynen,	 OH7HXH,	 settu	 nýtt	 fjar-
lægðarmet	 innan	 IARU	Svæðis	 1	 þann	
4. mars	 þegar	 þeir	 höfðu	 samband	 á	
SSB	 yfir	 norðurljósabeltið	 (e.	 aurora)	
á	50	MHz.	Fjarlægðin	er	alls	2.522	km.	
Ólafur	átti	reyndar	fyrra	metið	í	þessum	
flokki,	sem	hefur	staðið	frá	árinu	2000,	
þegar	hann	hafði	samband	við	ES2QM.	
Fjarlægðin	þá	var	alls	2.335	km.	

6. mars – Nýtt QTH fyrir TF8SDR.
Ari	Þór	Jóhannesson,	TF3ARI,	hefur	til-
kynnt	félaginu	að	til	standi	að	færa	SDR	
viðtæki	það	sem	hefur	verið	til	prófunar	
við	 Garðskagavita	 undanfarin	 misseri.	

Vandinn	 við	 núverandi	 staðsetningu	
(nærri	 vitanum)	 eru	 truflanir	 á	 3637	
kHz.	Ari	hefur	hug	á	að	prófa	viðtækið	í	
húsnæði	sem	hann	hefur	yfir	að	ráða	á	
Keflavíkurflugvelli	og	er	staðsett	við	10	
metra	parabólu	sem	hann	hefur	nýverið	
fest	kaup	á.

8. mars – Fimmtudagserindi TF3KX.
Kristinn	 Andersen,	 TF3KX,	 flutti	
fimmtudagserindið	 þann	 8.	 mars	 og	
nefndist	 það:	 „QRP	 kvöld;	 heimasmíði	
og	notkun	QRP	senda“.	Kristinn	fjallaði	
m.a.	um	alþjóðlegar	skilgreiningar	á	QRP	
afli	og	QRPp	afli	sem	er	mest	5W	annars	
vegar,	og	1W	hins	vegar.	Til	fróðleiks	lék	
hann	 upptöku	 af	 sendingu	 á	morsi	 frá	
4U1UN	í	New	York	í	Bandaríkjunum,	þar	
sem	fyrst	var	sent	stutt	merki	á	100W,	
síðan	á	10W,	þá	á	1W	og	 loks	á	0,1W.	
Á	óvart	kom	hversu	læsilegt	merkið	var	
(í	 öllum	 tilvikum).	 Í	 tilefni	 erindisins,	
komur	 margir	 félagsmenn	 með	 QRP	
tæki	og	búnað	sem	hafður	var	til	sýnis	í	

fundarhléi.	Erindið	var	vel	sótt	og	komu	
yfir	 30	 félagsmenn	 í	 félagsaðstöðuna	 í	
Skeljanesi	þetta	fimmtudagskvöld.

15. mars – Fimmtudagserindi 
TF3DX.
Fimmtudagserindið	 þann	 15. mars	
var	 í	 höndum	Vilhjálms	 Þórs	 Kjartans-
sonar,	 TF3DX.	 Erindi	 hans	 bar	 heitið:	
„Hvernig	 reiknar	 IARU	 forritið	 sviðs-
styrk	og	öryggismörk	amatörsendinga?	
Í	umfjöllun	sinni,	veitti	Vilhjálmur	góða	
innsýn	 í	 umfjöllunarefnið	 út	 frá	 fræði-
legum	 forsendum	 og	 beitingu	 í	 reynd.	
Um	 30	 félagsmenn	 og	 gestir	 sóttu	
erindið	 og	 stóðu	 umræður	 fram	 undir	
kl.	23.	ICNIPRcalc	forrit	IARU	Svæðis	1	
nefnist	ICNIRPcalc	V1.01.	Auðvelt	er	að	
setja	ýmsar	breytur	 inn	 í	 forritið,	m.a.	
tíðni,	 tegund	 loftnets,	 mismunandi	 afl	
og	 láta	 forritið	 reikna	 örugga	 fjarlægð	
frá	 loftneti	 í	 sendingu.	 Forritið	 veitir	
leyfishöfum	 vísbendingu	 hvað	 varðar	
útgeislunarhættu	ICNIRPcalc	V1.01	má	
sækja	á	vefslóð	IARU:
http://www.iaru-r1.org/
index.php?option=com_
content&view=article&id=860:new-
version-of-icnirpcalc-now-for-
download-&catid=43:emc&Itemid=95

16. mars – Ánægja með mors-
æfingar.
Stefán	 Arndal,	 TF3SA,	 sendir	 út	
morsæfingar	á	3540	kHz	á	80	metrum	
og	 hófst	 núverandi	 útsendingatímabil	
þann	 2. janúar.	 Útsendingar	 eru	 á	
mánudögum,	 þriðjudögum	 og	 mið-
vikudögum	 og	 hefjast	 kl.	 21:00.	
Ánægja	 er	 meðal	 félagsmanna	 með	
þetta	framtak	og	er	ástæða	til	að	hvetja	
menn	til	að	láta	vita	af	sér	og	koma	inn	10 metra parabólan og húsið sem henni 

fylgir á Keflavíkurflugvelli. Ljósmynd: 
TF3ARI.

Ólafur B. Ólafsson TF3ML.

Kristinn Andersen TF3KX í félagsaðstöð‑
unni í Skeljanesi 8. mars. Ljósmynd: 
TF3LMN.

Vilhjálmur Þór Kjartansson TF3DX í 
Skeljanesi 15. mars. Með honum á 
myndinni er TF3RF.

á	tíðnina	eftir	æfingarnar.	

Þakkir	til	Stefáns	og	Guðmundar	Sveins-
sonar,	 TF3SG,	 sem	 hefur	 verið	 í	 sam-
bandi	við	Stefán	vegna	verkefnisins.

20. mars – WPX og WAZ í augsýn.
Mathías	 Hagvaag,	 TF3-Ø35,	 hefur	 að	
undanförnu	 unnið	 ötullega	 að	 undir-
búningi	frekari	umsókna	fyrir	viðurkenn-
ingaskjöl	fyrir	félagsstöðina,	TF3IRA.	Til	
að	 auðvelda	 verkið,	 hefur	 hann	 unnið	
við	 að	 tölvutaka	 	 fjarskiptadagbækur	
stöðvarinnar.	

Mathías	 hefur	 nú,	 þann	 20. mars,	
lokið	undirbúningi	 fyrir	umsókn	um	CQ	
Worked	 All	 Prefixes	 (WPX)	 viðurkenn-
ingaskjalið	–	á	morsi,	tali	og	blönduðum	
tegundum	 útgeislunar	 og	 verður	
umsóknin	send	vestur	um	haf	á	næst-
unni.	Hvað	varðar	CQ	Worked	All	Zones	
(WAZ)	er	staðan	nokkuð	góð.	Kort	liggja	
þegar	 fyrir	 vegna	 umsóknar	 um	 skjal	
fyrir	 blandaðar	 tegundir	 útgeislunar	
og	 aðeins	 vantar	 fá	 kort	 til	 að	 senda	
megi	 jafnframt	 inn	umsóknir	 fyrir	WAZ	

á	morsi	og	tali,	samanber	meðfylgjandi	
töflu	hér	fyrir	ofan.

22. mars – DVD heimildarmynd.
Fimmtudagskvöldið	22. mars	var	DVD-
heimildarmynd	 frá	 DX-leiðangrinum	
T32C	 til	 Austur-Kiribati	 í	 Kyrrahafi	
til	 sýningar	 í	 félagsaðstöðunni	 við	
Skeljanes.	 Leiðangurinn	 var	 í	 loftinu	
frá	27.	september	til	24.	október	2011	
og	 náðust	 alls	 213.169	 QSO.	 Þetta	 er	
mesti	fjöldi	sambanda	sem	náðst	hefur	
í	einum	leiðangri	hingað	til.	Guðmundur	
Sveinsson,	 TF3SG,	 annaðist	 sýningar-
stjórn,	 en	 myndin	 var	 í	 boði	 Brynj-
ólfs	 Jónssonar,	 TF5B,	 sem	gaf	 félaginu	
mynddiskinn	 og	 eru	 honum	 færðar	
bestu	 þakkir.	 Alls	 lögðu	 á	 þriðja	 tug	
félagsmanna	leið	sína	í	Skeljanes	þetta	
fimmtudagskvöld.

27. mars – TF3RU.
Póst-	 og	 fjarskiptastofnun	 úthlutaði	
kallmerkinu	 TF3RU	 fyrir	 sameiginlega	
stöð	 á	 vegum	 radíóamatöra	 við	 verk-
fræðideild	 Háskólans	 í	 Reykjavík	 þann	
27. mars.	Aðrar	klúbbstöðvar	við	skóla	
í	 Reykjavík	 eru	 m.a.	 TF3HI	 á	 vegum	
radíóamatöra	 við	 verkfræðideild	 Há-
skóla	 Íslands;	 TF3MR	 á	 vegum	 radíó-
amatöra	í	Menntaskólanum	í	Reykjavík	í	
Vísindafélagi	framtíðarinnar;	og	TF3TSR	
á	vegum	radíóamatöra	í	radíóklúbbi	Iðn-
skólans	í	Reykjavík.

Að lokum.
Aðalfundur	 Í.R.A.	 2012	 verður	 haldinn	
laugardaginn	 19.	 maí	 næstkomandi	
kl.	 13:00	 í	 fundarsalnum	 Snæfelli	 á	
Radisson	 Blu	 Hótel	 Sögu	 í	 Reykjavík.	
Dagskrá	 er	 samkvæmt	 18.	 gr.	 félags-
laga	 og	 er	 hún	 birt	 á	 baksíðu	 þessa	
blaðs.	 Undirritaður	 hvetur	 félagsmenn	
til	að	mæta	á	aðalfundinn.

Þetta	 tölublað	 CQ	 TF	 er	 það	 fjórða	 á	
starfsárinu	 og	 jafnframt	 það	 síðasta	
fyrir	 aðalfund	 2012.	 Brátt	 verður	 því	
komið	að	leiðarlokum	þessarar	stjórnar.	
Ég	 veit	 að	 ég	 mæli	 fyrir	 munn	 allra	
stjórnarmanna	 þegar	 ég	 segi	 að	 yfir-
standandi	 stjórnarár	 hafi	 liðið	 hratt	 og	
verið	 ánægjulegt.	 Undirritaður	 hefur	
verið	 afar	 heppinn	með	 stjórnarmenn,	
sem	 hvorutveggja	 hafa	 verið	 áhuga-
samir	 og	 starfssamir.	 Það	 sama	 má	
segja	 um	 aðra	 embættismenn.	 Þar	 er	
valinn	maður	 í	 hverju	embætti	 og	þeir	
hafa	 unnið	 sín	 störf	 vel	 og	 af	 sam-
viskusemi	 og	ætíð	 verið	 reiðubúnir	 að	
koma	 stjórn	 til	 aðstoðar	 hafi	 eftir	 því	
verið	leitað.

Hér	 verður	 ekki	 sérstaklega	 fjallað	um	
störf	 stjórnarinnar.	 Þeim	 þætti	 verður	
gerð	 skil	 í	 skýrslu	 formanns	 sem	 lögð	
verður	 fram	 á	 aðalfundinum	 þann	
19.	 maí.	 Þó	 langar	 mig	 að	 nefna	 örfá	
atriði	 sem	mér	finnst	 hafa	 staðið	upp-
úr	á	starfsárinu	2011-2012;	hér	á	eftir	
í	tímaröð.

Í	 fyrsta	 lagi,	 65	 ára	 afmæli	 félagsins	
þann	 14.	 ágúst	 2011.	 Í	 tilefni	 þess	
var	 haldið	 vel	 heppnað	 kaffiboð	 fyrir	
félagsmenn	 og	 fjölskyldur	 þeirra	 á	
afmælisdaginn	 í	 aðstöðu	 félagsins	 í	
Reykjavík.	 Alls	 mættu	 rúmlega	 60	
manns	í	félagsaðstöðuna	og	þáðu	þjóð-
legar	 veitingar.	 Ánægjulegt	 var	 hversu	
margir	félagsmenn	mættu	í	Skeljanesið	
ásamt	fjölskyldum	sínum	þennan	sólríka	
sunnudag.

Í	öðru	 lagi,	góð	samskipti	við	Póst-	og	
fjarskiptastofnun.	Blað	var	brotið	í	sam-
skiptum	 félagsins	 og	 stofnunarinnar	
með	 sérstökum	 formlegum	 samráðs-
fundi	 sem	 haldinn	 var	 þann	 16.	 ágúst	
2011.	Fundir	af	þessu	tagi	verða	haldnir	
a.m.k.	árlega	hér	eftir.

Mathías Hagvaag TF3‑Ø35. Ljósmynd: 
TF2JB.

Skjal Staðfest/óstaðfest á 
morsi Staðfest/óstaðfest á tali Staðfest/óstaðfest á blönduðum teg. 

útgeislunar
WPX 1091 / 1888 1515 / 2389 1804 / 2839

WAZ 40 / 40 38 / 40 35 / 40

Í þriðja lagi,	ákvörðun	stjórnar	félagsins	
að	 setja	 á	 laggirnar	 sérstaka	 EMC	
(e.	 Electro	 Magnetic	 Compatability)	
nefnd	 á	 stjórnarfundi	 nr.	 6/2011	
þann	 3. nóvember 2011.	 Formaður	 er	
Sæmundur	E.	Þorsteinsson.	Með	honum	
í	 nefndinni	 eru	þeir	Gísli	G.	Ófeigsson,	
TF3G	og	Yngvi	Harðarson,	TF3Y.

Í fjórða lagi,	 nýtt	 og	 aukið	 húsnæði	
félagsins	í	Skeljanesi	sem	var	vígt	þann	
24. nóvember 2011.	 Um	 er	 að	 ræða	
flutning	 á	 sameiginlegri	 aðstöðu	 TF	
Í.R.A.	 QSL	 Bureau	 og	 smíðaaðstöðu	
í	 hornherbergi	 á	 2.	 hæð	 í	 Skeljanesi.	
Ávinningur	 félagsins	er	um	4m2	stærra	
herbergi,	 auk	 þess	 nýja	 herbergið	 er	
bæði	bjartara	og	vistlegra.

Í fimmta lagi,	 nýtt	 amatörband	 í	
tíðnisviðinu	 472-479	 kHz	 sem	 hlaut	

jákvæða	 niðurstöðu	 á	 WRC-12	 ráð-
stefnunni	 sem	 lauk	 þann	 17. febrúar 
2012.	 Nýja	 bandið	 verður	 heimilað	 á	
víkjandi	 grundvelli.	 Hámarksútgangsafl	
miðast	 við	 1W	 (EIRP)	 en	 leyfishafar	 í	
löndum,	 þar	 sem	 landfræðileg	 lega	 er	
umfram	 800	 km	 frá	 tilgreindum	 þjóð-
löndum	munu	geta	sótt	um	heimild	fyrir	
allt	að	5W	(EIRP).	Í	þessu	sambandi	er	
ánægjulegt	að	geta	um	jákvætt	samráð	
við	 Póst-	 og	 fjarskiptastofnun	 vegna	
undirbúnings	 hvað	 varðar	 stuðning	 ís-
lensku	 sendinefndarinnar	 við	 frumvarp	
um	nýtt	amatörband	á	ráðstefnunni.

Að	mati	undirritaðs,	hefur	tekist	að	færa	
margt	til	betri	vegar	 í	 félaginu	okkar	á	
stjórnarárinu.	Á	hinn	bóginn	er	morgun-
ljóst,	að	ný	stjórn	á	næg	verkefni	 fyrir	
höndum.	Kjarni	málsins	er	nefnilega	sá,	
að	starfi	í	einu	félagi	verður	seint	lokið.	

Það	er	þó	af	hinu	góða	vegna	þess	að	
ætið	er	nauðsynlegt	að	hafa	verkefni	til	
að	takast	á	við.	Að	mati	undirritaðs	er	
þó	mest	 um	 vert	 að	 félagsmenn	 verði	
varir	 við	 og	finni	 að	 félagið	þeirra	hafi	
færst	 nær	 markmiðum	 sínum.	 Undir-
ritaður	 er	 sannfærður	 um	 það	 hefur	
gerst	á	því	starfsári	sem	brátt	er	á	enda.

Fyrir	 hönd	 stjórnar	 Í.R.A.,	 vill	 undir-
ritaður	þakka	framúrskarandi	góða	við-
kynningu	 og	 samvinnu	 á	 starfsárinu	
2011-2012	 og	 sendir	 félagsmönnum	
og	fjölskyldum	þeirra	óskir	um	gleðilegt	
sumar.

73	de	TF2JB.

Amatörpróf 28. apríl
Þann	 28.	 apríl	 sl.	 fóru	 fram	 próf	 til	
amatörleyfis	 í	 félagsaðstöðu	 ÍRA	 við	
Skeljanes.	 	 Eins	 og	 venja	 er	 til	 var	
annars	vegar	prófað	í	undirstöðuatriðum	
raffræði	og	radíótækni,	en	hins	vegar	 í	
reglugerðum	og	viðskiptum	í	fjarskipta-
samböndum.
Eins	 og	 undanfarin	 ár	 annaðist	 próf-
nefnd	 ÍRA	 undirbúning	 og	 framkvæmd	
prófsins	 í	 umboði	 Póst-	 og	 fjarskipta-
stofnunar.	 	 Fyrir	 hönd	 stofnunarinnar	
sinnti	Bjarni	Sigurðsson	eftirliti	og	kom	
að	 framkvæmd	 prófsins	 og	 úrvinnslu	
þess.		Prófið	fór	fram	bæði	á	ensku	og	
íslensku,	eins	og	stundum	hefur	verið	ef	
meðal	próftaka	hafa	verið	einstaklingar	
sem	ekki	tala	íslensku.
Ekki	var	haldið	námskeið	 í	aðdraganda	
þessa	prófs,	eins	og	oft	er,	heldur	hafði	
nokkur	 fjöldi	manna	 komið	 á	 framfæri	
áhuga	á	að	próf	yrði	haldið	og	því	varð	
orðið	við	því,	enda	um	það	bil	ár	liðið	frá	
því	síðasta	próf	var	haldið.		Alls	þreyttu	
átta	manns	próf	í	raffræði	og	radíótækni	
og	 náðu	 tveir	 fullnægjandi	 árangri	 þar	
til	Gleyfis.	 	 Í	 reglugerða-	og	viðskipta-
hlutanum	þreyttu	fimm	manns	próf,	þar	
náðu	þrír	einkunn	til	Gleyfis	og	tveir	til	
Nleyfis.
Þeim	 sem	 náðu	 prófum	 til	 amatörrétt-
inda	er	óskað	til	hamingju	og	hinir	eru	
hvattir	 til	 að	nota	vel	 tímann	 til	undir-
búnings	fram	að	næsta	prófi.

Hluti þátttakenda í prófi til amatörleyfis í Skeljanesi 28. apríl. Ljósmynd: TF2JB.

Prófnefnd Í.R.A. að störfum eftir prófið 28. apríl ásamt fulltrúa Póst‑ og fjarskipta‑ 
stofnunar. Frá vinstri: Kristján Benediktsson TF3KB, Vilhjálmur Ívar Sigurjónsson 
TF3VS, Vilhjálmur Þór Kjartansson TF3DX formaður prófnefndar, Bjarni Sigurðsson 
sérfræðingur hjá PFS og Kristinn Andersen TF3KX. Ljósmynd: TF2JB

Undanfarna	mánuði	hefur	viðtækið	verið	
stillt	 á	 10m,	 12m,	 15m,	 17m,	 20m,	
30m	og	40m	og	hefur	verið	í	gangi	nær	
samfleytt	 allan	 tímann.	 Möguleiki	 er	 á	
að	 láta	 viðtækið	 hlusta	 á	 mismunandi	
tíðnisvið	 háð	 tíma	 sólarhrings	 en	 for-
vitni	varðandi	opnanir	á	10m	hefur	ráðið	
stillingum.	Þess	má	geta	að	TF4M	hefur	
einnig	 verið	 með	 samskonar	 viðtæki	 í	
gangi	öðru	hverju	og	það	hefur	gjarnan	
m.a.	verið	stillt	á	80m	og	160m.

Hvað	 má	 hafa	 út	 úr	 því	 að	 fylgjast	
með	 svona	 upplýsingum?	 Svarið	 er	 í	
nokkrum	liðum:	(1)	Unnt	er	að	fylgjast	
með	 þróun	 skilyrða.	 (2)	 Unnt	 er	 að	
fylgjast	með	hvaða	DX-stöðvar	heyrast	
hérlendis	en	ekki	bara	erlendis.	(3)	Með	
tíð	 og	 tíma	 verður	 til	 gagnagrunnur	
sem	unnt	er	að	vinna	úr	upplýsingar	og	
nýta	við	skipulagningu,	 t.d.	 í	 tengslum	
við	 keppnir.	 (4)	 Með	 því	 að	 hagnýta	
sambærilega	þjónustu	erlendis	er	hægt	
að	 kanna	 með	 hlutlægum	 hætti	 út-
breiðslu	eigin	merkis.

Reverse Beacon Network
Ein	 leið	 til	 að	 fylgjast	 með	 viðtæki	
undirritaðs	er	með	því	að	beina	vafra	á	
vefsíðu	Reverse	Beacon	Network	(RBN),	
http://www.reversebeacon.net.	
Sá	 vefur	 tekur	 við	 upplýsingum	 frá	
tugum	sambærilegra	viðtækja	víða	um	
heim	og	er	unnt	að	sía	upplýsingar	frá	
þeim	með	margvíslegum	hætti.	 Í	þeim	
efnum	 er	 t.d.	 unnt	 að	 leita	 eftir	 eigin	
kallmerki	 og	 skilar	 vefurinn	 þá	 upp-
lýsingum	 um	 tíðni,	 tíma	 og	 hlutfalli	
merkisstyrks	 gagnvart	 suði	 (S/N	 hlut-
falli).	Dæmi	um	þetta	er	á	mynd	1	sem	
sýnir	skjámynd	þar	sem	síað	hefur	verið	
eftir	upplýsingum	frá	TF	fyrir	15m.

Á	mynd	2	má	síðan	sjá	útdrátt	skýrslu	
um	 það	 hvernig	 TF2JB	 hefur	 heyrst	
víðsvegar,	 hvenær	 og	 á	 hvaða	 tíðni.	
Sambærilegar	skýrslur	er	hægt	að	kalla	
fram	fyrir	aðrar	íslenskar	stöðvar.

Auk	 vefsíðunnar	 þá	 rekur	 RBN	 Telnet	
þjón	sem	unnt	er	að	tengjast	með	log-
forriti,	 t.d.	 wtDxTelnet	 forritið	 sem	 er	

hluti	 af	 Win-Test	 keppnisforritinu,	 og	
nota	eins	og	DX	Cluster.

Ekki	verður	farið	hér	út	 í	að	skýra	val-
myndir	 vefsíðu	 RBN	 en	 lesendur	 eru	
hvattir	 til	 að	 prufa	 sig	 áfram	 í	 þeim	
efnum.	 Einn	 áhugaverður	 kostur	 leyfir	
t.d.	samanburð	á	merkjum	frá	tveimur	
mismunandi	stöðvum	sem	eru	virkar	á	
morsi	á	sama	tíma	á	sama	amatörbandi.	
Er	 þetta	 að	 finna	 í	 valmyndinni	 “spots	
analysis	 tools”.	 Niðurstaðan	 er	 sýnd	 í	
formi	línurita	yfir	merkis/suð	hlutfall.

Dæmi	 um	niðurstöðu	 svona	 greiningar	
er	sýnd	á	mynd	3	en	hún	sýnir	merkis/
suð	 hlutfall	 fyrir	 TF3W	 og	 TF3Y	 hjá	
W3LPL	 í	 10m	 keppni	 ARRL	 þann	 11.	
des.	sl.

Athugið	 að	 svona	 greining	 segir	 ekki	
endilega	 mikið	 án	 þess	 að	 vita	 hver	
loftnetsstefna	beggja	stöðva	var,	sendiafl	
o.fl.	 Þá	 einskorðast	 skýrslugjöfin	 við	
stöðvar	sem	senda	CQ	o.fl.

Önnur	leið	til	að	fylgjast	með	merkjum	
sem	heyrast	 á	 Skimmer	 þjóni	 TF3Y	 er	
með	því	að	 tengjast	honum	beint	með	
wtDxTelnet	 forritinu	á	dx.tf3y.net,	 port	
7300.	Þannig	er	hægt	að	nota	þennan	
þjón	 eins	 og	 hvaða	 annað	 DX	 Cluster	
með	öllum	þeim	möguleikum	sem	 log-
forritið	býður	uppá.

Greining á merkjum í ARRL DX CW 
keppninni
Bob,	N6TV,	greindi	nýverið	upplýsingar	
sem	bárust	á	RBN	frá	viðtækjum	í	ARRL	

Yngvi Harðarson, tf3Y

Tengslanet sjálfvirkra viðtækja

Sá	sem	þetta	ritar	hefur	sl.	tvö	ár	eða	svo	haldið	úti	sk.	Skimmer	þjóni.	Er	þar	um	að	ræða	
viðtæki	sem	hlustar	á	tíðnisvið	amatöra	og	birtir	kallmerki	stöðva	sem	kalla	CQ		á	morsi	
með	svipuðum	hætti	og	gert	er	á	„DX	Cluster“.		Viðtækið	sem	um	ræðir	er	sk.	SDR	viðtæki	
sem	hlustar	á	7	amatörböndum	í	einu.	

Mynd 1. Skjámynd af vefsíðunni http://www.reversebeacon.net.

Mynd 2. Síað eftir kallmerkinu TF2JB.

DX	CW	keppninni	í	febrúar.	Helstu	niður-
stöður	 hans	 eru	 þær	 að	 sú	 stöð	 sem	
oftast	 var	 borið	 auðkenni	 á	 var	 K3LR,	
ríflega	 22	 þús.	 sinnum	 þessa	 keppnis-
helgi.	 Aðrar	 stöðvar	 sem	 oftast	 var	
borið	kennsl	á	voru	NQ4I,	NR4M,	WE3C,	
TI5W	og	PJ4X.	Af	 evrópskum	stöðvum	
var	oftast	borið	auðkenni	á	9A1A,	M6T,	
M5E,	HG1S	og	RL3A.	Greining	Bobs	nær	

einnig	til	meðaltals	merkis/suðs	hlutfalla	
einstakra	 viðtækja	 o.fl.	 Greininguna	
er	 að	 finna	 í	 heild	 sinni	 hér:	 http://
reversebeacon.blogspot.com/2012/02/
arrl-dx-cw-stats-thanks-n6tv.html	.

Viðtækið
Viðtæki	 TF3Y	 heitir	 QS1R	 og	 er	 frá	
Software	Radio	Laboratory	í	BNA.	Hug-

búnaðurinn	sem	notaður	er	til	að	hlusta	
á	 böndin,	 afkóða	 morse	 og	 sjá	 fyrir	
Telnet	 þjónustunni	 er	 Skimmer	 Server	
frá	Alex	VE3NEA.	Skimmer	Server	 for-
ritið	fylgir	með	í	kaupum	á	CW	Skimmer	
sem	 einnig	 er	 frá	 VE3NEA.	 Viðtöku-
loftnetið	 er	 60m	 langt	 tveggja	 víra	
Beverage	 í	 stefnu	 austur-vestur	 en	 er	
yfirleitt	beint	í	austur.

Lokaorð
Vonandi	hefur	tekist	að	sýna	lesendum	
notkunarmöguleika	 þeirrar	 tækni	 sem	
felst	 í	 sjálfvirkri	 viðtöku	og	 tengslaneti	
slíkra	 viðtækja.	 Viðtæki	 sem	 staðsett	
eru	hérlendis	afla	gagna	um	skilyrði	og	
veita	upplýsingar	um	hvaða	DX-stöðvar	
heyrast	 hérlendis.	 Viðtæki	 sem	 stað-
sett	 eru	 erlendis	 gera	 kleift	 að	 kanna	
útbreiðslu	 eigin	merkja	 víðsvegar	með	
hlutlægum	hætti.

73	–	Yngvi,	TF3Y

Mynd 3. Merkis/suð hlutfall TF3W og TF3Y 11. des., 2011

Aðalfundur ÍRA 19. maí 2012

Aðalfundur	Íslenskra	radíóamatöra	hefur	verið	boðaður	laugardaginn	19.	maí	nk.,	í	samræmi	við	lög	félagsins.	Fundurinn	verður	
haldinn	í	fundarsalnum	Snæfelli	(áður	„Yale“)	 í	Radisson	Blu	Hótel	Sögu,	við	Hagatorg	í	Reykjavík,	og	hefst	stundvíslega	kl.	
13:00.		Dagskrá	fundarins	er	samkvæmt	félagslögum,	sem	finna	má	á	vef	félagsins.

Fyrir	 liggja	nokkrar	tillögur	til	 lagabreytinga,	sem	bárust	stjórn	fyrir	tilskilinn	tíma	skv.	 lögum	félagsins.		Þessar	tillögur	eru	
fimmþættar	og	er	aðeins	stuttlega	lýst	hér	í	nokkrum	orðum.		Nákvæmari	og	ítarlegri	upplýsingar	um	þessar	tillögur	má	finna	
í	fundarboði	sem	sent	var	öllum	félagsmönnum	og	sem	jafnframt	er	aðgengilegt	á	vef	félagsins.

Tillaga um breytingu á 5. grein, sem lögð er fram af stjórn
Nýir	félagar	greiði	aðeins	hálft	árgjald	ef	þeir	ganga	í	félagið	eftir	30.	nóvember.		Áður	var	miðað	við	31.	júlí.		Breytingin	er	
gerð	í	ljósi	þess	að	starfsár	félagsins	hefst	í	júní	og	lýkur	í	maí	næsta	ár	og	30.	nóvember	er	nær	því	að	vera	á	miðju	starfsári.	

Tillaga um breytingu á 8. grein, sem lögð er fram af stjórn
Skerpt	er	á	að	heimild	stjórnar	til	að	veita	afslætti	af	félagsgjöldum	einskorðist	við	árgjöld	1.	árs	ef	sérstakar	kringumstæður	
eru	fyrir	hendi,	eða	ef	félagar	búa	við	erfiðar	fjárhagslegar	aðstæður.

Tillaga um breytingu á 23. grein, sem lögð er fram af Kjartani H. Bjarnasyni, TF3BJ 
Bætt	er	við	hlutverk	prófnendar	að	hún	skuli	halda	námskeið	svo	oft	sem	þurfa	þykir,	en	til	þessa	hefur	nefndin	eingöngu	
annast	framkvæmd	prófa	og	haldið	utan	um	upplýsingar	um	prófkröfur	og	námsefni.

Tillaga um nýja grein, 24. grein, sem lögð er fram af stjórn
Hlutverk	nýrrar	nefndar,	EMC	nefndar	félagsins,	skilgreint.

Tillögur um ýmsar breytingar, lagðar fram af Jóni Þóroddi Jónssyni, TF3JA
Hér	er	um	að	ræða	tillögur	um	breytingar	í	öllum	lagagreinum	félagsins.		Tillögurnar	eru	um	allt	frá	orðalagsbreytingum	til	
veigameiri	efnisbreytinga.		Vísað	er	til	aðalfundarboðs	og	vefs	félagsins,	þar	sem	þessar	breytingar	eru	tíundaðar	í	ítarlegu	
máli.

Sól tér sortna
,,Sól	tér	sortna…	hverfa	af	himni	heiðar	
stjörnur…	 leikur	 hár	 hiti	 við	 himin	
sjálfan…”	 segir	 Völuspá	 um	 heimsins	
ragnarök.	 Hvaðan	 ætli	 þeir	 hafi	 haft	
þessa	 vitneskju...	 ætli	 þeir	 hafi	 verið	
geimfarar,	 eða	 forfeður	 þeirra	 og	
mæður,	 sem	 flúðu	 fyrri	 ragnarök	 og	
þekktu	þetta	af	eigin	reynslu?	
Við	radíóamatörar	glímum	sem	betur	fer	
aðeins	 við	 lítið	 brot	 af	 þessu,	 en	nógu	
erfitt	samt,	 ragnarök	skilyrðanna	undir	
norðurljósum.	 Það	 fer	 að	 sortna	 fyrir	
augum	okkar,	þegar	skilyrðin	gufa	upp	
eins	og	dögg	 fyrir	sólu	og	allur	DX-inn	
þagnar.	Leikur	hár	hiti	við	himin	sjálfan	
og	 hverfa	 af	 himni	 háloftamerki	 sem	
einu	sinni	voru	S9	+	60dB	eða	meira.	

Myndlampinn
Ekkert	er	nýtt	undir	sólinni.	Þar	á	meðal	
er	myndlampinn.	 Við	 héldum	 að	mað-
urinn	 hefði	 fundið	 hann	 upp,	 en	 nátt-
úran	var	á	undan.	Rafeindabyssa	skýtur	
rafhlöðnum	 ögnum	 gegnum	 sveiflandi	
segulsvið,	sem	sveiflar	ögnunum	til	og	
frá,	áður	en	þær	 lenda	á	forfóríserandi	
efni	 á	 skjánum	 sem	 lýsist	 upp,	 og	
sveiflast	til	og	frá	í	takt	við	áhrif	segul-
sviðsins,	 ekki	 bara	 í	 einum,	 heldur	 3	
litum,	þegar	agnirnar	skella	á	honum.	Sé	
geislinn	ekki	í	fókus,	verður	punkturinn	
gjarnan	hringur.	
Í	 náttúrunni	 er	 þetta	 aðeins	 fjöl-
breyttara,	sólin	er	rafeinda	byssan,	sem	
ekki	 bara	 skýtur	 rafeindum,	 heldur	
róteindum	 og	 fleiri	 ögnum.	 Segulsvið	
jarðar	 sveigir	 hlöðnu	 agnirnar,	 sem	
beinast	 í	 átt	 til	 segulpóla	 jarðar,	 og	
mynda	 þar	 hringi	 út	 úr	 fókus	 kringum	
pólana	í	3	litum	á	flúoríserandi	skjánum,	
sem	er	hin	efri	lög	andrúmsloftsins.	Hér	
eru	myndlamparnir	hlið	við	hlið:

Segulhvolf jarðar
Hlaðnar	 agnir	 frá	 sólu	 eru	 fangnar	
af	 segulhvolfi	 jarðar,	 sem	 er	 okkar	
verndarhjúpur.	 Án	 þess	 væri	 lífið	 ber-
skjaldað	fyrir	orkumiklum	ögnum	sólar.	
Segulhvolfið	 og	 beinir	 þeim	 ekki	 bara	
að	 einum	 punkti,	 heldur	 tveimur,	 að	
segulpólum	 jarðar	 tveimur	 við	 norður	
og	 suðurpól.	 Þar	 rekast	 agnirnar	 á	
efri	 loftlög	 andrúmsloftsins	 og	 norður-
ljósin	 verða	 til.	 Að	 auki	 er	 náttúran	
ekki	 alveg	 með	 geislana	 í	 fókus,	 þeir	
ná	ekki	að	mynda	 litla	punkta,	hendur	
myndast	 í	 staðinn	 sporvölur	 kringum	
hvorn	segulpól,	sem	mynda	norður-	og	
suðurljós.	 Sporvölur	 ljósanna	 þenjast	
síðan	sundur	og	saman	eftir	 styrk	 sól-
vindsins.	 Stundum	 er	 norðurljósabeltið	
langt	fyrir	norðan	Ísland,	stundum	fyrir	
sunnan,	en	að	meðaltali	er	það	beint	yfir	
Íslandi.	 Þetta	 norðurljósasegulkerfi	 og	

umhverfi	allt,	er	mjög	mikill	áhrifavaldur	
hér	á	landi	um	skilyrði	til	radíófjarskipta	
innanlands	og	utan.

Segulhvolf og norðurljós
Segulumhverfi	 jarðarinnar	 og	 okkar	
hér	á	Íslandi	er	einstaklega	margbrotið	
samspil	 agna	 frá	 sólu,	 segulsviðs	 og	
segulhvolfs	 jarðar,	 sem	 enginn	 hafði	
glögga	mynd	af	fyrr	en	gervihnettir	fóru	
að	kortleggja	það	og	sýnt	er	á	mynd	1.
Krafturinn	sem	verkar	á	hlöðnu	agnirnar	
á	 fleygiferð	 sinni	 frá	 sólinni	 er	 þvert	
á	 hreyfingarstefnu	 þeirra.	 Segul-
sviðið	 fangar	 agnirnar	 og	 þvingar	 þær	
í	 spíralhreyfingu	 kringum	 kraftlínur	
sínar.	 Agnirnar	 skrúfast	 eftir	 segul-
sviðinu	 í	 átt	 til	 segulpólanna,	 rekast	
þar	 á	 andrúmsloftið,	 mynda	 norður-
ljós	við	þann	árekstur,	og	sökum	þétt-
ingar	segulkraftlínanna	í	átt	til	pólanna	
endurkastast	agnir	til	baka,	upp	og	eftir	
kraftlínum	til	gagnstæðs	segulpóls.	

Birkeland og Störmer
Norðmennirnir	 Kristian	 Birkeland	 og	
Carl	 Störmer	 voru	 frumkvöðlar	 í	 rann-
sóknum	 á	 norðurljósum	 um	 og	 eftir	
aldamótin	1900.	Birkeland	var	eldhugi	í	

kristJÁn Benediktsson, tf3kB

Undir norðurljósunum

Versti staður í heiminum til fjarskipta...besta tækifæri til uppgötvana...

Mynd 1,  segulhvolf jarðar



þessum	rannsóknum,	og	eins	og	hendir	
slíka,	 átti	 hann	 í	 fyrstu	 í	 vandræðum	
með	 að	 fjármagna	 sínar	metnaðarfullu	
rannsóknaráætlanir	 á	 norðurljósum.	
Lagðist	hann	um	skeið	í	uppfinningar	til	
að	 verða	 ríkur	 og	 geta	 fjármagnað	 til-
raunirnar	sem	hugur	hans	stóð	til.	Hann	
fann	m.a.	upp	skóhornið,	en	ekki	voru	
nógu	miklir	 peningar	 í	 því.	 Síðan	 fann	
hann	 upp	 rafsegulfallbyssu,	 en	 hún	
reyndist	ekki	nógu	skotföst.

Að framleiða gull úr engu
Þá	skipti	Birkeland	yfir	 í	 tilraun	sem	er	
draumur	 sérhvers	 fjármálamanns,	 að	
frameiða	 gull	 úr	 engu.	 Það	má	 líklega	
segja	sem	svo,	ef	manni	tekst	að	búa	til	
peninga	úr	loftinu.	
Hugmyndin	 sem	 tókst	 að	 lokum	 að	
finna	lausn	á,	var	að	vinna	köfnunarefni	
úr	andrúmslofti	með	öflugum	heimatil-
búnum	eldingum,	ef	 kalla	má	púlsandi	
geislaboga	 í	 sterku	 segulsviði	 það	
og	 framleiða	 úr	 því	 köfnunarefnis-
áburð.	Þetta	gerði	hann	í	samvinnu	við	
sænskan	fjármála-	og	uppfinningamann,	
sem	 reyndar	 hafði	 af	 honum	 nóbels-
verðlaunin	 fyrir	 vikið.	 Þótt	 Birkeland	
væri	 tilnefndur	 til	 nóbelsverðlauna	 alls	
7	sinnum,	fékk	hann	þau	aldrei.	Sænski	
samstarfsmaðurinn	 hans	 notaði	 sam-
bönd	 sín	 og	 beitti	 áhrifum	 sínum	 inn	
í	 sænsku	 akademíuna	 með	 þessum	
árangri,	 af	 því	 hann	 taldi	 sig	 eiga	 þau	
skilið	sjálfur.	Framleiðslan	á	áburðinum	
reyndist	 í	 meira	 lagi	 arðbær.	 Þar	 með	
höfðu	 þeir	 lagt	 grundvöllinn	 að	 Norsk	
Hydro	og	Birkeland	fékk	nægt	 fé	til	að	
stofna	tilraunastofu,	ráða	aðstoðarmenn	
og	 starfsfólk	 og	 framkvæma	 allt	 sem	
hug	hans	dreymdi	um	í	þessum	efnum.	

Segulmælingar
Hann	 fór	 í	 rannsóknarleiðangra	 um	
norðurslóðir,	 kom	 upp	 nokkrum	
mælingastöðvum	 til	 að	 gera	 samtímis	
segulmælingar.	 Í	 fyrstu	 hafði	 hann	
ætlað	að	reisa	eina	slíka	stöð	á	Græn-
landi,	 en	 Fridtjof	 Nansen	 réð	 honum	
frá	 því,	 vegna	 hættu	 á	 að	 þeir	 lifðu	
ekki	veturinn	af.	Þess	í	stað	reisti	hann	
stöðina	 í	 Dýrafirði	 á	 Íslandi	 í	 norskri	
hvalstöð	þar.
Aðstoðarmaður	hans	flutti	þær	fregnir	frá	
Íslandi,	að	hér	tryði	fólk	því,	að	norður-
ljós	 væru	andar	hinna	óhamingjusömu	
látnu,	sem	væru	að	reyna	að	gefa	eftir-
lifandi	ættingjum	sínum	merki.	Andarnir	
gætu	verið	hefnigjarnir	og	því	voru	börn	
aldrei	látin	vera	ein	að	leik	úti	í	norður-
ljósum,	af	ótta	við	þau	kæmu	niður	 til	
jarðarinnar,	afhöfðuðu	börnin	og	notuðu	
þau	í	boltaleik	.

Norðurljós í tilraunastofu
Jafnframt	 mælingum	 í	 náttúrunni,	
gerði	 hann	 tilraunir	 í	 tilraunastofu.	
Hann	 bjó	 til	 líkan	 af	 jörðinni,	 Terrellu,	
segulmagnaða	 stálkúlu,	 sem	 hann	
setti	 í	 lofttæmdan	kassa,	þar	 sem	han	
gat	 skotið	 rafhlöðnum	 ögnum	 í	 átt	 til	
kúlunnar	 og	 framkallaði	 þar	 ljósfyrir-
bæri	 svipuð	 norðurljósum.	 Birkeland	
tengdi	 saman	 mælingar	 frá	 stöðvum	
sínum	 og	 leiðöngrum	 við	 útreikninga	
og	 mælingar	 á	 sinni	 Terrellu	 og	 varð	
fremstur	og	fyrstur	til	að	skýra	margt	í	
eðli	norðurljósanna.
Hann	 skrifaði	 um	 allt	 þetta	 mikinn	
doðrant,	sem	lesinn	var	um	alla	Evrópu,	
nema	 framan	 af	 á	 Bretlandseyjum.	
Höfuð	akademíunnar	þar	 “vissu	betur,”	
en	einhver	Norðmaður,	og	þar	með	var	
síðasta	orðið	sagt	að	sinni	á	þeim	bæ!

Að selja norðurljósin
Ein	 af	 umdeildari	 niðurstöðum	
Birkelands	 á	 sinni	 tíð,	 var	 að	 agnirnar	
sem	 koma	 utanfrá	 til	 jarðarinnar	 (það	
efuðust	 menn	 einkanlega	 um),	 flyttu	
með	 sér	 mikla	 orku	 (sem	 er	 rétt),	 og	
hann	 væri	 vongóður	 um	 að	 einhvern-
tímann	tækist	að	beisla	þessa	orku.	
Þessa	 niðurstöðu	 Birkelands	 hefur	
þekktur	 Íslendingur	 sem	 uppi	 var	 á	
þessum	tíma	líklega	gripið	á	lofti,	þegar	

hann	reyndi	að	selja	norðurljósin.	Von-
irnar	 um	 virkjun	 orku	 norðurljósanna	
hafa	ekki	rætzt	enn,	nema	ef	vera	skyldi	
óbeint	 gegnum	 síðari	 tíma	 vaxandi	
áhuga	túrista	á	norðurljósum.

Kortlagning norðurljósa
Löngu	 fyrir	 daga	gervihnatta	 var	 land-
fræðileg	útbreiðsla	og	 tíðni	norðurljósa	
kortlögð,	og	á	mynd	3	sést	að	árið	1944	
var	 vitað	 að	 100%	 baugurinn,	 baugur	
hæstrar	 tíðni	 norðurljósa	 liggur	 yfir	
Ísland,	og	er	enn.	
Margt	breyttist	með	tilkomu	gervihnatta,	
sem	gera	kleift	 að	 fylgjast	með	 sól	 og	
jörðu	miklu	betur	en	áður.	Nú	getum	við	
fylgst	með	stöðu	norðurljósabaugsins	á	
netinu,	 og	 gervihnettir	 taka	 af	 honum	

Mynd 2, Birkeland með sína Terrellu, segulmagnaða stálkúlu, í lofttæmdum kassa, 
þar sem hann gat, með því að skjóta rafhlöðnum ögnum í átt til kúlunnar, fram‑
kallað ljósfyrirbæri svipuð norðurljósum og rannsakað þau.

Mynd 3, kort frá 1944, sem sýnir tíðni norðurljósa.

Mynd 4, gervihnattamynd af norður‑
ljósabaug norðan Íslands.



myndir.	Margt	óvænt	hefur	komið	í	ljós	
eftir	að	gervihnettir	tóku	að	fara	út	um	
og	 yfir	 allt,	 og	 hjálpa	 okkur	 að	 skoða	
það	sem	ekki	er	mögulegt	á	jörðu	niðri.	

Langbylgja langt yfir norðurljósum
Jæja,	við	fundum	ekki	upp	myndlampann,	
náttúran	 var	 á	 undan,	 það	 verður	 að	
hafa	 það.	 Við	 fundum	 þó	 í	 öllu	 falli	
upp	 stefnuvirk	 loftnet…	Nei,	því	miður,	
náttúran	 var	 á	 undan.	 Öflugar	 lang-
bylgjusendingar	AKR,	Auroral	Kilometric	
Radiation,	 í	 tíðnisviðinu	 50-500	 kHz	
verða	 til	 hátt	 uppi	 yfir	norðurljósunum	
og	 geisla	 út	með	 1-10	megawatta	 afli	
í	 stefnuvirkum	 mjóum	 útvarpsgeislum	
út	 í	geiminn,	sem	nást	ekki	á	jörðinni:	
http://sci.esa.int/science-e/www/
object/index.cfm?fobjectid=43018
Gervitunglin	 heyra	 þetta,	 þegar	 þau	
fljúga	yfir.	Þau	hafa	tekið	sendingarnar	
upp	 og	 sent	 til	 jarðar,	 svo	 við	 getum	
hlustað.	Ekki	er	laust	við	að	maður	heyri	
mannsraddir	í	sendingunum.	Kannski	er	
þeim	stjórnað	af	fólkinu	sem	býr	í	hellum	
neðanjarðar,	og	vilja	ekki	láta	okkur	vita	
af	 sér,	 og	 því	 nota	 þeir	 svo	 stefnuvirk	
loftnet	 fyrir	 ofan	 norðurljósin,	 svo	 við	
heyrum	ekkert	 í	þeim.	Ég	efast	um	að	
geimverur	 myndu	 heyra	 mikinn	 mun	
á	 Rás	 1	 á	 langbylgju	 frá	 Gufuskálum	
og	 þessu.	 Líklega	 teldu	 þær	 AKR	
sendingarnar	 koma	 frá	 mun	 háþróaðri	
verum,	því	þær	eru	ekki	AM	=	Ancient	
Modulation,	 heldur	 “spread	 spectrum.”		
Heyra	 má	 upptöku	 af	 þessum	 tíðni-
dreifðu	 langbylgjusendingunum	 hér:		
h t t p : / / w w w . e s a . i n t / e s a C P /
SEMLX5SHKHF_index_1.html#a

Segulstormar og norðurljós
K-talan	 er	 fingur	 á	 púlsi	 skilyrð-
anna.	 Frábært	 framtak	 TF3MA	 heitins	
að	 vinna	 hana	 út	 úr	 gögnum	 segul-

mælingastöðvarinnar	í	Leirvogi	og	birta	
okkur.	Við	þekkjum	þetta	allt	of	vel	nú	
orðið,	 ef	 K-talan	 er	mikið	 yfir,	 segjum	
3,	 þá	 er	 heldur	 dapurt	 á	 böndunum.	
Hvað	er	það	sem	gerist,	kíkjum	aðeins	á	
hvernig	dæmigerður	segulstormur	getur	
litið	út.	Lítum	á	mynd	6.

Þegar	 segulsvið	 sólvindsins	 snýr	 í	
norður	 a),	 er	 K-talan	 3	 eða	 minna,	
og	 norðurljósabaugurinn	 lítill,	 langt	
fyrir	 norðan	 Ísland,	 og	 skilyrðin	 opin,	
b)	 þegar	 sviðið	 snýst	 við,	 er	 komin	
segultruflun,	 og	 baugurinn	 þenst	 út,	
færist	 sunnar,	 hve	 sunnarlega	 fer	 eftir	
kraftinum,	 baugurinn	 getur	 farið	 langt	
suður	fyrir	land,	c)	hámarkið	er	2-3	klst.	
eftir	 byrjun	 stormsins	 og	 norðurljósin	
eru	hvað	björtust,	d)	þegar	sviðið	snýst	
við	og	 storminn	 fer	 að	 lægja,	minnkar	
birta	 norðurljósanna,	 og	 baugurinn	
dregst	saman,	e)	þegar	viðsnúningurinn	
til	baka	hefur	varað	í	nokkrar	klst.	getur	
baugurinn	dregist	saman	í	lítinn	pólhatt,	
sem	glóir	dauft	yfir	allt	pólsvæðið.		

Páfahúfan
Sem	 sagt,	 norðurljósin	 breytast	 í	
geislabaug,	enda	í	páfahúfu,	sem	þó	er	

Mynd 5, AKR tíðniróf.

Mynd 6, dæmigerður segulstormur.

Mynd 7 & 8, páfahúfan skal á kollinn                           
en þó ekki varanlega.

ekki	varanleg,	sem	betur	fer.
Áhrif	 á	 skilyrðin	 eru	 margvísleg,	 og	
fleiri	 en	 einnar	 gerðar,	 sem	 stafar	 frá	
rafeindum,	róteindum,	röntgen	geislum	
frá	sólinni	og	fleiru.	Það	sem	við	köllum	
helst	 páfahúfu,	 er	 þegar	 yfir	 pólkollinn	
leggst	 þykkt	 róteindateppi,	 sem	 við	
erum	 undir	 og	 engar	 bylgjur	 komast	 í	
gegnum.

D-lag þýðir deyfing
K-talan	 segir	 ekki	 allt,	 því	 svo	 margt	
getur	 verið	 í	 gangi	 á	 sama	 tíma,	
tíðniháð	 deyfing	 og	 endurköst	 í	marg-
brotnu	 3-víðu	 umhverfi	 pólsvæðanna.	
Allt	 hefur	 þetta	 	 margvísleg	 áhrif	 á		
bylgjuútbreiðsluna	og	skilyrðin.	D-lagið	
er	 neðsta	 lagið,	 og	 það	 deyfir	 lægstu	
tíðnirnar	mest,	er	drifið	áfram	af	sólar-
ljósi,	mest	deyfing	á	daginn,	og	til	við-
bótar	 kemur	 róteindadeyfing,	 þegar	
hún	er.	 	Myndirnar	 hér	 sýna	hámarks-
deyfingu	 D-lagsins	 í	 slíkum	 atburði	
dagana	5.-16.	mars	2012.	

Norðurljósin – ógnun eða tækifæri?
Einar	 Benediktsson	 var	 ótrúlega	 langt	
á	 undan	 sinni	 samtíð,	 að	 reisa	 loft-
skeytastöð	í	Höfða	og	selja	norðurljósin	
um	leið.	Við	gætum	slegið	tvær	flugur	í	
einu	höggi,	leyst	skilyrða-	og	fjármála-
kreppuna,	 með	 því	 að	 feta	 í	 fótspor	
hans.	
Ef	 það	 gengi	 ekki,	 gætum	 við	 tengt	
spotta	í	landið	og	fengið	stór	skip	til	að	
draga	 það	 í	 suðurátt.	 Fljótlegra	 er	 þó	
að	 fara	 upp	 í	 flugvél,	 við	 getum	 flutt	

úr	 landi,	 eða	 farið	 í	 keppnisleiðangra	
til	 suðlægari	 landa.	 Flest	 okkar	 viljum	
við	þó	koma	aftur	til	baka.	Að	taka	upp	
evru,	 ég	 held	 það	 leysi	 þessa	 kreppu	
ekki.		Svo	hvað	getum	við	gert...?

122 dagar á ári án norðurljósa
Sama	hvernig	við	skoðum	þetta,	niður-
staðan	 verður	 alltaf	 sú	 sama:	 Hér	 á	
Íslandi	 búum	 við	 á	 einum	 versta	 stað	
í	 heimi	 m.t.t.	 amatörradíófjarskipta,	
undir	norðurljósa	beltinu	miðju.	
EN	er	glasið	hálftómt,	eða	er	það	hálf-
fullt.	 Okkar	 er	 valið,	 við	 getum	 kosið	
að	 líta	 á	 okkur	 sem	 fórnarlömb,	 eða	
litið	 á	 þetta	 sem	 stórkostlegt	 tækifæri	
fyrir	okkur	til	að	gera	athuganir	og	til-
raunir	við	þessar	óvenjulegu	aðstæður.	
Við	getum	sætt	okkur	við	það	sem	við	
getum	 ekki	 breytt,	 breytt	 því	 sem	 við	
getum	breytt,	og	nota	vitið	til	að	greina	
þar	á	milli...
Sem	 dæmi	 hefur	 TF3CW	 sýnt	 og	
sannað,	 að	 héðan	 er	 mögulegt	 að	 ná	
toppárangri	 í	 alþjóðlegum	 keppnum.	
Til	 þess	 þarf	 dugnað,	 kunnáttu	 og	 út-
sjónarsemi.	 Davíð	 getur	 sigrað	 Golíat	
með	vel	völdum	verkfærum.

Amatörradíóþjónustan
Starfsemi	 radíóamatöra	 er	 hobbý,	
dægradvöl,	 en	 ekki	 bara	 dægradvöl,	
heldur	 skilgreind	 radíóþjónusta	 sam-
kvæmt	 ITU,	 Alþjóðafjarskiptasam-
bandinu,	sem	er	ein	af	stofnunum	Sam-
einuðu	 þjóðanna.	 Tilraunastarfsemi	 er	
og	hefur	alltaf	verið	einn	af	mikilvægum	
þáttum	 amatörradíós.	 Amatörradíó-
þjónustan	er	þar	skilgreind	sem:	
“Þjónusta sjálfs þjálfunar, innbyrðis 
radíóviðskipta og tæknilegra at-
hugana, sem framkvæmdar eru af 
radíó amatörum, þ.e. mönnum með 
viðeigandi leyfi og persónu legan 
áhuga á radíótækni, án fjárhags-
legrar ágóðavonar.”	
Þjónusta	 radíóamatöra	 við	 sam	félagið	
felst	 í	 sjálfsnámi	 og	 tæknilegum	 at-
hugunum	 byggðum	 á	 frjálsri	 þátttöku	
og	persónulegum	áhuga	hvers	og	eins.	
Þetta	 hefur	 sýnt	 sig	 um	allan	 heim	að	
vera	 svo	 öflug	 grasrótarhreyfing	 fyrir	
tækni	kunnáttu	 á	 sviði	 radíófjarskipta,	
að	 alþjóðasamfélagið	 hefur	 úthlutað	
hluta	hinnar	takmörkuðu	auðlindar	sem	
radíótíðnisviðið	er	 til	þessa	hóps,	gegn	
staðfestingu	 á	 lágmarkskunnáttu	 með	
prófi.	
Síðan	 er	 það	 okkar,	 einstaklinganna,	
sem	hafa	þetta	leyfi,	og	samtaka	þeirra,	
að	 nýta	 það	 einstaka	 tækifæri	 sem	
þetta	er.	

Myndir 8&9, hámarksdeyfing D‑lagsins á pólsvæðinu, sem fall af tíðni dagana 5.‑16. 
mars 2012

CE merkingin
Radíóamatörar	 njóta	 ekki	 bara	 trausts	
hjá	ITU	fyrir	starfsemi	sína,	heldur	sýndi	
Evrópusambandið	radíóamatörum	traust	
og	 viðurkenningu	 á	 tilraunastarfsemi	
þeirra,	 þegar	 amatörtæki,	 sem	 ekki	
eru	seld	 í	atvinnuskyni	á	markaði,	þ.e.	
tæki	 sem	 breytt	 er	 af	 radíóamatörum	
fyrir	 radíóamatöra	 voru	 undanþegin	
CE	merkingu	Evrópu	samband	sins.	Með	
þessu	 hélt	 Evrópusambandið	 vöku	
sinni	 í	 vernd	á	 tilraunastarfsemi	 radíó-
amatöra,	en	hefði	reyndar	ekki	gert	það	
nema	 fyrir	árvekni,	ON4WF	og	EA8AK,	
þökk	sé	þeim.

Markmið ÍRA
Eitt	af	markmiðum	ÍRA	er	að	,,hvetja	til	
tæknilegra	 og	 vísindalegra	 rannsókna	
og	 uppgötvana	 á	 sviði	 radíófjarskipta.”	
Hver	 og	 einn	 leyfishafi	 stundar	 þetta	
frjálst	og	óþvingað	á	eigin	vegum,	eins	
og	áhuginn	býður.	Auk	þess	ýtir	félagið	
og	 félagsstarfið	 undir	 þetta,	 svo	 sem	
með	 fræðslufundum,	 námskeiðahaldi,	
að	 halda	 úti	 félagsstöð,	 efna	 til	 úti-
leika	 o.fl.	 Félagið	 gæti	 aukið	 og	 unnið	
enn	betur	að	þessu	markmiði	sínu	með	
ýmsum	 skilgreindari	 hætti	 en	 hingað	
til.	 Í	 röðum	 radíóamatöra	 hefur	 ætíð	
verið	að	finna	mikla	breidd	í	þekkingu	á	
radíótækni,	hóp	einstaklinga	með	ólíkan	
bakgrunn,	 en	 sameiginlegan	 áhuga	 og	
mikla	 sérfræðiþekkingu	 á	 rafeinda-	 og	
radíótækni.	
Í	hverju	vandamáli	er	dulbúið	tækifæri,	
sagði	einhver,	og	af	hverju	ekki	í	norður-
ljósunum	líka…!

Möguleg svið rannsókna og upp-
götvana
Hér	 verða	 af	 handahófi	 nefnd	 nokkur	
svið,	sem	til	greina	gæti	komið	að	rann-
saka	og	skoða	betur.	

Ógagnkvæm skilyrði
Það	 er	 erfitt	 að	 veita	 Ohm’s	 lögmáli	
viðnám.	 Tap	 er	 tap,	 það	 lærðu	margir	
í	 hruninu.	 En	 er	 víst	 að	 allt	 tap	 sé	
tap,	 að	 öll	 styrkdeyfing	 sé	 tap,	 eða	
getur	 stundum	 verið	 eitthvað	 fleira	 á	
ferðinni,	 að	 ekki	 sé	 allt	 sem	 sýnist...?	
Að	 skilja	 lægri	 böndin	 betur,	 til	 að	
ná	 betri	 árangri	 þar,	 og	 skilja	 ógagn-
kvæm	 skilyrði,	 þ.e.	 skilyrði	 þar	 sem	
betur	heyrist	í	aðra	áttina	en	hina,	gæti	
verið	fyrsta	hænufetið	í	rétta	átt.	Þegar	
maður	 heyrir	 alla	 Evrópu	 inni	 á	 lægri	
böndunum,	 kallar	 og	 kallar,	 og	 enginn	
svarar,	 fær	 maður	 á	 tilfinninguna	 að	
skilyrðin	 séu	 ógagnkvæm,	 en	 vandinn	
er	að	greina	á	milli	raunverulega	ógagn-
kvæm	 skilyrða	 og	 mismunandi	 suð-

styrks,	sem	þurrkar	út	dauf	merki	meira	
hjá	 öðrum	en	 hinum,	 því	 hvorttveggja	
er	til.
Einu	 sinni	 hélt	 ég	 að	 ógagnkvæm	
skilyrði	 væru	 eins	 og	 veðrið	 eða	 sól-
blettirnir,	 eða	 annað	 sem	 kemur	 og	
fer,	og	maður	getur	ekkert	gert	við.	Nú	
er	 ég	 kominn	 á	 aðra	 skoðun,	 sem	 sé,	
að	 ógagnkvæm	 skilyrði	 megi	 stundum	
lagfæra	með	réttum	loftnetum.	Gott	ef	
satt	 væri,	 þetta	 er	 ‘bara’	 kenning,	 en	
ekki	skrifuð	í	apríl...

Gormlaga efni
Í	efnum	sem	eru	eins	í	allar	áttir	berast	
radíóbylgjur	eins	í	allar	áttir,	jafnt	fram	
og	til	baka,	sem	sagt	gagnkvæmt.	
En	 eru	 þá	 til	 efni,	 sem	ekki	 eru	 eins	 í	
allar	 áttir,	 og	 gildir	 eitthvað	 annað	um	
þau?			…JÁ!
Hlaðnar	 agnir,	 fareindir	 í	 tómarúmi	
sveiflast	 yfirleitt	 eins	 í	 allar	 áttir,	
þegar	 radíóbylgjur	 ferðast	 í	 gegn	 um	
þær.	 Sé	 segulsvið	 hinsvegar	 til	 staðar	
breytist	 þetta.	 Segulsviðið	 framkallar	
þverstæðan	 kraft,	 kraft	 hornrétt	 á	
hreyfingarstefnu	 rafeindanna,	 sem	
gerir	 að	 þær	 fara	 í	 hring.	 Bylgjurnar	
eru	 komnar	 í	 efni,	 sem	 er	 ekki	 eins	 í	
allar	 áttir.	 Hringhreyfing	 rafeindanna	
er	 gormlaga,	 við	 getum	 kannski	 talað	
um	gormlagað	efni,	snúðefni	eða	skrúf-
efni,	 eða	 hvað	 annað	 sem	manni	 líkar	
best	 fyrir	 það	 sem	 kallað	 er	 ‘gyrating	
medium,’	 og	 fareindahvolfið	 er	 þannig	
‘medium’	eða	efni.	
Hér	á	Íslandi	erum	við	beint	undir	meðal-
staðsetningu	 hins	 sundur	 og	 saman	
þanda	norðurljósabaugs.	Það	er	einmitt	
þar	sem	rafeindirnar	koma	spíralerandi	
á	 brjálaðri	 fleygiferð	 utan	úr	 geimnum	
og	rekast	á	efri	loftlög	andrúmsloftsins,	
og	 áreksturinn	 veldur	 norðurljósunum.	
Alltaf	mest	brjálæði	hjá	okkur,	og	þyrfti	
þá	 engan	 að	 undra,	 þótt	 einmitt	 hjá	
okkur,	sé	meira	um	skrúfuáhrif	á	radíó-
skilyrðin,	 en	 nokkurs	 staðar	 annars	
staðar...	Þar	sem	bylgjuumhverfið	í	hér	í	
háloftunum	fyrir	ofan	okkur	er	flókið	og	
margbreytilegt,	 skulum	 við	 skoða	 afar	
einfaldaða	mynd,	til	að	fá	hugmynd,	svo	
bætum	 við	 öllum	 óróleikanum	 ofan	 á	
það	síðar.

Snúningur Faradays
Faraday	 rotation,	 eða	 Faraday	 effect	
er	 fyrirbærið,	 sem	 lýsir	 ógagnkvæm	
útbreiðslu	 í	 sinni	 einföldustu	 mynd:	
http://en.wikipedia.org/wiki/Faraday_
rotation,	 þ.e.	 pólun	 línulega	 pólaðrar	
rafsegulbylgju	 snýst	 á	 ferð	 bylgjunnar.	
Því	 lengra	 sem	 bylgjan	 fer,	 þeim	mun	
meira	 snýst	 pólunin	 eða	 hallast,	 ef	

maður	miðar	 við	 yfirborð	 jarðar.	 Þessi	
snúningur	gerist	aðeins	þegar	efnið	sem	
bylgjan	 ferðast	 í	 gegnum	 er	 gormefni,	
skrúfefni,	 snúðefni,	 snúningsefni,	 eða	
hvað	við	köllum	það.
Gerum	ráð	 fyrir	að	amatör	noti	 lóðrétt	
pólað	loftnet,	t.d.	vertikal,	og	sendi	lóð-
rétt	 pólað	 merki	 gegnum	 snúningsefni	
og	 pólun	 bylgjunnar	 snúist	 eins	 og	
venjuleg	 skrúfa,	 HÆGRI	 SKRÚFA	 í	 út-
breiðslustefnuna.	 Snúningurinn	 gerist	
jafnt	 og	 þétt	 eftir	 því	 sem	 bylgjan	
ferðast	áfram,	snúningshornið	er	í	réttu	
hlutfalli	 við	 ferðavegalengdina.	 Gerum	
ráð	fyrir	að	í	tiltekinni	fjarlægð,	þar	sem	
halli	 pólunarinnar	 er	 orðinn	 45	 gráður,	
sé	 annar	 amatör.	 Sé	 sá	 amatör	 með	
vertikal,	 tekur	 hann	 á	 móti	 hallandi	
merki	 hins	 með	 3dB	 lækkun	 í	 styrk.	
Léti	 hann	 hinsvegar	 loftnet	 sitt	 hallast	
um	45	gráður	í	pólunarstefnu	móttekna	
merkisins,	væri	pólunardeyfingin	horfin,	
hann	 heyrir	 hinn	 amatörinn	 hátt	 og	
skýrt	 RS59	 skulum	 við	 segja	 og	 allt	 í	
besta	lagi,	eða	hvað....?
Gerum	 nú	 ráð	 fyrir	 að	 hann	 svari,	 og	
sendi	 merki	 í	 hina	 áttina	 frá	 sínu	 45	
gráðu	hallandi	loftneti,	til	baka	gegnum	
sama	 snúningsefni,	 hvað	 gerist	 þá...?	
Snýst	 pólunin	 á	 hans	 bylgju	 eins	 og	
HÆGRI	 SKRÚFA	 í	 útbreiðslustefnuna	 á	
leiðinni	til	baka...?			…NEI!
Ef	 efnið	 á	milli	 þeirra	 væri	 eins	 í	 allar	
áttir,	er	svarið	JÁ,	efni	sem	er	eins	í	allar	
áttir	gerir	alltaf	það	sama	við	bylgjuna,	
ef	 pólunin	 snýst	 í	 hægri	 skrúfu	 í	 eina	
átt,	 þá	 breytist	 hún	 eins	 og	 hægri	
skrúfa	 í	 allar	 aðrar	 áttir,	 en	 annað	
er	 uppi	 á	 teningnum	 í	 snúningsefni.	
Pólun	bylgjunnar	 	á	 leiðinni	 til	baka	er	
VINSTRI	SKRÚFA,	og	hvernig	lendir	hún	
þá	 á	 lóðréttu	 loftneti	 fyrri	 amatörsins.	
45	gráðu	í	vinstri	skrúfu	til	baka	lendir	
nákvæmlega	 hornrétt	 á	 loftnet	 fyrri	
amatörsins.	Sem	sagt	annar	amatörinn	
heyrir	ágætlega	í	hinum,	en	hinn	heyrir	
teóretískt	 ekkert	 í	 þeim	 fyrri.	 Í	 reynd	
er	 pólunareinangrunin	 ekki	 alger,	 svo	
eitthvað	 heyrir	 hann,	 en	 mun	 daufara	
merki.	Þetta	eru	ógagnkvæm	útbreiðsla	
í	sinni	einföldustu	mynd.	
Misskilningur	 minn,	 að	 ekkert	 sé	 við	
þessu	 að	 gera,	 stafar	 kannski	 af	 því	
að	kalla	þetta	ógagnkvæm	skilyrði	eða	
útbreiðslu,	 því	 ógagnkvæmu	 áhrifin	
hverfa	 ef	 annar	 eða	 báðir	 amatörarnir	
nota	 hringpóluð	 loftnet.	 Þá	 er	 alveg	
sama	hve	mikið	pólunin	snýst	á	leiðinni,	
móttökustyrkurinn	 helst	 óbreyttur,	
og	 hvarfl	 (fading)	 vegna	 breytilegs	
snúnings	 hverfur.	 Auðvitað	 kemur	
síðan	 allur	 breytileikinn	 og	 óróleikinn	 í	
skilyrðunum	 ofan	 á	 þetta,	 en	 Faraday	

áhrifin	 eru	 mikilvægur	 hornsteinn	 að	
átta	sig	á	í	þessu	sambandi.
Mín	 niðurstaða:	 Að	 prófa	 hringpóluð	
loftnet,	einkum	á	lægri	böndunum.
Í	stuttu	máli	er	umorðuð	ábending	mín	
að	ógagnkvæm	(non-reciprocal)	skilyrði	
vegna	 Faraday	 snúnings	 á	 pólun	 sé	
ekki	deyfing	í	merkingunni	‘absorption,’	
og	 vinda	 megi	 ofan	 af	 þannig	 ógagn-
kvæmni	með	hringpóluðu	loftneti	öðrum	
megin,	 það	 þarf	 ekki	 að	 vera	 báðum	
megin,	og	hver	og	einn	geti	prófað	þetta	
óháð	 öðrum,	 svo	 smám	 saman	 verði	
til	 reynslubrunnur	 af	 þessu	 eins	 og	 af	
öðrum	loftnetatilraunum	okkar.	
Hvort	 ógagnkvæmni	 af	 ‘absorption’	
gerðinni	komi	 fyrir	 í	nágrenni	okkar	er	
líka	 áhugaverið	 spurning,	 sem	 loftnet	
ein	myndu	líklega	ekki	ráða	við	að	úti-
loka,	og	til	að	greina	þarna	á	milli	þyrfti	
líklega	talsverðar	rannsóknir.

Hringpóluð breiðbandsloftnet
Eitt	 innlegg	í	baráttu	okkar	við	norður-
ljósin	 og	 duttlunga	 skilyrðanna,	 gætu	
verið	 stafrænar	 lausnir	 til	 eflingar	
sveigjanleika	og	öryggis	radíófjarskipta	
á	 lægri	 böndunum,	 líkt	 og	hægt	 er	 að	
stunda	 í	dag	á	DX	böndunum,	þó	yfir-
leitt	 sé	 notað	 aðeins	 eitt	 band	 í	 einu.	
Þótt	 sjálfvirkir	 tjúnerar	 séu	 fljótari	 en	
handstilling,	og	þótt	nota	mætti	marga	
forstillta	tjúnera,	væri	æskilegt	að	finna	
loftnetslausn,	 svo	 tölvustýrð	 tækin,	
gætu	skipt	milli	banda	á	hámarkshraða.
Hvernig	 gæti	 svona	 loftnet	 litið	 út?	
Þá	 er	 ég	 að	 tala	 um	 lárétt	 hringpólað	
breiðbandsloftnet	 fyrir	 sviðið,	 segjum	
1,8-7	eða	10	MHz.

Jólatré fyrir loftnet 
Tökum	log-periodic	yaga,	stillum	honum	
upp	á	endann,	með	mjórri	endann	upp,	
hverju	líkist	hann?	
Jú,	mikið	 rétt,	 hann	 líkist	 jólatré!	 	 Til-
viljun?		…NEI!

Breiðböndun
Innsæi	 í	 breiðböndun	 loftneta	 byggir	
á	 skemmtilegri	 geómetríu.	 Skalan-
leiki	loftneta	er	vel	þekktur,	ef	ég	skala	
stærð	 loftnets	 upp	 eða	 niður,	 heldur	
það	 öllum	 eiginleikum	 sínum,	 aðeins	
á	annarri	 tíðni.	Ef	 til	 væru	 loftnet	 sem	
líta	eins	út	 fyrir	 og	eftir	 skölun,	hvaða	
eiginleika	hefðu	slík	net?	Jú,	ergó,	þau	
eru	 sjálfkrafa	 breiðbands,	 því	 skölunin	
leyfir	notkun	annarrar	tíðni	án	breyttra	
loftnetaeiginleika,	ergó	ef	ég	skala	það	
uppúr	 og	 niðurúr,	 og	 það	 lítur	 alltaf	
eins	út,	þá	er	þetta	loftnet	eins	á	öllum	
tíðnum,	er	sem	sagt	breiðbands.	
EN,	hið	stóra	EN,	eru	til	loftnet	sem	má	

stækka	 og	 minnka,	 en	 samt	 eru	 þau	
eins?	 Þetta	 er	 mótsögn,	 en	 framhjá	
henni	 er	 hægt	 að	 komast	með	 því	 að	
segja,	ég	ætla	ekki	að	lýsa	netinu	með	
neinum	stærðum,	heldur	bara	hornum.	
Ef	engar	stærðir	koma	 inn	 í	 lýsinguna,	
þá	 	 breytir	 engu	 þótt	 loftnetið	 sé	
stækkað	og	minnkað,	það	heldur	áfram	
að	vera	jafnstórt.	
EN,	 aftur	 hið	 stóra	 EN,	 eru	 til	 einhver	
form	 sem	 þetta	 gildir	 um?	 Hmm,	 ekki	
alveg,	 en	 það	má	 nálgast	 það...	 Form	
sem	þetta	gildir	um	eru	 t.d.	 form	sem	
byrja	í	einum	punkti	og	halda	áfram	út	
í	óendanleikann,	svo	sem	V	eða	spíralar	
ýmiskonar	 og	 mörg	 fleiri	 sjálfhverf	
form:	 http://en.wikipedia.org/wiki/
Self_similar	
Af	 praktískum	ásæðum	verðum	við	 að	
gera	 loftnetið	 smíðanlegt.	 Til	 að	 gera	
það,	verðum	við	að	skera	af	því	í	báða	
enda.	Ekki	getum	við	 látið	það	ná	út	 í	
óendanleikann,	 svo	 við	 skerum	 sverari	
endann	 af,	 þegar	 okkur	 finnst	 nóg	
komið,	og	það	skilgreinir	 lægri	endann	
á	tíðnisviði	loftnetsins.	Ef	við	ætlum	að	
láta	loftnetið	ná	inn	í	óendanlega	smáan	
punkt,	 þá	 lendum	 við	 í	 óendanlegri	
fínmekaník,	 þar	 eru	 takmörk	 fyrir	
hvað	við	viljum	eða	ráðum	við,	svo	við	
skerum	 af	 loftnetinu	 í	 smærri	 endann,	
sem	skilgreinir	hærri	endann	á	tíðnisviði	
loftnetsins.
Við	 sjáum	 í	 hendi	 okkar	 hversvegna	
Log-periodic	 yagi	 er	 breiðbands,	 því	
hann	er	sjálfhverfur,	já,	og	jólatré	er	líka	
sjálfhverft,	 sem	og	mörg	 önnur	 form	 í	
náttúrunni.	 Jólatré	 ætti	 því	 að	 vera	
breiðbands,	ef	okkur	tækist	að	tjúna	út	
í	 það.	 Einn	 góður	 amatör	 tjúnaði	 einu	
sinni	út	í	konuna	sína,	hún	er	ekki	sjálf-
hverf,	 og	 þess	 vegna	 ekki	 breiðbands,	
svo	 hversvegna	 ekki	 jólatré	 einhvern	
tímann,	 eða	 grenitré,	 ef	 maður	 bara	
vissi	hvernig	ætti	að	gera	það.	
Eitt	 einfaldasta	 sjálfhverfa	 netið	 er	
kónískur	 dípóll.	 Sé	 aðeins	 helmingur	
hans	 notaður,	 verður	 til	 kónískur	
vertíkall.	 Ef	 breiði	 endinn	 er	 upp,	ætti	
hann	 fæddur	 á	 móti	 jörð,	 að	 vera	
breiðbands.	 Praktískara	 þykir	 að	 láta	
mjóa	endann	snúa	upp,	því	það	má	búa	
til	úr	vírum	í	einn	staur	eða	mastur,	en	
þá	þarf	mótvægi	 fyrir	ofan	toppinn,	og	
við	 höfum	 það	 þekkta	 breiðbandsnet	
Conical	 Monopole.	 Með	 góðum	 vilja	
líkist	það	jólatré,	svo	spurning	er	hvort	
þar	er	ekki	komið	svarið	við	því	hvernig	
á	 að	 tjúna	 út	 í	 eitt	 slíkt,	 búa	 til	 topp-
hatt	úr	vírum	og	tengja	fæðilínuna	milli	
hattsins	og	trésins.	
Óendanlega	 mörg	 sjálfhverf	 og	 þess	
vegna	 bandbreið	 form	 eru	 til,	 einna	

þekktust	eru	brotaformin	(fractal	form)		
og	 hefur	 a.m.k.	 eitt	 loftnetafyrirtæki	
verið	stofnað	á	grundvelli	þeirra:	http://
www.fractenna.com/,
EN,	 og	 aftur	 EN,	 eftir	 framangreinda	
hugarleikfimi,	 snúum	 að	 verkefninu:	
Lárétt	hringpólað	breiðbandsloftnet.
Mörg	möguleg	form	koma	upp	í	hugann.	
Hér	 eru	 aðeins	 örfá	 nefnd,	 sem	 gætu	
nálgast	að	uppfylla	forsendurnar:
•	 krossaðir	 kónískir	 dípólar	 með	

láréttum	 elementum,	 eða	 hallandi	
eins	og	vaff	á	hvolfi,

•	 margvíra	 nálgun	 við	 framangreint	
með	jafnlöngum	beinum	vírum

•	 margvíra	 nálgun	 við	 framangreint	
með	mislöngum	beinum	vírum,

•	 fækkun	víra	með	fraktal	elementum
•	 hliðtengdar	 láréttar	 lykkjur	fæddar	

með	90	gráðu	millibili,
…..
Spurningin	er	kannski	hvert	einfaldasta	
og	praktískasta	form	á	slíku	neti	er,	ég	
lýsi	 eftir	 fleiri	 hugmyndum,	 sem	 síðan	
mætti	 gera	 líkan	af	 í	 EZNEC	og	kanna	
breiðbandseiginleikana.
Allir	 hlutir	 eiga	 að	 vera	 eins	 einfaldir	
og	mögulegt	 er,	 en	 þó	 ekki	 einfaldari,	
þetta	 er	 mín	 uppáhalds	 tilvitnun,	 svo	
þótt	 annað	gæti	 litið	 út	 fyrir,	 er	 ég	 að	
leita	eftir	einfaldleika,	öflugum	einfald-
leika,	 ekki	 neitt	 flottara	 en	 eitthvað	
annað,	 flottheitanna	 vegna.	 Hverri	
notkunarþörf	sín	 lausn,	ef	 trap	vertikal	
leysir	þarfirnar,	frábært...!		
Ég	 er	 einungis	 af	 líta	 yfir	 mögulegt	
vopnabúr	 margra	 ólíkra	 þarfa,	 þar	 á	
meðal	 t.d.	 mögulega	 fleiri	 tíðnir	 til	
innanlandsfjarskipta	 með	 neyðar-
fjarskipti	 í	 huga,	 eins	 og	 björgunar-
sveitirnar	 hafa	 notað,	 nú	 höfum	 við	
leyfi	 á	 5	MHz	 bandinu,	 og	 e.t.v.	 koma	
fleiri	síðar,	ég	hef	verið	að	spyrja	hvort	
amatörarnir	 ættu	 að	 sækja	 um	 2790	
kHz	 Gufunestíðnina	 og	 fleiri	 nálægar,	
fyrst	enginn	notar	þær	nú,	e.t.v.	á	sama	
grundvelli	 og	 5MHz	 bandið,	 og	 þetta	
víðara	hugsanlega	notkunarsvið	útilokar	
ekki	á	neinn	hátt	að	nota	 trap	vertikal	
eða	dípól,	ef	það	leysir	málið.

Loftnetin ætíð spennandi við-
fangsefni
Það	er	merkilegt	að	hugsa	 til	 þess,	að	
allt	 sem	 um	 grundvöll	 loftneta	 er	 að	
segja,	var	sagt	fyrir	150	árum	í	Maxwell	
jöfnunum,	 þar	 sem	 Maxwell	 reyndar	
gerði	ráð	fyrir	ljósvaka,	en	Hertz	umritaði	
yfir	á	form	sem	ekki	gerði	ráð	fyrir	ljós-
vaka.	Heaviside	umritaði	þær	svo	enn,	
og	nú	yfir	á	það	form	sem	við	þekkjum	
í	dag,	4	litlar	jöfnur,	sem	komast	fyrir	á	
frímerki.	 Samt	 er	 aldrei	 búið	 að	 segja	

síðasta	orðið	um	útfærsluna,	sem	getur	
verið	frumskógur	að	rata	í	gegnum,	og	
heldur	alltaf	áfram	að	heilla,	og	taka	á	
sig	ótrúlegustu	myndir.
Samsíða	 sveiflurás	 í	 trap	 vertikal	 eða	
dípól	er	ákaflega	einföld	og	snjöll	lausn,	
þurfum	 við	 eitthvað	 fleira…?	 Samsíða	
sveiflurás	sem	virkar	líkt	og	einangrari	á	
eigintíðni	rásarinnar	styttir	loftnetið	sem	
staðsetningu	 rásarinnar	 nemur,	 virkar	
vel	og	einfalt	að	hanna	 fyrir	 tvö	bönd.	
Þrjú	bönd	þurfa	tvær	rásir,	þá	er	komin	
lengingar-	og	styttingaráhrif	sveiflurása	
sem	 ekki	 eru	 á	 sinni	 resónanstíðni,	
og	 hönnunin	 verður	 flóknari,	 en	 við-
ráðanleg.	Fleiri	bönd	kalla	á	fleiri	 rásir,	
við	 sáum	 þetta	 í	 margbanda	 Yagi	
loftnetum,	sem	voru	vinsæl	á	sinni	tíð,	
en	komprómís.	
En	þegar	WARC	böndin	komu	fór	málið	
að	 vandast,	 að	 hanna	 og	 smíða	 trap	
margböndung	 varð	 kannski	 teóretískt	
framkvæmanlegt,	en	í	reynd	of	flókið	og	
ópraktískt	 komprómís,	 og	 ýmsar	 aðrar	
lausnir	 hafa	 síðan	 komið	 fram	 í	 dags-
ljósið.	 Umhugsunarvert	 er	 út	 frá	 að-
ferðarfræðum	bestunar,	að	þótt	eitt,	tvö	
eða	þrjú	skref	færi	okkur	í	rétta	átt,	að	
því	er	virðist,	skuli	fleiri	og	fleiri	skref	í	
sömu	átt	leiða	okkur	út	í	ógöngur.	
Öflug	 verkfæri	 eins	 og	 EZNEC	 o.fl.	 til	
útreikninga	 á	 loftnetum	 eru	 frábær	
og	 ómissandi	 til	 síns	 brúks.	 Þau	 leysa	
hinsvegar	ekki	ferðina	í	hina	áttina,	að	
byrja	með	einhverjar	þarfir,	og	finna	út	
hvernig	slíkt	loftnet	á	að	líta	út	og	vera.	
Analýsa	 og	 synthesa	 eru	 tveir	 ólíkir	
hlutir,	sem	kalla	á	ólík	verkfæri.	
Hvað	 hefur	 EZNEC	 fundið	 upp	 mörg	
loftnet?	 Við	 synthesu,	 að	 fara	 í	 hina	
áttina,	er	EZNEC	frekar	tregt,	þótt	það	
sé	gott	verkfæri	til	að	prófa	útkomuna.	
En	 til	 að	 virkja	mannlega	 innsæið	 eru	
einfaldar	 öflugar	 hugmyndir	 eins	 og	
að	 framan	 var	 lýst	 ómetanlegar.	 Þess	
vegna	 nefni	 ég	 þær	 hér,	 fyrir	 þá	 sem	
kveikja	á	þeim	á	það	fullt	erindi,	ekki	til	
að	vera	með	eitthvað	háfleygt,	þótt	ein-
hverjum	kunni	að	þykja	það,	þá	er	það	
misskilningur.	 Breiðbands	 hringpólun	
er	 aukin	 krafa,	 aukið	 flækjustig,	 en	 í	
góðum	 tilgangi.	 Einföldun	 er	 æskileg	
til	að	minnka	þetta	flækjustig,	fegurðin	
liggur	 í	 einfaldleikanum,	 Kólumbusar	
egginu.	 Við	 leitina	 að	 Kólumbusar	
loftnetinu,	 í	 framangreindu	 tilviki	
einföldu	hringpóluðu	breiðbandsneti,	er	
innsæið	gagnlegt	hjálpartæki.

Breyttir jeppar - breytt sendiviðtæki
Hvað	 gera	menn	 í	 torfæru	 amatörfjar-
skiptanna	á	Íslandi?
Jú,	menn	geta	farið	fótgangandi,	bleytt	

á	sér	fæturna	og	vaðið	allar	ár	og	komist	
allt	(QRP),	sem	er	hin	besta	skemmtun.	
Stundum	 vilja	 menn	 þó	 fara	 hraðar	
yfir	og	nota	 jeppa,	en	þeir	eiga	það	til	
að	 komast	 ekki	 yfir	 allar	 torfærurnar,	
sökkva	og	sitja	fastir.	Þá	þýðir	lítið	að	fá	
sér	tjakk	og	tjakka	bílinn	upp	og	niður	
(nota	 línulega	pólun),	betra	er	að	hafa	
hjól	 undir	 bílnum	 (hringpólun),	 en	 þá	
er	gott	að	vita	hvort	maður	er	að	koma	
eða	fara,	til	að	vita	í	hvora	áttina	hjólin	
eiga	að	snúast.	Breyttir	jeppar	á	stærri	
dekkjum	er	hin	séríslenska	lausn.	
Íslenska	 leiðin	 í	 amatörfjarskiptum:	
breytt	sendiviðtæki
Hvernig:	Í	stuttu	máli,	í	sinni	einföldustu	
mynd,	 vera	 með	 tvö	 loftnet,	 með	 90	
gráðu	 pólunarmun,	 t.d.	 annað	 lóðrétt	
og	hitt	lárétt,	eða	t.d.	til	innanlandsfjar-
skipta	 tvö	 vöff	 á	 hvolfi	 hornrétt	 hvort	
á	 annað	 í	 sömu	 stöng.	 Vera	 með	 tvö	
sendiviðtæki,	 og	 tengja	 hvort	 þeirra	 í	
sitt	 loftnetið.	 Sendiviðtækin	 eru	 síðan	
samkeyrð,	 þ.e.	 þau	 hafa	 sama	 local	
oscillator,	en	90	gráðu	 fasamun	á	milli	
þeirra.	 Merkin	 eru	 síðan	 tengd	 saman	
aftar	í	tækinu,	IF,	eða	AF	eftir	því	hvort	
á	 við.	 Samanlögð	merkin	 sett	 í	 annan	
hátalarann	 eða	 heyrnartólið,	 frádregin	
(mínus)	 sett	 í	 hinn	 hátalarann	 eða	
heyrnartólið.	
Með	þessu	móti	kemur	vinstra	hringpólað	
merki	 í	 annað	 eyrað	 og	 hægra	 hring-
pólað	merki	í	hitt,	línulega	póluð	merki	
koma	 í	 bæði	 eyru	 og	 sporöskjupóluð	
merki	 með	 mismunandi	 styrk	 í	 hvort	
eyra.	Fadingar	eða	hvarfl	birtist	þá	með	
allt	öðrum	hætti	en	við	erum	vön,	þau	
geta	 auðvitað	 dottið	 alveg	 út	 hér	 eftir	
sem	hingað	til,	en	aðrar	fadingar	eru	að	
auki	vegna	pólunarsnúnings,	og	skilyrðin	
mega	nú	djöflast	í	pólun	merkjanna	eins	
og	 þeim	 sýnist,	 eyrun	 greina	 þau	 þar	
sem	þau	eru,	eða	til	hvers	að	hafa	tvö	
eyru,	og	nota	þau	ekki...?

Costas lykkjan
John	 P.	 Costas,	 K2EN,	 var	 bandarískur	
verkfræðingur	og	radíóamatör	af	grískum	
ættum	 fann	 upp	 viðtökulykkjuna,	 sem	
við	hann	er	kennd,	Costas	loop,	með	2	
blöndurum	 og	 sveifluvökum,	 sem	 hafa	
90°	fasamun.
Það	 getur	 verið	 misauðvelt	 að	 breyta	
ýmsum	tegundum	tækja,	alveg	eins	og	
jeppum.	Í	SDR,	Software	Defined	Radio	
heiminum	 fer	 í	 vöxt	 notkun	 Costas	
Loop	 viðtækja,	 sem	 hafa	 þennan	 90	
gráðu	 fasasnúning	 innbyggðan,	 þá	 er	
breytingin	 einungis	 fólgin	 í	 að	 fram-
lengja	Costas	Lykkjuna	út	í	loftnetin	og	
ljósvakann.

Alamouti
Fjölþætting	 (diversity)	 í	 radíósam-
skiptum	 er	 gömul	 aðferð	 til	 að	 auka	
árangur	 og	 áreiðanleika	 í	 radíófjar-
skiptum,	 og	 gengur	 út	 á	 að	 nota	 fleiri	
tíðnir,	 loftnet,	 staðsetningar,	 pólanir,	
kóðanir	 eða	 hvað	 annað,	 sem	 að	
gagni	 má	 koma.	 Þetta	 hefur	 verið	
gert	 í	 ýmsum	myndum,	 en	 frekar	 lítið	
stundað	 markvisst	 af	 radíóamatörum.	
Þótt	 við	 breytum	 ekki	 náttúruöflunum,	
og	 staðsetningu	 landsins,	 er	 spurning	
hvort	 nýting	 þessara	 hugmynda	 gæti	
ekki	hjálpað	eitthvað	upp	á	sakirnar	til	
betri	 árangurs	 hér	 beint	 undir	 norður-
ljósabeltinu.	 Íransk-bandaríski	 verk-
fræðingurinn	 Siavash	 Alamouti	 ritaði	
grein	árið	2002,	sem	var	metin	af	IEEE	
sem	 ein	 af	 57	 mikilvægustu	 greinum	
síðustu	50	ára.	Hún	fjallaði	um	hvernig	
auka	 mætti	 flutningsgetu	 tíðnisviðsins	
með	því	að	nota	mörg	loftnet	í	sendingu	
og	viðtöku.

MIMO, MISO, SIMO og SISO
Hugmyndin	að	nota	fleira	en	eitt	loftnet	í	
sendingu	og	eða	móttöku	hefur	gengið	í	
endurnýjun	lífdaga	á	undanförnum	árum	
undir	nöfnunum	MIMO,	MISO,	SIMO	og	
SISO,	eftir	því	hvort	notuð	eru	mörg	eða	
eitt	loftnet	í	móttöku	eða	sendingu:
http://en.wikipedia.org/wiki/MIMO
MIMO,	multiple	in,	multiple	out,
MISO,	multiple	in,	single	out
SIMO,	single	in	single	out,
SISO,	single	in,	single	out,

Einfaldast	finnst	mér	að	setja	þetta	allt	
undir	einn	hatt	og	kalla	það	MIMO,	ég	
held	að	flestir	geri	það.
Í	 einföldustu	 mynd	 getur	 þetta	 verið	
t.d.	 krosspóluð	 VHF	 greiða	 með	
láréttum	 og	 lóðréttum	 elementum,	
notuð	 til	 samskipta	 við	 aðra	 slíka,	 og	
geta	 þá	 í	 prinsippinu	 verið	 tvö	 sam-
bönd	 í	 gangi,	 annað	 á	 láréttu	 og	 hitt	
á	 lóðréttu	 elementunum,	 sem	 ekki	
trufla	hvort	 annað,	 svo	 fremi	að	engin	
blöndun	pólana	verði	 á	 leiðinni	 á	milli,	
sem	 sagt	 þýðir	 þetta	 tvöfalda	 nýtingu	
tíðnisviðsins,	 ekki	 slæmt	 það.	 Þessar	
tvær	 flutningsleiðir	má	 líka	 nota	 til	 að	
auka	öryggi	frekar	en	flutningsgetu	sam-
bandsins,	 mismunandi	 pólun	 breiðist	
mismunandi	 vel	 út	 í	 erfiðu	 umhverfi,	 í	
sumum	 tilvikum	 nær	 lóðrétt	 pólun	 og	
stundum	lárétt	pólun	betur	í	gegn,	með	
því	að	nota	báðar	eykst	öryggi	og	lang-
drægni.	
Ég	 minnist	 þess	 t.d.	 þegar	 ég	 var	 að	
reyna	 að	 ná	 hringpólaðri	 útsendingu	
RÚV	frá	Skálafelli	FM	handan	Snæfells-
jökuls,	 skildi	 ekkert	 í	 að	 lárétt	 greiða	
skilaði	 mjög	 lélegu	 og	 óáreiðanlegu	

merki,	fór	oft	niður	í	ekki	neitt	og	hvarf	
í	suðið.	Ég	komst	síðar	að	því,	að	þetta	
merki	sem	lagði	af	stað	hringpólað,	var	
orðið	 lóðrétt	 pólað	 handan	 Snæfells-
jökuls.	
Á	 lægri	böndunum	er	pólunin	flókin	og	
pólunarblöndun	það	mikil,	að	ekki	þýðir	
að	hafa	 tvö	sambönd	á	sömu	tíðni,	en	
hvort	 á	 sinni	 pólun,	 en	 að	 nota	 tvær	
pólanir	 öðrum	megin	 dregur	 líklega	 úr	
ógagnvirkni	 vegna	 Faraday	 snúnings,	
minnkar	 fadingar	 af	 þeim	 völdum	 og	
eykur	öryggi	sambandsins.	
MIMO-skyldar	 hugmyndir	 eru	 eitt,	 og	
af	mörgu	 öðru	 er	 að	 taka,	 sem	 skoða	
má	 í	 baráttunni	 við	 aðstæðurnar	 hér	 í	
norðurljósabeltinu,	bæta	kortlagningu	á	
því	radíóumhverfi	sem	við	erum	í,	ef	við	
söfnum	saman	hugmyndum	og	kynnum	
alla	mögulega	og	ómögulega	möguleika,	
getum	 við	 radíóamatörar	 hver	 og	 einn	
eða	 í	 sameiningu	 prófað	 okkur	 áfram	
með	 að	 kanna	 og	 kortleggja	 það	 sem	
aðstæður	leyfa	og	áhugi	er	fyrir,	hér	eru	
nokkur	dæmi	af	handahófi:

Segulbreiddargráða
Þegar	 TF6M	 leiðangursmenn	 til	 Kirkju-
bæjarklausturs	 sællar	minningar	 komu	
til	baka,	var	ekki	laust	við	að	mönnum	
þættu	 skilyrðin	 betri	 þar	 en	 í	 bænum,	
jafnvel	 eins	 og	 einu	 teppi	 eða	 svo	
væri	 svipt	 ofan	 af	 í	 austurátt,	 strax	
við	Kambabrún.	Þó	var	þetta	frekar	til-
finning,	en	eitthvað	sem	beint	var	hægt	
að	 fullyrða.	 Getur	 verið	 að	 á	 höfuð-
borgarsvæðinu	 séum	 við	 í	 einhverjum	
skilningi	 ‘lokuð’	 inni	 í	 fjallahringnum	
Akrafjall-Hengill-Lönguhlíðar.	 Fróðlegt	
væri	 að	 vita	 meira	 um	 möguleg	 áhrif	
fjallahringsins	 á	 DX	 á	 mismunandi	
böndum.

Segulbreiddargráða	(magnetic	latitude),	
frekar	 en	 landfræðileg	 breiddargráða,	
segir	 til	 um	 hversu	 sunnarlega	 við	
erum	 í	 radíóskilningi,	 því	 suðursegul-
póll	 jarðar	 norðarlega	 í	 Kanada,	 er	
miðja	 norðurljósabaugsins,	 en	 ekki	
möndulnorðurpóllinn.	 Forvitnilegt	 væri	
að	hafa	nákvæmari	kort	yfir	þetta,	sem	
menn	gætu	haft	til	hliðsjónar	við	ýmsar	
kringumstæður,	 svo	 sem	 staðarval,	
þegar	svo	ber	undir.	
Hitt	 er	 svo	 annað,	 að	 norður-
ljósabaugurinn	 er	 stundum	 langt	 fyrir	
sunnan	 landið,	 og	 e.t.v.	 gætu	 norð-
lægari	stöðvar	átt	aðra	möguleika	þegar	
svo	er.	Nú	höfum	við	aðgang	að	góðum	
upplýsingar	 um	 hvar	 baugurinn	 liggur	
hverju	sinni,	getum	tengt	það	K-tölu	og	
spáð	í	skilyrði	á	öllum	böndum	skv.	því,	
t.d.	á	hvaða	hátt	skilyrðin	breytast	eftir	
legu	baugsins.
TF3EA	 heitinn	 sagði	 á	 sínum	 tíma	 frá	
því,	 að	 hann	 hefði	 aldrei	 orðið	 var	 við	
norðurljósasambönd	 á	 2m	 bandinu,	
sem	 þó	 er	 algengt	 í	 nágrannalöndum	
okkar.	 Hann	 skýrði	 það	 með	 því	 að	
norðurljósbaugur	beint	fyrir	ofan	okkur,	
endurkastaði	 bylgjunum	 í	 geiminn.	 Ég	
hef	hinsvegar	heyrt	erlenda	amatöra	á	
ferðalagi	hér	segjast	hafa	heyrt	og	haft	
norðurljósasambönd,	svo	þetta	stangast	
kannski	 á,	 eða	 skýringin	 getur	 verið	 í	
víðari	 yfirferð	 erlendu	 amatöranna	 um	
landið.	 Þetta	 gætum	 við	 skoðað	 nú	
betur	en	áður	var	m.t.t.	legu	baugsins.
TF3AM	hefur	verið	í	forystu	um	athuganir	
á	 nothæfi	 mismunandi	 banda	 til	 sam-
skipta	 innanlands,	 með	 dyggri	 aðstoð	
TF3HRY,	eins	og	lesa	má	um	í	frábærum	
greinum	 TF3AM	 í	 CQ	 TF.	 TF3GW	 og	
TF3GS	 hafa	 líka	 lagt	 hér	 hönd	 á	 plóg.	
Forvitnilegt	 væri	 að	 skoða	 þetta	 enn	

betur	áfram,	einnig	m.t.t.	hringpólunar	
og	e.t.v	annarra	MIMO	möguleika.	

Suðnúllandi loftnet
Við	 TF3DX	minnumst	 oft	 TF3CJ,	 þegar	
hann	notaði	lítið	aukaloftnet	til	móttöku	
á	rafmagnstruflunum	í	næsta	nágrenni,	
og	notaði	svo	þessar	truflanir	til	að	núlla	
út	 truflanirnar	 í	 stóra	 netinu.	 Aðferðin	
er	enn	í	fullu	gildi,	og	hafa	birst	greinar	
og	teikningar	í	amatörblöðum	af	slíkum	
búnaði.	 Þetta	 er	 því	 enn	allrar	 athygli,	
skoðunar	 og	 endurbóta	 vert,	 ég	 tala	
nú	ekki	um,	ef	hægt	er	að	nota	hana	á	
lengra	að	komið	suð,	sem	ég	veit	ekki,	
en	þetta	ætti	að	ýta	undir	þróun	í	anda	
MIMO	 hugtaksins,	 á	 aðferðum	 við	 að	
fasa	 eða	 útfasa	 suð	 samtengd	 loftnet	
á	 sveigjanlegan	 hátt,	 annan	 en	 skipta	
bara	 á	 milli	 loftneta.	 Ein	 útfærslan,	
sem	vel	þekkt	er	á	lægri	böndunum	er	
að	nota	viðbótarloftnet	með	lægra	suði	
en	aðalnetið	 til	bættrar	hlustunar,	 sem	
gefur	 betri	möguleika	 á	 að	 heyra	 veik	
merki.		
Þannig	 mætti	 lengi	 halda	 áfram.	 Það	
sem	 félagið	 gæti	 t.d.	 gert,	 væri	 að	
halda	 úti	 og	 birta	 lista	 yfir	 óskalausnir	
á	vandamálum	og	viðfangsefnum,	sem	
hver	 og	 einn	 gæti	 sótt	 í	 út	 frá	 sínum	
áhuga	og	sérsviði.	Gefa	mætti	út	diplóm	
eða	verðlaun	fyrir	þetta,	eins	og	gert	er	
fyrir	 ‘loftkenndari’	afrek.	Efna	mætti	 til	
samvinnu	um	verkefni	þar	sem	það	ætti	
við,	 vekja	 athygli	 skóla	 og	 yfirvalda,	
sækja	 um	 styrki,	 jafnvel	 í	 vísinda-	 og	
tæknisjóð.

73	de	TF3KB

Páll B. Jónsson, TF8PB, með 

3,2 metra parabólu í aftur‑

dragi á jeppanum.  Þetta 

loftnet gæfi vafalaust nokkur 

dB úr handstöðinni sem Páll 

heldur á.

Hér	 á	 síðunni	 getur	 að	 líta	 tillögur	 að	
leikreglum	 og	 keppnistilhögun,	 en	 til-
gangur	VHF-leikanna	er	að	örva	áhuga	
og	 hæfni	 íslenskra	 radíóamatöra	 hvað	
varðar	 notkun	VHF-	 og	UHF-stöðva	 og	
eflingu	 fjarskipta	 frá	 þeim	 innanlands.	
Jafnframt	 er	 hugmyndin	 að	 leikarnir	
geti	verið	mönnum	til	nokkurrar	ánægju	
við	 sameiningu	 útivistar,	 ferðalaga	 og	
amatörradíós.
VHF-leikarnir	eru	alls	ekki	hreinræktaðir	
útileikar,	 og	 ekki	 fást	 færri	 stig	 fyrir	
heimastöðvar	 eða	 stöðvar	 tengdar	
rafveitu	 heldur	 en	 burðarstöðvar.	 Því	
er	engu	síðra	að	taka	þátt	úr	stöðvum	
í	 heimahúsum	 og	 sumarbústöðum,	
því	 fjallageitur	 með	 handstöðvar	 og	
ökumenn	 með	 bílstöðvar	 þurfa	 oftar	
en	 ekki	 almennileg	 loftnet	 á	 hinum	
endanum	til	að	ná	í	gegn.

REGLUR
1. ALMENNT
Öllum	 leyfishöfum	 er	 heimil	 þátttaka	 í	
TF-TF-samböndum.	Þátttaka	Íslendinga	
frá	útlöndum	og	sambönd	við	þá	frá	TF	
er	einnig	heimil,	en	stig	eru	reiknuð	með	
annarri	aðferð	en	gildir	um	TF-TF-sam-
bönd	(sjá	6.	kafla	um	stigagjöf).

2. TÍMASETNING
Keppnin	 fer	 fram	 fyrstu	 helgina	 í	 júlí,	
sem	er	ein	aðal-ferðahelgi	ársins	ásamt	
verzlunarmannahelginni	 (en	 þá	 eru	
einmitt	 haldnir	 TF-útileikarnir,	 einkum	
á	HF).	Hafa	má	sambönd	frá	kl.	06	að	
morgni	 föstudags	 til	 kl	 06	 að	 morgni	
mánudags,	en	sex	þriggja	klukkustunda	
löng	aðalþátttökutímabil	“níu	til	tólf”	eru	
alla	dagana	sem	hér	segir:

•	 föstudag	kl	0900-1200	og		
2100-2400

•	 laugardag	kl	0900-1200	og		
2100-2400

•	 sunnudag	kl	0900-1200	og		
2100-2400

Þó	 má	 hafa	 samband	 hvenær	 sem	 er	
innan	tímaramma	keppninnar	og	engin	
takmörk	eru	á	lengd	þátttökutíma	miðað	
við	höfð	QSO.

3. SAMBÖND
Heimilt	er	að	nota	hvers	kyns	hjálp	við	
að	koma	á	samböndum,	svo	sem	sked,	
samskipti	á	HF,	gegnum	endurvarpa	eða	
jafnvel	símleiðis!	Markmiðið	er	að	teygja	
tæknina	 eins	 langt	 og	 aðstæður	 leyfa,	
og	á	VHF	getur	gert	gæfumuninn	að	ná	
broti	um	fjallsegg	eða	speglun	af	fjalls-
hlíð,	sé	ekki	sjónlína	á	milli.	Eftirfarandi	
takmarkanir	gilda:
•	 Sex	 sambönd	 er	 hámarksfjöldi	

sambanda	 við	 sömu	 stöð	 á	 sama	
bandi.	 Séu	 fleiri	 en	 sex	 slík	 sam-
bönd	skráð	í	radíódagbók,	er	aðeins	
tekið	 tillit	 til	 sex	 stigahæstu	 sam-
bandanna.

•	 Samband	 við	 sömu	 stöð	 á	 sama	
bandi	telst	gilt	svo	fremi	að	a.m.k.	
sex	 klst.	 séu	 liðnar	 frá	 fyrra	 sam-
bandi.

•	 Einungis	 bein	 sambönd	 gilda	 til	
stiga,	en	ekki	sambönd	um	endur-
varpa	 með	 sendibúnaði	 (þ.e.	 að	
auðvitað	er	heimilt	að	nota	endur-
kast,	bylgjubrot	og	bylgjusvignun).

4. SKILABOÐ
Upplýsingar	sem	skipzt	er	á	eru:
•	 Kallmerki
•	 Staðsetning	í	gráðum	með	tveimur	

aukastöfum	 en	 án	 kommu,	 t.d.	
6413	/	2196	fyrir	64,13°N	/	21,96°V

•	 QSO	 númer,	 þ.e.	 raðnúmer	 sam-
bands

Samband	telst	þá	og	því	aðeins	 fullgilt	
að	báðar	stöðvar	hafi	náð	ofangreindum	
upplýsingum	rétt.

5. BÖND
Nota	má	öll	VHF	og	hærri	amatörbönd,	
sem	heimil	eru	skv.	reglugerð	og	leyfis-

bréfi	 þátttakenda.	 Ekki	 er	 leyfilegt	 að	
hafa	 svokölluð	 “crossband”-sambönd,	
þar	 sem	 stöð	 A	 er	 RX	 eða	 TX	 á	 öðru	
bandi	en	stöð	B,	þótt	“split	operation”	sé	
vissulega	heimiluð	innan	sama	bands.
1.	 6	 metrar	 -	 aðalkalltíðnir	 51.500	

og	 51.550	 MHz	 (50.500	 til	 vara,	
einkum	SSB/CW)

2.	 4	metrar	 -	 fyrir	 þá	 sem	 hafa	 við-
eigandi	 útbúnað	 og	 sérstakt	 leyfi	
PFS	til	útsendinga	á	70.000-70.200	
MHz

3.	 2	 metrar	 -	 aðalkalltíðnir	 144.500	
og	144.550	MHz	(144.300	til	vara,	
einkum	SSB/CW)

4.	 70	 cm	 -	 aðalkalltíðnir	 435.500	 og	
435.550	 MHz	 (433.300	 til	 vara,	
einkum	SSB/CW)

5.	 hærri	bönd
Sjá	 nánar	 um	 tíðni-,	 afl-	 og	mótunar-
heimildir	amatöra	á	síðunni	tíðnisvið

6. STIGAGJÖF
Útreikningur
Stig	eru	reiknuð	fyrir	viðskipti	við	stöð	
ef	fullgilt	QSO	næst	við	hana	skv.	skil-
greiningunni	 að	 framan	 (liður	 4).	
Reiknireglan	er:
•	 Fyrir	 sambönd	 innan	 TF	 er	

stigafjöldi	 reiknaður	 einvörðungu	
eftir	fjarlægð	milli	stöðva	í	km	í	öðru	
veldi.	 VHF-leikarnir	 eru	 því	 ekki	
kallsvæða-	 eða	 kallmerkjakeppni	
og	 engir	 eiginlegir	 margfaldarar	 í	
boði.

•	 Fyrir	sambönd	frá	TF	til	Íslendinga	
erlendis	eða	öfugt	(TF-DX	eða	DX-
TF)	reiknast	stig	samkvæmt	tíðninni	
í	 MHz	 öðru	 veldi	 (efri	 mörk	
bandsins)	sem	sambandið	var	á.

Þótt	 ekki	 sé	 um	 að	 ræða	 hefðbundna	
margfaldara,	má	segja	að	duldir	marg-
faldarar	felist	í	stigagjöfinni:
•	 Þar	 sem	 fjarlægð	 í	 kílómetrum	 í	

öðru	 veldi	 telur	 til	 stiga,	 er	 slíkt	
ígildi	svæðamargfaldara

•	 Nota	 má	 fleiri	 en	 eitt	 mode	 (FM,	
SSB,	CW,	PSK	o.s.frv.)	og	draga	að	
jafnaði	lengra	eftir	því	sem	merkið	
er	 bandmjórra,	 og	 er	 slíkt	 einnig	
ígildi	 margfaldara	 fyrir	 að	 höndla	
fleiri	modes	en	t.d.	aðeins	FM

guðMundur löve, tf3gl

TF VHF-leikarnir

TF	VHF-leikarnir	eru	hugarfóstur	áhugamanna	um	langdræg	VHF-fjarskipti,	en	draga	dám	
af	sambærilegum	leikum	sem	mikilla	vinsælda	njóta	í	Bretlandi,	Bandaríkjunum	og	víðar.	
VHF-leikarnir	eru	leikar	en	ekki	keppni,	þótt	stigafjöldi	geti	vissulega	verið	mælikvarði	á	
ástundun,	búnað,	útsjónarsemi	og	heppni!

[TF VHF‑leikarnir fara í fyrsta 
skipti fram helgina 6.‑8. júlí 
nk. og verða vonandi árviss og 
skemmtilegur viðburður fyrir 
radíóamatöra hérlendis.  Til við‑
bótar þessari grein má finna 
nánari upplýsingar og gögn um 
leikana á vef ÍRA: http://ira.is/
display/web/TF+VHF‑leikarnir. – 
Ritstjóri]

•	 Fyrir	 TF-DX-	 eða	 DX-TF-sambönd	
fást	 stig	 í	 hlutfalli	 við	 deyfingu	
bylgju	með	tíðni	(í	stað	fjarlægðar),	
sem	er	ígildi	fjarlægðarmargfaldara

Dæmi
Heyrzt	hefur	um	staði	þar	sem	ótrúleg	
sambönd	 hafa	 náðst:	 Frá	 Öxnadals-
heiði	til	Reykjavíkur	á	tali,	og	jafnvel	af	
Sprengisandi	í	bæinn	á	morsi.	Í	þessum	
tilfellum	 er	 líklegast	 um	 að	 ræða	
bylgjubrot	 yfir	 fleiri	 en	 einn	 sérlega	
heppilega	staðsetta	fjallstinda	á	leiðinni.	
Sjá	hér	að	neðan	nokkur	raunhæf	dæmi	
um	sambönd:

•	 Samband	úr	Reykjavík	út	á	Garðs-
skaga	 (36,9	 km)	 væri	 þannig:	
Frá	 6413	 /	 2193	 til	 6408	 /	 2268:	
36,9*36,9	=	1362	stig

•	 Frá	 sömu	 stöð	 í	 Reykjavík	 og	 allt	
til	Laugarvatns	(58,8	km,	gerlegt	á	
SSB	úr	bíl	við	góða	stöð	í	bænum):	
Frá	 6413	 /	 2193	 til	 6421	 /	 2073:	
58,5*58,5	=	3457	stig

•	 Frá	 stöð	 við	 Brjánslæk	 á	 Barða-
strönd	til	Reykjavíkur	(auðvelt	á	FM	
með	 bylgjubroti	 um	 Snæfellsnes-
fjallgarð,	161	km	leið):	Frá	6550	/	
2319	 til	 6413	 /	 2193:	161*161	=	
25921	stig

Það	er	til	mikils	að	vinna	að	ná	í	landa	
okkar	 í	 Skandinavíu	 á	 2	 metrum	 og	
öfugt.	 TF-leikar	 gætu	 jafnvel	 unnizt	 af	
DX-stöð	í	fyrsta	sinn!	Dæmi	um	stig	fyrir	
slík	sambönd:
•	 Frá	stöð	á	Íslandi	við	stöð	Íslendings	

erlendis	(eða	öfugt)	á	50.500	MHz:	
52*52	=	2704	stig

•	 Frá	 stöð	 á	 Íslandi	 við	 stöð	 Ís-
lendings	 erlendis	 (eða	 öfugt)	 á	
145.500	 MHz:	 146*146	 =	 21.316	
stig

Gangi	ykkur	vel!
73	–	Gummi,	TF3GL

Númer fundar: 6

Dags.:	3.11.	2011	kl.	17:30

Mættir:	 TF2JB,	 TF3G,	 TF3EE,	 TF3UA,	
TF3SG,	 TF3BJ	 kom	 síðar	 vegna	 mis-
skilnings,	 TF3CY	 kom	 síðar	 vegna	
barneigna	og	annarra	anna.	

1. Setning fundar og samþykkt til-
lögu að dagskrá.

Fundur	var	settur	kl.	17:33	og	tillaga	að	
dagskrá	samþykkt.

2. Fundargerð síðasta fundar (frá 
6.10.2011) lögð fram til sam-
þykktar.

Fundargerðin	var	samþykkt	samhljóða.

3. Innkomin erindi.

a)	11.10.2011.	Erindi	TF3CY	til	stjórnar.	
Áhugahópur	 um	 „veik	 samskipti“	 á	
HF+VHF.	

TF3CY	 bar	 fram	 málið.	 Þeir	 vilja	
m.a.verða	virkir	á	meteoscatter.	Stjórn	
samþykkti	 stofnun	 þessa	 hóps	 sam-
hljóða.	Hópnum	verður	látin	í	té	aðstaða	
í	hinu	nýja	herbergi	ef	hann	vill.	Frestað	
að	 fjalla	 um	 notkun	 kallmerkja	 hjá	
þessum	hópi.

b)	19.10.2011.	Erindi	TF3WO.

Erindi	 TF3WO	 frestað	 enda	 hafði	 hann	
ekki	 fylgt	 því	 eftir	 með	 lýsingu	 á	 Sky	
Command	kerfinu.

c)	26.10.2011.	Ný	QRG	fyrir	TF8SDR.

Málalokum	 fagnað	 sem	 felast	 í	 því	 að	
TF8SDR	verður	rekin	á	145.550	kHz.

4. Stofnun „EMC“ nefndar Í.R.A.

Samþykkt	 að	 TF3UA	 verði	 formaður	
EMC-nefndarinnar	 og	 velji	 sér	 tvo	
valinkunna	 amatöra	 til	 samstarfs	 í	
nefndinni.

a)	ICNIRPcalc	forrit	IARU	Svæðis	1	sem	

reiknar	geislun	frá	loftnetum	og	öryggis-
mörk.

TF3UA	hefur	kynnt	sér	 forritið	og	 telur	
að	það	verði	til	að	auðvelda	amatörum	
útreikninga	 á	 geislun	 frá	 loftnetum	
þeirra.	

5. Flóamarkaður Í.R.A. 16. október; 
skýrsla gjaldkera.

Tekjur	 voru	 37	 þúsund	 en	 39	 þús.	 í	
fyrra.	 Í	 sjóði	 eru	 nú	 460	 þús.	 og	 inn-
heimst	hafa	77,7%.

6. Frumvarp innanríkisráðherra 
að fjarskiptaáætlun 2011-2014 og 
2011-2022 (langtímaáætlun).

TF3UA	 lýsti	 kynningarfundinum	 sem	
haldinn	 var	 á	 vegum	 innanríkisráðu-
neytisins	og	Skýrslutæknifélags	Íslands.	
Formanni	 og	 ritara	 var	 falið	 að	 skoða	
málið	 nánar	með	 tilliti	 til	 hugsanlegrar	
umsagnar	félagsins	til	ráðherra.

7. Samskipti við PFS vegna WRC-
2012.

Í	 samræðum	 formanns	 við	 Hörð	 hjá	
PFS	 kom	 fram	 að	 tillaga	 verði	 uppi	 á	
WRC-2012	 (World	 Radio	 Congress)	
um	 að	 tíðnisvið	 á	 600	 m	 verði	 opnað	
amatörum.	 ÍRA	 styður	 að	 Ísland	 kjósi	
með	þessari	tillögu	ef	hún	kemst	á	dag-
skrá	 á	 ráðstefnunni.	 Þessi	 stuðningur	
ÍRA	er	PFS	ljós.

8. Húsnæðisaðstaða félagsins við 
Skeljanes.

a)	 Bætt	 aðstaða	 fyrir	 QSLstjóra	 í	
kjallara.

Keypt	var	borð		á	útsölu	í	IKEA	svo	að	nú	
er	aðstaða	QSL-stjóra	viðunandi.Gunnar	
Svanur	Hjálmarsson,	TF3FIN	er	áhuga-
samur	um	að	starfa	með	QSL-stjóra	og	
fagnar	stjórn	áhuga	hans.

b)	Tiltekt	í	kjallara.	

Þeir	 TF2JB,	 TF3G	 og	 TF3CY	 tóku	 til	
í	 kjallaranum	 og	 er	 nú	mun	 rýmra	 og	
fegurra	 um	 að	 lítast.	 Eru	 þeim	 færðar	
bestu	þakkir	fyrir	dugnaðinn.	

c)	Skipti	á	herbergjum	á	2.	hæð.

Oddur	 er	 tilbúinn	 að	 láta	 okkur	 í	 té	
stærra	 herbergi	 í	 skiptum	 fyrir	minna.	

Eru	 honum	 færðar	 bestu	 þakkir.	 Málið	
var	samþykkt	samhljóða.

9. Félagsstöðin.

Staða	 rótormála,	 boltar	 í	 turn	 undir	
SteppIR	3E	loftneti	félagsins,	GlobalSET	
neyðarfjarskiptaæfing,	 uppfærsla	 upp-
lýsinga	um	kallmerki	félagsstöðvarinnar	
á	QRZ.com	og	LoTW.

Snúðurinn	er	óskemmdur	og	viðgerður.	
Nú	líður	ekki	á	löngu	þar	til	hann	verður	
settur	 upp.	 Stöðvarstjóra	 eru	 færðar	
bestu	 þakkir	 fyrir	mikið	 starf	 hans	 við	
viðgerð	snúðsins.	Gjaldkeri	hefur	keypt	
nýja	bolta	til	að	endurnýja	þá	sem	eru	
fyrir	en	marga	bolta	vantar	í	samskeyti.	
TF3JA	 sagði	 formanni	 og	 stöðvarstjóra	
frá	 neyðarfjarskiptaæfingu	 þ.	 12.	 nóv.	
nk.	Umræður	urðu	um	neyðarfjarskiptin	
og	 hvað	 við	 amatörar	 gætum	 boðið	
fram.	Stefnumörkunar	er	þörf	og	lagt	er	
til	að	stjórn	fundi	með	TF3JA	um	þetta	
mál	sérstaklega.

Uppfærsla	kallmerkja	félagsstöðvarinnar	
á	 QRZ.com	 og	 logbook	 of	 the	 world:	
TF3IRA,	TF3HQ	og	TF3W	hafa	verið	sett	
þar	inn.	Loggar	stöðvarinnar	hafa	verið	
settir	 inn	 og	 hefur	 TF3AO	 sett	 þá	 inn.	
Hann	er	tilbúinn	til	að	halda	því	áfram.	

10. Tillaga um útgjöld úr félags-
sjóði.

Heimild	til	kaupa	á	Yaesu	G-5400B	sam-
byggðum	rótor.

TF3BJ	 er	 tilbúinn	 að	 selja	 félaginu	
snúðinn	 en	 hann	 kostar	 um	 800	 USD	
nýr	 í	 USA	 og	 um	 120	 þús.	 kominn	 til	
Íslands.	 Félagið	 hefur	 haft	 snúð	 TF3BJ	
í	 láni	 s.l.	 tvö	 ár	 og	 er	 TF3BJ	 tilbúinn	
að	selja	hann	félaginu	 fyrir	kr.	50	þús.	
miðað	við	að	viðskipti	hans	á	nýlegum	
flóamarkaði	 verði	 þar	 með	 uppgerð,	
þ.e.	21	þús.	Bókhaldslegt	innkaupsverð	
er	 þannig	 71	 þús.	 Þetta	 rausnarlega	
tilboð	var	samþykkt	samhljóða.

11. Fjarskiptastafnið við Suðurgötu 
flytur.

Ritara	falinn	undirbúningur	málsins.

12. Önnur mál.

Gjafir	sem	félaginu	hafa	borist	nýlega:

Fundargerðir 
stjórnar 

Í.R.A.

-	19“	Dell	LCD	borðskjár;	10.	október;	
TF3G.

-	PC	tölvur,	XPC	Prime	Shuttle	(2	stk.);	
13.	og	22.	október;	TF3CY.

-	Radíóíhlutir	og	tæki	(2	jeppakerrur);	
27.	og	28.	október;	TF3WS.

Gefendum	 eru	 færðar	 innilegar	 þakkir	
fyrir.	 VHF	 sendar	 með	 cavity	 síum	
eru	 meðal	 þess	 efnis	 sem	 gefið	 var,	
spennubreytar,	aflmagnarar	og	fleira.

13. Dagsetning og tímasetning 
næsta stjórnarfundar.

Verður	ákveðin	síðar

14. Fundarslit.

Fundi	slitið	kl.	19:10.

Sæmundur	E.	Þorsteinsson,	TF3UA

Ritari	ÍRA	

Númer fundar: 7

Dags.:	8.12.	2011	kl.	17:30

Mættir:	 TF2JB,	 TF3G,	 TF3EE,	 TF3BJ,	
TF3UA.	 TF3SG	 og	 TF3CY	 komust	 ekki	
vegna	vinnu.	Sérstakur	gestur	fundarins	
var	 TF3JA,	 Jón	 Þóroddur	 Jónsson	 sem	
sat	 fundinn	 til	 að	 fjalla	um	neyðarfjar-
skipti.

1. Setning fundar og samþykkt til-
lögu að dagskrá

Fundur	var	settur	kl.	17:35	og	tillaga	að	
dagskrá	samþykkt.

2. Fundargerð síðasta fundar (frá 
3.11.2011) lögð fram til samþykktar

Spurning	kom	fram	við	11.	lið,	um	Fjar-
skiptasafnið.	 Frá	 því	 er	 að	 greina	 að	
ritari	athugaði	málið	og	fann	út	að	Fjar-
skiptasafninu	var	lokað	árið	2010	og	er	
nú	 allt	 í	 kössum.	 Hugsanleg	 heimsókn	
ÍRA-manna	 kom	 því	 aldrei	 til	 greina.	
Safnið	 verður	 flutt	 að	 Skógum	 undir	
Eyjafjöllum.	 Fundargerðin	 var	 að	 öðru	
leyti	samþykkt	samhljóða.

3. Innkomin erindi

a)	 10.11.2011.	 Erindi	 frá	 PFS.	 Varðar	
umsögn	um	hugsanlegt	nýtt	600m	band	
í	WRC	2012.		Jákvæð	umsögn	formanns	
til	 PFS	 staðfest.	 Fundurinn	 fagnaði	
þessu	máli	mjög.	

b)	 15.11.2011.	 CD	 diskur	 frá	 TF5B.	
CQ	TF	og	 fréttabréf	 (frá	upphafi),	 árs-
skýrslur,	ársreikningar	o.fl.	félagsgögn.	

TF5B	 færðar	 innilegar	 þakkir	 fyrir	 CD-
diskinn	og	alla	þá	vinnu	sem	að	bak	býr.	
Umræður	spunnust	um	málefni	CQTF	og	
útsendingu	blaðsins	á	rafrænu	formi	til	
félagsmanna.	 Var	 ritara	 falið	 að	 ræða	
við	ritstjóra	um	málefnið.	

c)	 23.11.2011.	 Erindi	 frá	 TF3ARI;	 boð	
um	gervihnattadisk	að	gjöf	til	félagsins.	

TF3ARI	býður	félaginu	að	þiggja	að	gjöf	
annan	tveggja	diska,	3,2	m	eða	4,5	m.	
Spurningar	vöknuðu	um	kostnað	við	að	

þiggja	gjöfina,	hvort	sækja	þyrfti	diskinn	
til	Keflavíkur	og	með	hvaða	hætti	hann	
yrði	 fluttur.	 Jafnframt	 spurningar	 um	
það	hvort	hægt	sé	að	mynda	áhugahóp	í	
félaginu	um	uppsetningu	og	starfrækslu	
slíks	 loftnets.	 Samþykkt	 var	 að	 leita	
svara	við	þessum	spurningum	og	óska	
þess	að	bíða	með	ákvörðun.	TF3ARI	eru	
færðar	bestu	þakkir	 fyrir	góðan	hug	til	
félagsins.	

d)	29.11.2011.	Erindi	um	sameiginlegan	
sýningarbás	 Norðurlandafélaganna	 á	
Ham	Radio	2012.	

Einhugur	 var	 um	 þá	 afstöðu	 að	 sýna	
samstöðu	með	hinum	Norðurlöndunum	
og	 láta	 ÍRA	 sjást	 á	 básnum.	 Þessu	
mega	 þó	 ekki	 fylgja	 nein	 útgjöld	 sem	
skipta	 máli,	 t.d.	 verður	 ekki	 sendur	
maður	á	sýninguna	á	kostnað	félagsins	
og	 kostnaði	 við	 kynningarefni	 haldið	 í	
lágmarki.	 E.t.v.	 gætu	 félagsmenn	 sem	
sækja	Ham	Radio	sinnt	básnum	lítillega	
ásamt	öðrum	hugðarefnum.	

e)	 01.12.2011.	 Erindi	 frá	 TF3GB	 er	
varðar	tilmæli	ESB	nr.	2004/108/EC.

Stjórnarmenn	 kynni	 sér	 málefnið	 og	
fjalli	um	efnið	síðar.	

f)	06.12.2011	Erindi	frá	PFS	um	umsókn	
TF4M	um	tímabundið	aukið	afl	á	160	m.

Samþykkt	 að	mæla	með	 umsókninni	 í	
ljósi	sérstakra	aðstæðna	TF4M	í	Otradal.	

g)	7.12.2011.	Erindi	 frá	TF3ARI	um	að	
fá	 að	 samtengja	 VHF	 endurvarpana	 á	
Hótel	Sögu	og	á	Akureyri.	

Erindið	var	samþykkt	samhljóða.

4. Skipun EMC-nefndar ÍRA

Samþykkt	tillaga	TF3UA	um	að	í	nefnd-
inni	 verði	 ásamt	 honum	 þeir	 TF3Y	 og	
TF3G.	.

5. Stofnun embættis húsvarðar

Menn	voru	á	því	að	slíkt	embætti	myndi	
styðja	starfsemina	vel.	Formaður	vinnur	
áfram	að	málinu.	

6. Húsnæðismál

Flutningurinn	 milli	 herbergja	 kostaði	
tæpar	20	þ.kr.	Almenn	ánægja	er	meðal	
þeirra	 félagsmanna	 sem	 hafa	 tjáð	 sig	
um	flutninginn.	

7. Staða félagssjóðs

Nú	eru	í	sjóði	333	þ.kr.	og	eru	alls	165	
félagar	skuldlausir.	

8. Staða endurvarpans TF1RPB

Þessi	 endurvarpi	 er	 í	 Bláfjöllum.	 Hann	
verður	settur	upp	í	nýju	húsi	og	loftnetið	
í	 nýjan	 staur.	 Loftnetið	 er	 talið	 vera	 í	
lagi.	

9. Staða félagsstöðvarinnar

Þessum	 lið	 frestað	 vegna	 fjarveru	
stöðvarstjóra.

10. Aðalfundur 2012

Samþykkt	 samhljóða	 að	 efna	 til	 aðal-
fundar	 laugardaginn	 19.	 maí	 2012.	
Einnig	 samþykkt	 að	 óska	 eftir	 því	 að	
hafa	hann	í	Yale-sal	Hótels	Sögu.	

11. Námskeið til amatörprófs

Umræður	 urðu	 um	 námsefnið	 og	 voru	
menn	 einróma	 um	 þá	 skoðun	 að	 upp-
færa	 þyrfti	 námsefnið.	 Skólastjóra	 líst	
vel	á	námsefni	sem	S-Afríska	amatöra-
félagið	 SARL	 hefur	 gefið	 út.	 Formanni	
falið	 að	 ræða	 við	 formann	 prófnefndar	
um	 hið	 nýja	 námsefni	 og	 í	 framhaldi	
óska	 eftir	 leyfi	 frá	 SARL	 um	 að	 nota	
námsefnið	 lítist	 prófnefndarformanni	
vel	 á.	 Stefnt	 skal	 að	 fundi	 stjórnar	 og	
prófnefndar	 sem	 fyrst.	 Námskeið	 þarf	
að	byrja	í	janúar	ef	vel	á	að	vera.	Rætt	
um	fornámskeið	fyrir	þá	sem	þurfa	upp-
rifjun	á	grunnatriðum	í	reikningi	og	fleiri	
greinum	sem	þarf	að	standa	skil	á	til	að	
standast	amatörprófið.	

12. Vetrardagskrá febrúar – apríl 
2012

Unnið	er	að	dagskránni	og	miðar	þeirri	
vinnu	vel	fram	á	við.	Margir	spennandi	
fyrirlestrar	eru	í	bígerð.

13. Tillaga um útgjöld úr félagssjóði

Samþykkt	var	að	kaupa	IKEA	bókaskáp,	
Nova	Tracking	hugbúnað	og	 bækur	 frá	
ARRL	 fyrir	 EMC-nefndina.	 Samtals	 eru	
þetta	um	40	þ.kr.	

14. Neyðarfjarskipti

Liðnum	þurfti	því	miður	að	fresta	vegna	
þess	 að	 TF3JA	 þurfti	 að	 fara	 af	 fundi	
vegna	annarra	skyldna.	

15. Önnur mál

TF3G	 gaf	 félaginu	 límmiðaprentara	 af	
gerðinni	 Dymo	 EL-60	 og	 eru	 honum	
færðar	bestu	þakkir.	TF3BJ	varpaði	fram	
þeirri	hugmynd	að	setja	upp	 tengingar	
frá	efri	hæð	niður	 í	 fundarrýmið.	Þetta	
yrði	 annars	 vegar	CAT-5	 tenging	 til	 að	
setja	upp	WiFi	samband	í	fundarrýminu	
og	einnig	kóaxtenging	svo	hægt	væri	að	
tengja	tæki	við	loftnet	sem	oft	kæmi	sér	
vel	þegar	umræður	eiga	sér	stað.	

Fundi	slitið	kl.	20:01

Sæmundur	E.	Þorsteinsson,	TF3UA

Ritari	ÍRA	

Númer fundar: 8

Dags.:	17.02.	2012	kl.	17:30

Mættir:	 TF2JB,TF3BJ,	 TF3SG,	 TF3CY,	
TF3G,	TF3UA	og	TF3EE.	Sérstakir	gestir	
voru	 Jón	 Þóroddur	 Jónsson,	 TF3JA	 og	
Sigurður	S.	Óskarsson,TF3WIN.

1.  Fundur settur	kl.	17:41,	tillaga	að	
dagskrá	samþykkt	samhljóða.

2.  Fundargerð síðasta fundar	 (frá	
8.12.2011)	lögð	fram	til	samþykktar.

TF3CY	 spurði	 hvort	 ekki	 ætti	 að	 bóka	
hvernig	atkvæði	um	málefni	falla.	TF3SG	
óskaði	 þess	 að	 koma	 á	 framfæri	 sinni	
skoðun	á	 lið	 3	 f)	 	 um	ósk	TF4M	 til	 að	
fá	aukið	afl	tímabundið	á	160	m.	TF3SG	
telur	eðlilegt	að	allir	radíóamatörar	eigi	
að	halda	sig	við	þær	aflheimildir	sem	hér	
á	 Íslandi	 gilda.	 TF3SG	 var	 viðstaddur	
seinasta	fund,	en	ranglega	kemur	fram	
í	fundargerðinni	að	hann	hafi	verið	fjar-
verandi.	 Ritari	 bað	 TF3SG	 afsökunar	 á	

rangri	bókun	um	veru	hans	á	fundinum.	

3.  Mótun neyðarfjarskiptastefnu.

Formaður	 las	 upp	 erindisbréf	 neyðar-
fjarskiptastjóra.	 Þar	 kom	 fram	 að	 ÍRA	
telur	 starfsemi	 á	 sviði	 neyðarfjar-
skipta	mikilvæga	 og	 þarf	 að	 efla	 hana	
verulega.	 Formaður	 rakti	 starfsemi	 á	
sviði	neyðarfjarskipta	sem	staðið	hefur	
verið	 að	 undanfarið,	m.a.	 nýleg	 erindi	
neyðarfjarskiptastjóra	 ÍRA	 og	 fulltrúa	
almannavarnadeildar	 RLR	 á	 vettvangi	
félagsins,	 GlobalSET	 þátttöku,	 erindi	
neyðarfjarskiptastjóra	á	aðalfundi	2011	
og	skrif	hans	í	CQ-TF.	

TF3JA	 tók	 þá	 til	máls	 og	mælti:	 Sam-
bandi	hefur	verið	haldið	við	neyðarfjar-
skiptastjóra	 IARU	 svæðis	 1,	 virkni	 og	
vægi	 þessa	 þáttar	 í	 starfsemi	 amatöra	
er	að	aukast.	Þetta	er	annar	af	tveimur	
megin	 þáttum	 í	 rökum	 fyrir	 því	 að	
amatörar	 hafi	þau	 sérréttindi	 sem	þeir	
njóta.	Aðstæður	til	undirbúnings	neyðar	
hafa	 gerbreyst	 á	 seinustu	 10	 árum	
og	 mikið	 batnað.	 Sumir	 líta	 svo	 á	 að	
aðkoma	amatöra	sé	í	samkeppni	við	það	
neyðarfjarskiptakerfi	sem	upp	er	komið.	
Þetta	 er	 misskilningur.	 Nauðsynlegt	
er	 að	 láta	 aðila	 í	 neyðarþjónustu	 vita	
um	 getu	 amatöra	 og	 að	 þeir	 séu	með	
í	 myndinni	 þegar	 neyðarfjarskipti	 eru	
annars	 vegar.	 Sumir	 sem	 starfa	 að	
neyðarmálum	 hafa	 ekki	 trú	 á	 því	 að	
amatörar	 geti	 lagt	 nokkuð	 af	 mörkum	
varðandi	neyðarfjarskipti.	

TF3WIN	 þakkaði	 fyrir	 boðið	 á	 fundinn.	
Hann	 sagðist	 lengi	 hafa	 haft	 áhuga	 á	
efninu.	Hann	sagði	best	að	hafa	hlutina	
einfalda.	 Áhugi	 á	 amatör	 radíó	 hafi	
minnkað	 eftir	 að	 kalda	 stríðinu	 lauk.	
Hann	 sagði	 að	 félagið	 ætti	 að	 óska	
eftir	 því	 að	 fá	 áheyrnarfulltrúa	 hjá	
Almannavörnum.	

TF3CY	sagði	amatöra	í	BNA	hafa	staðið	
sig	vel	þegar	 fellibylurinn	Katrina	gekk	
yfir.	Hann	taldi	íslenska	amatöra	ekkert	
hafa	að	bjóða	og	spurði	hvort	t.d.	ein-
hverjir	 amatörar	 hefðu	 varaafl	 heima	
hjá	 sér.	 TF3BJ	 taldi	 málið	 áhugavert,	
hann	 nefndi	 að	 	 ÍRA	 gæti	 aðstoðað	
við	 fræðslu	 t.d.	 fyrir	 Landsbjörg,	 tekið	
þátt	 í	æfingum	þar	sem	talstöðvar	eru	
notaðar.	Hve	margir	eiga	tilbúinn	búnað	
í	 tösku?	 	 Útileikarnir	 og	 vitahelgin	 eru	
góðir	 vettvangar	 til	 æfinga	 á	 þessu	
sviði.	 Mætti	 koma	 á	 atburðum	 þar	
sem	samband	er	haft	við	aðila	eins	og	
Landsbjörg.	Þetta	verður	aldrei	stórt	hjá	
okkur	nema	að	búa	til	áhuga	hjá	flokki	
manna.	TF3SG	tók	undir	það	sjónarmið	
að	 neyðarfjarskipti	 og	 tilveruréttur	
amatöra	tengist.	Neyðarfjarskiptastjórn	
DARC	 er	 að	 skipuleggja	 sig	 á	 ný	 eftir	
að	kalda	stríðinu	 lauk.	Þeir	eru	komnir	
lengra	 en	 við	 og	 hafa	 gefið	 út	 magn	
efnis	sem	er	aðgengilegt,	 t.d.	að	 tengi	
séu	samhæfð	milli	manna.	TF3UA	sagði	
að	þekking	á	radíói	væri	mikil	innan	ÍRA	
og	e.t.v.	hefði	ÍRA	af	miklu	að	miðla	til	
aðila	í	neyðarþjónustu.	TF3EE	benti	á	að	
amatörar	eru	fastir	á	amatöraböndunum	
og	ná	ekki	út	fyrir	þau.	

TF3JA	 sagði	 að	 hægt	 væri	 að	 ræða	

málið	 í	 allt	 kvöld.	 Fyrsta	 skrefið	 væri	
að	 koma	 okkur	 á	 framfæri.	 TF3WIN	
sagði	 okkur	 hafa	margt	 fram	 að	 færa,	
móttöku	gervitunglamynda	fyrir	Veður-
stofuna,	 samband	 við	 útlönd	 og	 innan	
lands.	 Samþykkt	 var	 að	 setja	 upp	
starfshóp	 þar	 sem	 þetta	 málefni	 verði	
rætt	 og	 stefna	 félagsins	 mótuð	 gagn-
vart	 neyðarfjarskiptum.	 TF3CY	 nefndi	
að	 við	 gætum	 spurt;	 hvað	 viljum	 við	
bjóða?	 TF3BJ	 nefndi	 að	 skrá	 skyldi	
bjargirnar	 (e.	 resources).	 Einnig	 snýst	
þetta	nokkuð	um	tengsl	og	tengslanet,	
hver	eru	 tengsl	okkar	 inn	 í	 Landsbjörg	
eða	Almannavarnir?		Formaður	þakkaði	
gestum	fyrir	komuna	og	góðar	og	gagn-
legar	umræður.	

Voru	nú	opnuð	páskaegg	fundarins	í	til-
efni	nýs	amatörbands	á	600	metrum	og	
fengu	fundarmenn	eftirtalda	málshætti:

TF3SG: Fullreynt í fjórða sinn. Sæll er 
sá sem annars böl bætir.

TF3JA: Kapp er best með forsjá

T3WIN: Gæfa fylgir góðri nennu.

TF3CY: Lifir eyk þótt laufið fjúki.

TF3UA: Flest allt sem fer í kaf flýtur 
upp um síðir

TF3EE: Betra er að biðja en að stela

TF3BJ: Sá skal vægja sem vitið hefur 
meira.

TF2JB: Engu spillir hægðin

TF3G: Þeim skal úr garði fylgja sem 
maður vill að aftur komi. 

4.  Innkomin erindi.

a.	TF3SNN,	11.12.2011;	varðar	ósk	um	
að	 félagatal	 verði	 aðeins	 opið	 félags-
mönnum	til	aflestrar.

TF3BJ	 var	 ekki	 hrifinn	 af	 þessari	 til-
lögu.	TF3CY	sagði	ekkert	að	því	að	hafa	
listann	 opinn	 en	 netföng	ættu	 að	 vera	
falin.	 Tæknilega	 er	 vandalaust	 að	 hafa	
félagatalið	 lokað.	 TF3UA	 lýsti	 sig	 sam-
mála	 tillögunni.	 TF3G	 var	 á	 móti	 til-
lögunni.	TF3EE	vill	hafa	kallmerkjalista,	
frekar	 en	 félagalista.	 Samþykkt	 að	
kanna	hvort	hafa	megi	listann	opinberan	
eða	 ekki.	 Ritara	 falið	 að	 leita	 svara	
Persónuverndar.	

b.	TF3AM,	15.1.2012;	varðar	tilnefningu	
TF3CW	og	TF3DX	 til	CQ	Magazine	 „DX	
Hall	of	Fame“.

Samþykkt	 að	 beina	 málinu	 til	 TF3AM	
og	 óska	 eftir	 því	 að	 hann	 taki	 saman	
greinargerð	 fyrir	 DX	Hall	 of	 Fame,	 um	
TF3CW	sem	virðist	uppfylla	skilyrði	um	
að	komast	í	þann	hóp.

c.	 TF3CY,	 17.1.2012;	 varðar	 m.a.	 ósk	
um	not	á	kallmerkinu	TF3CY	í	kallsvæði	
TF1	í	tilgreindum	keppnum.

Umsókn	TF3CY	er	í	þremur	liðum:

1.	 Sótt	 er	 um	 hámarks	 afl	 sem	 leyft	
er	 í	 keppnunum,	 1500W	 RF	 PEP	
útgangsafl	 frá	 síðasta	 mögnunar-
stigi.

2.	 Sótt	 er	 um	 heimild	 á	 1850-1900	
khz	á	fullu	afli	í	þessum	keppnum.

3.	 Sótt	 er	 um	 að	 undirritaðum	 verði	
leyft	 að	 nota	 útgefið	 kallmerki	
TF3CY	 án	 allra	 forskeyta	 eða	 við-
skeyta	frá	þessari	staðsetningu.

Liðir	1	og	2	eru	sjálfvirkir	og	þarfnast	ekki	
frekari	umfjöllunar.	Varðandi	lið	3	óskar	
TF3CY	eftir	að	nota	TF3CY	í	sumarhúsi	á	
TF1	svæðinu.	Um	þetta	urðu	umræður	
um	kallmerkjaskiptinguna	og	uppbygg-
ingu	íslenskra	kallmerkja.	TF3CY	varaði	
við	 því	 að	 þetta	 mál	 væri	 fordæmis-
gefandi.	TF3CY	 taldi	 að	erlendis	 tíðkist	
ekki	 að	 menn	 hafi	 mörg	 kallmerki	 og	
yrði	að	líta	á	TF3CY	og	TF2CY	sem	mis-
munandi	kallmerki.	Formaður	benti	á	að	
í	sumum	löndum	hafi	menn	mörg	kall-
merki	 og	 að	 í	 sumum	 keppnum	 gæti	
samband	 við	 t.d.	 TF1	 gefið	 mun	 fleiri	
punkta	 en	 t.d.	 samband	 við	 TF3.	 Því	
fæli	 málaleitan	 TF3CY	 í	 sér	 skerðingu	
á	 möguleikum	 íslenskra	 amatöra	 í	
keppnum.	Urðu	nokkuð	heitar	umræður	
um	málið	 sem	 lauk	með	því	 að	TF3CY	
dróg	tillögu	sína	til	baka.

d.	 TF2WIN,	 20.1.2012;	 varðar	 áhuga	
á	 aðkomu	 að	 mótun	 fjarskiptastefnu	
Í.R.A.

Erindið	er	hér	með	skráð	(en	var	tekið	til	
umfjöllunar	undir	dagskrárlið	3).	

e.	 TF3GL,	 8.2.2012;	 varðar	 ósk	 um	
aðkomu	 félagsins	 að	 uppfærslu	 VHF	
endurvarpa	á	Skálafelli.

TF3GL	óskar	eftir	því	að	stjórn	hlutist	til	
um	uppfærslu	á	endurvarpa	á	Skálafelli.	
Eigendafélag	Péturs	á	núverandi	endur-
varpa.	 Formaður	 hefur	 lauslega	 rætt	
málið	 við	 TF3JA	 sem	 tók	 vel	 í	 málið.	
Félagsmaður	 vill	 gefa	 nýjan	 endur-
varpa	með	 öllu.	 Formaður	 ræðir	málið	
betur	 við	 TF3JA	og	þeir	 ákveða	nánari	
útfærslu	þess.	

5.  CQ TF, 1. tbl. 2012.

CQ	TF	er	komið	út	og	færir	stjórn	TF3KX	
bestu	þakkir	fyrir	frábært	starf.

6.  Félagssjóður (TF3G).

39	árgjöld	eru	ógreidd,	81%	hafa	greitt.	
239	þús.	kr.	eru	í	sjóði.

7.  „EMC“ nefnd 

Farið	 yfir	 fundargerð	 nefndarinnar	 frá	
30.12.	 2011.	 TF3BJ	 lagði	 til	 breytingu	
við	 tillögu	 TF3UA	 um	 lagabókstaf	 fyrir	
nefndina,	 og	 lýstu	 aðrir	 stjórnarmenn	
sig	 sátta	 við	 breytingu	 TFBJ.	 Eftir	
breytinguna	 hljómar	 tillagan	 á	 eftir-
farandi	hátt.	

EMC‑nefnd

24.	gr.

Hlutverk	 EMC-nefndar	 félagsins	 er	 að:	
(1)	 Vera	 félagsmönnum	 til	 aðstoðar	
um	 EMC	 málefni,	 þ.á	 m.	 truflanir.	 (2)	
Fjalla	um	EMC	mál	 fyrir	hönd	félagsins	
sem	geta	komið	frá	Póst-	og	fjarskipta-
stofnun,	 IARU	 eða	 öðrum.	 (3)	 Starfa	
með	 yfirvöldum	 að	 úrlausn	 EMC	 mála	
sem	tengjast	 radíóamatörum,	óski	þau	
slíks	 samstarfs.	 (4)	 Stuðla	 að	 fræðslu	
félagsmanna	 um	 EMC.	 Í	 EMC-nefnd	
sitja	þrír	menn	skipaðir	af	stjórn.	Til	að	

stuðla	 að	 festu	 í	 störfum	 nefndarinnar	
skal	 skipta	 út	 einum	 manni	 á	 ári	 hið	
mesta.	Nefndin	velur	sér	formann.	For-
maður	nefndarinnar	skal	gera	grein	fyrir	
starfi	nefndarinnar	í	ársskýrslu	ÍRA	eða	
á	aðalfundi.	

8.  Félagsstöðin (TF3CY).

TF3CY	 óskar	 eftir	 að	 hætta	 sem	
stöðvarstjóri.	 Hann	 óskar	 eftir	 því	 að	
annar	 verði	 fundinn	 því	 hann	 telur	 sig	
ekki	hafa	tíma	til	að	sinna	stöðinni	sem	
skyldi.	 Samþykkt	 að	 óska	 eftir	 því	 við	
TF3CY	 að	 sinna	 embættinu	 þar	 til	 nýr	
stöðvarstjóri	er	fundinn.	

9.  Kortastofan (TF3SG).

TF3SG	kynnti	hækkun	á	gjaldskrá	úr	7	
kr.	Í	9,5	kr.	Þetta	stafar	af	hækkun	póst-
burðarfyrirtækja	á	galdskrá	sinni.	

10. Tillaga um gerð könnunar meðal 
félagsmanna (TF3BJ).

TF3BJ	 mælti	 fyrir	 hugmynd	 um	 	 við-
horfskönnun	 meðal	 félagsmanna,	 að	
snjallt	væri	að	spyrja	um	allt	það	sem	
okkur	 kemur	 til	 hugar.	 Gera	 þetta	 á	
hverju	 ári.	 TF3UA	 lýsti	 sig	 andsnúinn	
þessari	 tillögu	 enda	 er	 stórnarseta	
launalaus	og	öllum	félögum	opin.	TF3CY	
og	TF3G	voru	hlynntir	þessari	hugmynd.	
Tillagan	dregin	til	baka.	

11. Verkefni um stöðutöku í morsi 
(TF3SG).

TF3SA	sendir	út	morsæfingar	um	þessar	
mundir.	 TF3SG	 hyggst,	 í	 samráði	 við	
Stefán,bjóða	 stöðutöku	 í	 morsi	 í	 lok	
mánaðarins.		Þrír	hafa	nú	skráð	sig.	

12. Tillaga að prófhaldi til 
amatörleyfis vorið 2012 (TF3BJ).

Að	þessu	sinni	er	hugmyndin	að	bjóða	
próf	án	námskeiðs,	kynningarfundur	er	
á	dagskrá	mánuði	áður	um	það	hvernig	
prófið	 fer	 fram	 og	 gömul	 próf	 verða	
sýnd.	Hugsanlegt	er	að	hafa	dæmatíma	
ef	 einhver	 fæst	 til	 að	 halda	 þá.	 Próf-
nefnd	er	til	í	þetta.	Samþykkt.	

13. Verkefni um endurúthlutun kall-
merkja (TF2JB).

Þetta	 verkefni	 snýst	 ekki	 um	 neitt	
vandamál	og	samþykkir	stjórn	að	engin	
ástæða	sé	til	breytinga.	

14. Sjóður til minningar um látna 
félagsmenn.

a.	Skipan	sjóðstjórnar.

Menn	sammála	um	að	félagsstjórnin	sjái	
um	þetta	mál

b.	 Samning	 reglna	 um	 starfsemi	
sjóðsins.

Semja	 þarf	 reglur	 um	 úthlutun	 úr	
sjóðnum	 sem	 bæði	 samanstendur	 af	
peningum,	 búnaði	 og	 öðrum	 björgum.	
Hugsunin	er	sú	að	hjálpa	nýjum	félags-
mönnum	að	komast	í	loftið.	TF3UA	falið	
að	semja	hugrit	um	reglur	fyrir	þennan	
sjóð.	

15. Önnur mál.

a.	Gjafir	til	Í.R.A:

5.	janúar	2012

Ten	 Tec	 Omni	 D	 og	 aukahlutir	 úr	
dánarbúi	 TF3LG.	 Guðmundi	 Gunnars-
syni,	 TF3GG	 færðar	 bestu	 þakkir	 fyrir	
höfðinglega	 gjöf	 sem	 rennur	 í	 sjóð	 til	
minningar	um	látna	félagsmenn.	

19.	 janúar;	 tvö	 leðurklædd	 undir-
legg	 á	 skrifborð	 frá	 IKEA,	 vörunúmer:	
30129964.

31.	 janúar;	 fjörtíu	 innstungumöppur	
úr	 harðplasti	 frá	 Herliz,	 vörunúmer:	
160959/3.

Gefanda(TF2JB)	 færðar	 bestu	 þakkir	
fyrir	höfðinglegar	gjafir.	

b.	Tillaga	TF3BJ	til	breytingar	á	23.grein	
félagslaga	um	prófnefnd	lögð	fram.

PRÓFNEFND 

23.	gr.	

Hlutverk	 prófnefndar	 félagsins	 er	 að:	
(1)	Halda	próf	 sem	Í.R.A.	er	 falin	um-
sjón	 með.	 (2)	 Veita	 upplýsingar	 um	
prófkröfur	og	námsefni.	(3)	Halda	nám-
skeið	 svo	 oft	 sem	 þurfa	 þykir.	 Í	 próf-
nefnd	 sitja	 5	 menn,	 G-leyfishafar	 að	
meirihluta,	 skipaðir	 af	 stjórn.	 Til	 að	
stuðla	 að	 festu	 í	 störfum	 nefndarinnar	
skal	 skipta	 út	 einum	 manni	 á	 ári	 hið	
mesta.	Nefndin	velur	sér	formann.	For-
maður	nefndarinnar	skal	gera	grein	fyrir	
starfi	nefndarinnar	í	ársskýrslu	ÍRA	eða	
á	aðalfundi.	

Um	þessa	tillögu	urðu	líflegar	umræður	
enda	felur	hún	í	sér	að	prófnefnd	er	falið	
að	 sjá	 um	 námskeið	 til	 undirbúnings	
prófa	ásamt	prófunum	sjálfum.	

16.  Fundarslit 

Fundi	slitið	kl.	21:25

Sæmundur	E.	Þorsteinsson,	TF3UA

Ritari	ÍRA

Númer fundar: 9

Dags.:	9.03.	2012	kl.	17:30

Mættir:	 	 TF2JB,TF3BJ,	 TF3SG,	 TF3CY,	
TF3G,	TF3UA	og	TF3EE.	

1.  Fundur settur	kl.	17:38,	tillaga	að	
dagskrá	samþykkt	samhljóða.

2.  Fundargerð síðasta fundar	 (frá	
17.2.2012)	lögð	fram	til	samþykktar.

Fundargerð	seinasta	fundar	samþykkt.	

3. Innkomin erindi.

a.	 Frá	 PFS	 -	 1.	mars;	 	 (fyrirspurn	 um	
umsögn	 Í.R.A.	 dags.	 1.3.2012	 um	
erindi	TF3CY	frá	PFS	29.2.2012).	Erindi	
TF3CY	 samþykkt	 að	 hluta	 til	 af	 hálfu	
PFS.	 Umræður	 urðu	 um	 almennar	
auknar	 aflheimildir.	 Við	 viljum	 að	 ís-
lenskir	 amatörar	 standi	 til	 jafns	 við	
aðra	amatöra	um	afl	og	því	er	eðlilegt	
að	 óska	 eftir	 auknum	 aflheimildum	
sem	nema	því	sem	aðrir	amatörar	hafa	
almennt.	Ekki	er	talið	eðlilegt	að	að	ís-
lenskir	amatörar	fái	meira	afl	en	gengur	
og	gerist	í	heiminum	og	fái	þannig	for-
skot	á	aðra.	

b.	Erindi	frá	TF3ARI	frá	5.	mars.	um	að	

nota	PSK	á	5	MHz.

Nú	höfum	við	bara	heimild	fyrir	CW	og	
USB.	 Við	 höfum	 tímabundna	 heimild	
á	 víkjandi	 grundvelli	 á	 þessu	 bandi.	
Bandaríkjamenn	 hafa	 þessa	 heimild	
núna.	Samþykkt	að	sækja	um	heimild	til	
stafrænna	útgeislunaraðferða	á	5	MHz.

c.	Samþykkt	að	senda	PFS	bestu	þakkir	
fyrir	stuðning	hennar	við	að	veita	okkur	
heimild	til	að	nýta	nýtt	band	á	600	m,	
472	-	479	kHz.	

d.	 Umsókn	 Joseph	 Timothy	 Foley,	
N1ZRN	um	að	fá	leyfi	hér	á	landi	á	2m	
og	70	cm.	Þetta	mál	þarf	að	afgreiða	út	
frá	gagnkvæmnissamningnum	af	því	að	
Joseph	er	með	„technician“	leyfi	en	ekki	
„general“	 leyfi	 sem	 er	 lágmarks	 leyfi	
sem	CEPT	 samningar	 ná	 til.	 Samþykkt	
að	mæla	með	leyfisveitingu	í	samræmi	
við	umsókn	Josephs.	

4. Ný byggingarreglugerð. 

TF3KB	vakti	athygli	á	þessari	reglugerð	
í	erindi	sínu	23.	 feb.	Í	reglugerðinni	er	
fjallað	um	loftnet	á	fimm	stöðum,	oftast	
um	 loftnetstengi	 og	 -diska.	 TF3JA	 tók	
upp	málið	á	póstlista	og	fleiri	hafa	tjáð	
sig.	TF3Y	 tók	saman	ágæta	samantekt	
um	 þessa	 reglugerð.	 Hans	 niðurstaða	
er	 sú	 að	 fjarskiptamöstur	 heyra	 ekki	
undir	 byggingarreglugerð.	 Vísað	 er	
í	 fréttapunkta	 formanns	 nr.	 98	 	 og	 99	
frá	yfirstandandi	stjórnartímabili.	Sam-
þykkt	 að	menn	 kynni	 sér	 umfjöllunina	
og	TF3SG	falið	að	skoða	málið	betur	til	
kynningar	á	næsta	fundi.	

5. APRS málefni. 

TF3JA	 tók	 saman	 góða	 greinargerð	
um	 þetta	 en	 22.	 mars	 verður	 sendur	
loftbelgur	i	loftið	á	vegum	CCP	sem	mun	
nýta	 APRS	 til	 staðsetningar.	 Þetta	 er	
ákaflega	skemmtilegt	og	krefjandi	verk-
efni	og	þakkar	stjórn	APRS	hópnum	fyrir	
ötula	þátttöku	í	því.	

6. Aðalfundur 2012. 

Fundurinn	haldinn	á	Hótel	Sögu	á	ný	og	
mun	 salurinn	 kosta	 okkur	 15	 þús.	 kr.	
sem	 eru	 vildarkjör.	 Fundurinn	 verður	
haldinn	 19.	 maí	 kl.	 13	 á	 laugardegi.	
Umræður	urðu	um	félagsgjöld	og	menn	
sammála	 um	 að	 þau	 þyrfti	 að	 hækka.	
Þó	verður	að	gæta	þess	að	sumir	félags-
menn,	 t.d.	 atvinnulausir	 og	 öryrkjar	
ættu	að	geta	óskað	eftir	lækkun	félags-
gjalda.	Varaformanni	og	gjaldkera	 falið	
að	 skoða	 hvort	 breyta	 þurfi	 lögum	 til	
samræmis	við	þessar	hugmyndir.

7. Félagsstöðin. 

Öllum	þyrfti	að	gera	kleift	að	starfrækja	
félagsstöðina	 i	 keppnum.	 Það	 þarf	 að	
setja	 upp	 einhverjar	 reglur	 um	 þetta.	
Menn	ættu	að	geta	skráð	áhuga	sinn,	ef	
einhverjir	vilja	vera	multi-op	gengi	það	
fyrir.	 TF3CY	 kemur	með	 hugmyndir	 að	
reglum.	Magnaramál	stöðvarinnar	rædd.	
Magnarinn	virkaði	ekki	í	seinustu	keppni	
og	verður	að	 fá	magnara	sem	ætlaður	
er	 amatörum	 og	 virkar.	 Menn	 vilja	 sjá	
góðan	 lampamagnara.	 Nýr	 magnari	
kostar	 allt	 að	 því	 400	 þús.	 Samþykkt	
að	 leita	 til	 félagsmanna	 um	 það	 hvort	

þeir	 gætu	 selt	 félaginu	 magnara	 og/
eða	hefðu	góð	ráð	því	til	handa.	TF3CY	
tekur	að	sér	að	leita	tilboða	í	þá	Harris	
magnara	 sem	 félagið	 á	 núna.	 Rætt	
var	 um	 kaup	 á	 FM	 sendi-viðtæki	 sem	
höfðu	gengið	 til	baka	 í	kjölfar	seinasta	
stjórnarfundar.	 Kaupin	 voru	 samþykkt.	
TF3CY	 ætlar	 að	 sinna	 stöðvarstjór-
ahlutverki	 þar	 til	 tekst	 að	 finna	 nýjan	
stöðvarstjóra.	

8. Önnur mál. 

Formaður	 hefur	 setið	 fundi	 vegna	
Péturs,	 endurvarpans	 á	 Skálafelli.	
TF3JA	mun	funda	með	eigendafélaginu.	
TF3GL,	 TF3ML,	 TF3JA	og	TF2JB	hittust	
og	 ræddu	 málið.	 TF3ML	 býðst	 til	 að	
greiða	kostnað	af	því	að	gera	núverandi	
endurvarpa	virkan	og	mun	kaupa	nýjan	
endurvarpa.	

Rætt	um	tilboð	TF3ARI	um	afnot	af	10	
m	 parabóludiski	 á	 Keflavíkurflugvelli.	
Honum	var	þakkað	tilboðið.	

Ritari	kynnti	hugmyndir	um	reglur	fyrir	
sjóð	til	minningar	um	látna	félaga.	Sam-
þykkt	að	fela	ritara	að	setja	þessar	hug-
myndir	upp	í	texta	sem	yrði	lagður	fyrir	
aðalfund	til	samþykktar.	

TF3EE	 útbýr	 bók	 fyrir	 útleigu	 og	 lán	 á	
loftnetsmæli	og	bækur.	

Ferð	 að	 Skógum.	 TF3SG	 tekur	 að	 sér	
að	 kanna	 kostnað	 við	 rútuferðir	 að	
Skógum.

Eignaskrá.	TF3G	,	TF3EE	og	TF3SG	eru	
með	verkið	í	vinnslu	og	munu	ljúka	því	
fyrir	aðalfund.	Þeir	munu	síðan	athuga	
með	tryggingar.	Eignaskráin	hefur	aldrei	
verið	eins	nákvæm	og	hún	er	núna.	

Fundi	slitið	kl.	19:22

Sæmundur	E.	Þorsteinsson,	TF3UA

Ritari	ÍRA

Númer fundar: 10

Dags.:	17.04.	2012	kl.	17:30

Mættir:	 TF2JB,	 TF3BJ,	 TF3CY,	 TF3G,	
TF3EE,	TF3UA,	TF3SG,	sérstakur	gestur	
fundarins	var	TF3GL.

1.  Fundur settur	kl.	17:37,	tillaga	að	
dagskrá	samþykkt	samhljóða.

2. Fundargerð síðasta fundar	 (frá	
9.3.2012)	lögð	fram	til	samþykktar.

TF3CY	gerir	athugasemd	við	bókun	a	 í	
3.	Lið	(Innkomin	erindi).	Hann	gerir	at-
hugasemd	við	setninguna	„Ekki	er	talið	
eðlilegt	að	 íslenskir	amatörar	 fái	meira	
afl	 en	 gengur	 og	 gerist	 í	 heiminum	 of	
fái	þannig	forskot	á	aðra“.	TF3SG	dregur	
hér	með	öll	orð	sín	til	baka	sem	hann	lét	
falla	á	þessum	fundi	við	umsókn	TF3CY	
og	 snéru	 að	 auknum	 aflheimildum	 ís-
lenskra	 amatöra.	 Áréttað	 er	 að	 þessar	
umræður	urðu	aðeins	í	kjölfar	umsóknar	
TF3CY	en	hafa	ekkert	með	hana	að	gera.

3.  VHF leikar 2012.	Sérstakur	gestur	
fundarins,	Guðmundur	Löve,	TF3GL

TF3GL	kom	á	 fundinn	 til	 þess	að	 fjalla	
um	 tillögur	að	VHF	 leikum	2012.	Guð-

mundur	 lýsti	 hugmyndum	 sínum	 um	
leikana	 og	 sagði	 að	 einu	 almennu	
skorðurnar	 sem	 settar	 væru	 séu	 fjöldi	
sambanda	 við	 sömu	 stöð	 á	 sama	
bandi.	 Reglurnar	 eru	 í	 sex	 liðum	 og	
fjalla	 um	 hverja	 er	 haft	 samband	 við,	
tímasetningu	 sambands,fjölda	 sam-
banda,	tíðnibönd,	skilaboð	og	útreikning	
stiga.

Heimilt	 er	 að	 eiga	 samband	 við	 Ís-
lendinga	 í	 útlöndum.	 Hugmyndin	 er	
að	 þetta	 sé	 helgar-keppni,	 föstudags-
morgunn	til	mánudagsmorguns,	kl.	6	til	
6.	 Aðalþátttökutímabil	 er	 kl.	 9-12	 alla	
morgna	 og	 kl.	 21	 -	 24	 öll	 kvöld	 en	 er	
þó	ekki	 takmörkun	á	 tíma,	kjósi	menn	
að	hafa	sambönd	t.d.	eftir	hádegið.	Alla	
hjálp	má	nota	til	að	koma	á	sambandi,	
t.d.	síma,	sked	og	allt	leyft	nema	virkur	
endurvarpi.	Sex	sambönd	er	hámark	við	
sömu	 stöð	 á	 sama	 bandi	 og	 sex	 klst.	
verða	að	líða	á	milli.	Skilaboðin	eru	kall-
merki	og	QSO	númer,	ekki	upplýsingar	
um	 merkisstyrk.	 Einnig	 staðsetning	 á	
einhvern	 hátt.	 Lagt	 er	 til	 að	 það	 verði	
gráður	og	hundruðustu	partar	úr	gráðu.	
Bönd,	 öll	 fyrir	 ofan	 6	 m	 ef	 það	 eru	
amatörabönd,	 nema	 krossband	 notkun	
er	 ekki	 leyfð.	 Allir	 hættir	 eru	 leyfðir.	
Stigagjöfin	felst	í	því	að	reikna	fjarlægð	
milli	stöðva.	Rétt	er	að	nota	 fjarlægð	 í	
km	í	öðru	veldi	enda	dofnar	merkið	með	
annars	 veldis	 falli.	 Fyrir	 DX	 sambönd	
gildir	þetta	þó	ekki.	Þá	er	lagt	til	að	nota	
tíðnina	í	MHz	í	öðru	veldi.

Áhyggjur	eru	af	því	að	lítil	þátttaka	gæti	
orðið.	 Tími	 leikanna	 er	 fyrsta	 helgi	 í	
júli.	 TF3BJ	 lagði	 til	 að	 bæta	 inn	 fjölda	
sambanda	 sem	 matsatriði.	 Það	 myndi	
hvetja	 til	 þátttöku	 innan	 kall-svæða.	
Hugsanlegt	 væri	 að	 veita	 sérstök	
verðlaun	fyrir	fjölda	sambanda.	

Stjórn	samþykkir	að	halda	VHF	leikana	
eins	og	TF3GL	 leggur	til	og	hann	verði	
stjórnandi	þeirra.	Hann	velur	sér	menn	
til	aðstoðar.	

4.  Helstu innkomin erindi.

a.	 TF3BJ;	 12.3.2012;	 vinnutillaga	 að	
frumvarpi	til	breytingar	á	8.	gr.	 félags-
laga.

b.	PFS;	15.3.2012;	varðar	jákvæða	af-
greiðslu	á	TF3CCP	fyrir	til	auðkenningar	
á	APRS	merkjum	frá	loftbelg.

c.	PFS;	23.3.2012;	varðar	afgreiðslu	á	
umsókn	 M1GGG	 um	 íslenskt	 kallmerki	
sumarið	 2012.	 PFS	 afgreiddi	 beiðnina	
og	benti	 á	að	menn	þurfa	að	vera	hér	
lengur	en	90	daga	til	að	fá	íslenskt	kall-
merki.

d.	 PFS;	 27.3.2012;	 varðar	 umsókn	
um	 úthlutun	 TF3RU	 til	 sameiginlegrar	
stöðvar	við	HR.	Umsókn	er	enn	í	vinnslu.

e.	TF3GB;	30.3.2012;	varðar	breytingar	
á	 tilvísun	 CE-merktra	 fjarskiptatækja	
við	innflutning.		Er	í	vinnslu	en	stefnir	á	
góða	niðurstöðu.	

5.  Helstu útsend erindi.

a.	Til	framkvæmdanefndar	IARU	Svæðis	
1	 dags.	 6.3.2012;	 samantekt	 TF3KB	
um	 starfsemi	 félagsins.	 TF3KB	 sendi	

umfangsmikla	greinargerð	um	starfsemi	
Í.R.A..

b.	 Til	 PFS	 dags.	 12.3.2012;	 umsögn	
um	umsókn	N1ZRN,	 Josephs	Foley	um	
heimild	í	144	og	430	MHz	tíðnisviðunum.	

PFS	veitti	honum	heimild	sem	N-leyfis-
hafi	til	3	mánaða.	Hann	er	skráður	í	próf	
28.	apríl.

c.	Til	PFS	dags.	22.3.2012;	umsókn	um	
heimild	til	notkunar	á	PSK	á	5	MHz.	

Í	vinnslu	hjá	PFS.	

d.	Til	PFS	dags.	26.3.2012;	umsókn	um	
heimild	til	Í.R.A.	að	gangast	fyrir	prófi	til	
amatör-leyfis	28.	apríl.

Jákvætt	 svar	 er	 komið	 og	 mun	 PFS	
senda	fulltrúa	sinn,	Bjarna	Sigurðsson,	
til	prófsins.

6.  Aðalfundur 2012.

Haldinn	í	Snæfelli,	Hótel	Sögu.	

a.	 Skýrsla	 um	 starfsemi	 félagsins	
2011/2012.	

Verður	unnin	af	formanni	eins	og	undan-
farna	fundi.

b.	Ársreikningur	félagssjóðs	2011/2012.	

Drög	 að	 ársreikningi	 félagssjóðs	 liggja	
fyrir.	Gjöld	eru	umfram	tekjur,	u.þ.b.	75	
þús.	kr.

c.	Innkomin	frumvörp	til	lagabreytinga.	

Breyting	 á	 5.	 grein	 er	 samþykkt	 sem	
stjórnarfrumvarp.	TF2JB	dregur	sína	til-
lögu	 til	 baka	 um	breytingar	 á	 8.	 grein	
og	 er	 hún	 sameinuð	 tillögu	 TF3BJ	 um	
breytingar	 á	 sömu	 grein.	 Þetta	 verður	
stjórnarfrumvarp.	TF3BJ	ber	sjálfur	fram	
sína	tillögu	um	breytingar	á	23.	grein.	

Móttekið	er	frumvarp	frá	TF3JA	um	lög	
félagsins	 og	 vísar	 stjórn	 því	 til	 aðal-
fundar.

7.  Próf til amatörleyfis 28. apríl n.k.

Undirbúningur	 gengur	 vel,	 haldið	
verður	kynningarkvöld,	fræðslukvöld	og	
dæmatímar.	Miðað	við	að	ekki	er	haldið	
námskeið	 er	 þetta	 besti	 undirbúningur	
sem	hægt	er	að	bjóða.	

8.  Fundur framkvæmdanefndar 
IARU Svæðis 1 í Reykjavík 4.-5. maí 
2013.

Fundur	þessi	sýnir	góðan	árangur	TF3KB	
og	 formanns	 og	 verður	 að	 teljast	 afar	
góður	sigur	fyrir	ÍRA.	Um	er	að	ræða	14	
manns	ásamt	einhverjum	mökum.

9.  CQ TF, 1. tbl. 2012. 

CQTF	1.	Tbl.	2012	verður	tilbúið	 innan	
fárra	 daga.	 Þakkir	 eru	 sendar	 til	 rit-
stjóra,	TF3KX	fyrir	frábær	störf.

10. Önnur mál.

a.	Gjafir	til	Í.R.A.

11.	mars;	TF3VD;	kæliplötur,	millipinnar	
fyrir	 prentplötur,	 rær	 og	 tilheyrandi.	
Þakkir	eru	sendar	til	TF3VD.	

b.	Skráning	félagsins	í	símaskrá.	

Formanni	þakkað	frábært	frumkvæði	og	
fórnfýsi.	



Helstu DX-keppnir í júlí til október 2012
Í	eftirfarandi	töflu	hafa	verið	teknar	saman	upplýsingar	um	helstu	DX-keppnir	á	næstu	mánuðum,	en	að	auki	fara	fram	ýmsir	
minni	keppnisviðburðir	um	nánast	hverja	helgi	ársins.	Fyrirvari	ger	gerður	um	áreiðanleika	upplýsinganna	sem	hér	koma	fram	
og	bent	á	ítarlegri	keppnisdagatöl,	s.s.	http://sk3bg.se/contest/	og	http://www.hornucopia.com/contestcal/

DAGS. TÍMI	(GMT) KEPPNI
TEG.	
ÚTGEISLUNAR

QRG SKILABOÐ

1.	júlí 00:00-23:59	 RAC	Canada	Day	Contest CW,	SSB,	AM,	FM 1,8-144	MHz RS(T)	+	raðnúmer

6.-8.	júlí 06:00-06:00 TF	VHF-leikarnir Allar 50	MHz	+ QTH	(gráður),	raðnr.

7.-8.	júlí 11:00-10:59 DL	DX	RTTY	Contest	 RTTY,	PSK 3,5-28	MHz RST	+	raðnúmer

14.-15.	júlí 12:00-11:59 IARU	HF	World	Championship CW,	SSB 1,8-28	MHz RS(T)	+	ITU	svæði

28.-29.	júlí 12:00-11:59 RSGB	IOTA	Contest CW,	SSB 3,5-28	MHz RS(T)+raðnr.+IOTA	nr.

4.-6.	ágúst Öll	helgin TF	útileikar Allar HF,	VHF RS(T)+raðnúmer+fleira

4.	ágúst 12:00-23:59 EU	HF	Championship CW,	SSB 1,8-28	MHz RS(T)	+	leyfisbréfsár

13.-14.	ág. 00:00-23:59 Worked	All	Europe	DX	Contest	 CW 3,5-28	MHz RST	+	raðnúmer

18.	ágúst 00:00-16:00 SARTG	RTTY	Contest,	1.	hluti RTTY 3,5-28	MHz RST	+	raðnúmer

18.	ágúst 16:00-23:59 SARTG	RTTY	Contest,	2.	hluti RTTY 3,5-28	MHz RST	+	raðnúmer

19.	ágúst 00:00-23:59 SARTG	RTTY	Contest,	3.	hluti RTTY 3,5-28	MHz RST	+	raðnúmer

25.-26.	ág. 12:00-11:59 YO	DX	HF	Contest CW,	SSB 3,5-28	MHz RS(T)	+	raðnúmer

25.-26.	ág. 12:00-11:59 SCC	RTTY	Championship RTTY 3,5-28	MHz RST	+	raðnúmer

1.-2.	sept. 00:00-23:59 All	Asian	DX	Contest SSB 3,5-28	MHz RS	+	aldur	þátttakanda

1.-1.	sept. 13:00-12:59 IARU-Region-1-Fieldday SSB 1,8-28	MHz RS	+	raðnúmer

8.-9.		sept. 00:00-23:59 Worked	All	Europe	DX	Contest SSB 3,5-28	MHz RS	+	raðnúmer

15.-16.	sept 12:00-11:59 Scandinavian	Activity	Contest CW 3,5-28	MHz RST	+	raðnúmer

29.-30.	sept 00:00-23:59 CQ	WW	RTTY	DX	Contest RTTY 3,5-28	MHz RST	+	CQ	svæði

6.	október 16:00-18:59 European	Sprint	Contest SSB 3,5-14	MHz RS	+	raðnr.+	gælunafn

6.-7.	okt. 00:00-07:59 Oceania	DX	Contest SSB 1,8-28	MHz RS	+	raðnúmer

7.	október 07:00-18:59 RSGB	21/28	MHz	Contest CW,	SSB 21-28	MHz RS(T)	+	raðnúmer

13.	október 13:00-18:59 European	Sprint	Contest CW 3,5-14	MHz RST	+raðnr.+gælunafn

13.-14.	okt. 00.00-07:59 Oceania	DX	Contest CW 1,8-28	MHz RST	+	raðnúmer

13.-14.	okt. 12:00-11:59 Scandinavian	Activity	Contest SSB 3,5-28	MHz RS	+	raðnúmer

20.-21.	okt. 15:00-14:59 Worked	All	Germany	Contest CW,	SSB 3,5-28	MHz RS(T)	+	raðnúmer

20.-21.	okt. 15:00-14:59 Stew	Perry	Topband	Warmup CW 1,8	MHz RST	+	GridSquare

21.	október 00:00-01:59 Asia	Pacific	Sprint	Contest CW 1,8-28	MHz RST	+	raðnúmer

27.-28.	okt. 00:00-23:59 JARTS	World	Wide	RTTY	Contest RTTY 3,5-28	MHz RST	+	raðnúmer

27.-28.	okt. 00:00-23:59 CQ	World-Wide	DX	Contest SSB 1,8-28	MHz RS	+	CQ	svæði

c.	 Endurvarpsstöðin	 TF8RPH	 á	 Garð-
skaga	(145.725	MHz).	

Endurvarpinn	 TF8RPH	 verður	 prófaður	
við	Garðskagavita	um	u.þ.b.	mánaðar-
tíma,	 þessu	 erindi	 fagnar	 stjórnin	 og	
hlakkar	til	að	heyra	í	endurvarpanum.

d.	Félagaskráin	á	vefnum.

Stjórn	 samþykkir	 að	 breyta	 ekki	 til-
högun	 um	 að	 hafa	 félagaskrána	 opna	
á	 netinu.	 Óformlegt	 lögfræðiálit	 liggur	
fyrir	um	að	félagaskrár	félaga	sem	ekki	
eru	„viðkvæms	eðlis“	megi	vera	opnar.	
Það	 hefur	 ýmsa	 kosti	 að	 hafa	 skrána	
opna	og	því	telur	stjórn	ekki	ástæðu	til	
breytinga	þrátt	fyrir	tillögur	um	annað.

11. Dagsetning og tímasetning 
næsta stjórnarfundar.	

Næsti	 fundur	 þriðjudaginn	 8.	 Maí	 kl.	
17:30.

Fundi	slitið	kl.	19:58.	Sæmundur	E.	Þor-
steinsson,	ritari	Í.R.A.



Sendandi / Please return to:

Íslenskir radíóamatörar, P.O. Box 1058

121 Reykjavík, ICELAND

Aðalfundur 

Íslenskra radíóamatöra 

verður haldinn laugardaginn 19. maí n.k 

Fundurinn verður haldinn í fundarsalnum Snæfelli (áður „Yale“) 
í Radisson Blu Hótel Sögu, við Hagatorg í Reykjavík, 

og hefst stundvíslega kl. 13:00. 


